ತರೀಕೆರೆ ಪಾಳೆಯಗಾರ ಸರ್ಜಪ್ಪನಾಯಕನ ಕಥನ ಕಾವ್ಯ: ಅನುಬಂಧಗಳು
೧. ಕಥನ ಕಾವ್ಯದ ಪದಕೋಶ
ಅಂಚಿನ ಮನೆ – ಮಂಗಳೂರು ಹಂಚುಗಳನ್ನು ಮೇಲ್ಛಾವಣಿಗೆ ಬಳಸಿ ಕಟ್ಟಿರುವ ಮನೆ.
ಅಂಜು – ಅಂಜಿಕೆ, ಹೆದರು.
ಅಪಕೀರ್ತಿ – ಕೆಟ್ಟ ಹೆಸರು.
ಅರಮನೆ – ರಾಜ ರಾಣಿ ವಾಸಿಸುವ ಮನೆ.
ಅರವಿಗಂಗಿ – ಅಪೂರ್ವ ನದಿ, ನೀರು.
ಅರಾರೆ ದಂಡು – ಬ್ರಾಹ್ಮಣರ, ವಿರೋಧಿಗಳ ದಂಡು.
ಅರಾರಿಗೆಲ್ಲಾ – ಬ್ರಾಹ್ಮಣರು, ವಿರೋಧಿಗಳು.
ಆಣೆ – ವ್ಯಕ್ತಿ ಅಥವಾ ವಸ್ತುವನ್ನು ಹೇಳಿ ಮಾಡುವ ಪ್ರಮಾಣ, ಆಜ್ಞೆ.
ಆತನೊಳಸಂಚು – ಸರ್ಜನ ಒಳಗಟ್ಟು, ವೈಯಕ್ತಿಕ ವಿಚಾರ, ಮೋಸದಿಂದ ಮರ್ಮವನ್ನು ತಿಳಿದು ಕೊಲ್ಲುವ ಸುಳಿವು.
ಆಯ್ತಿವಾರ – ಭಾನುವಾರ, ರವಿವಾರ.
ಆಳರಾಜ್ಯ – ಒಡೆತನದ, ಆಳುವ ತನ್ನ ಭೂಮಿ, ತನ್ನ ರಾಜ್ಯ, ಸಂಸ್ಥಾನ, ಅನುಭವಿಸುವ ಅಧಿಕಾರ, ತನ್ನ ಅಧೀನದಲ್ಲಿರುವ ಪ್ರಭುತ್ವ.
ಇಗ್ನವ್ – ವಿಘ್ನ, ಕಂಟ್ಟದ್ದು, ತೊಂದರೆ.
ಇಡಿಯಕ್ಕಿ – (ತೌರೂರು – ಗಂಡನ ಮನೆ) ಒಡಲಕ್ಕಿ, ಮುತ್ತೈದೆ.
ಇಡುಗ್ವಾಡಿಗೆ – ವ್ಯಾಪಕವಾಗಿರುವ ಉದ್ದವಾದ ಗೋಡೆ, ಬೃಹದಾಕಾರದ ಕೋಟೆ ಗೋಡೆ.
ಇದ್ಯೆ – ವಿದ್ಯೆ.
ಇರೆ ಗಾಯಿಗಳ – ಕೊಲೆಗಡುಕರು, ವಿರೋಧಿಗಳು.
ಉತ್ತುರವಲ್ಲ – ಸರಿಯಾದ ಪ್ರತಿಕ್ರಿಯೆಯಲ್ಲ, ತಪ್ಪು.
ಉಪ್ಪು – ಆಹಾರ ಪದಾರ್ಥಗಳನ್ನು ರುಚಿಗೊಳಿಸುವ ಒಂದು ಪದಾರ್ಥ, ಲವಣ, ಋಣ.
ಉಪಿನ ನೂಲಗ – ವಿಶೇಷವಾಗಿ ಹೆಣೆದ ನೂಲಿನ ಹಗ್ಗ.
ಉರುಡು ಸಾವಿಡಿ – ಊರಿನ ಸಾರ್ವಜನಿಕ ಸ್ಥಳ, ಪಂಚಾಯ್ತಿ ಮಾಡುವ ಜಾಗ.
ಉಸುನಕ್ಕು – ಹುಸಿನಕ್ಕು, ಸುಮ್ಮನೆ ನಗುವುದು.
ಉಳುಕಡ್ಲಿ – ಚೆನ್ನಾಗಿ ಬೆಳೆದ ಕಡ್ಲಿ (ನೋವು, ನರ ಹೊರಳು).
ಊರನೆ ಬಾಗಿಲು – ಗ್ರಾಮದ ಪ್ರವೇಶ ದ್ವಾರ, ಬುಡ್ಡೆಕಲ್ಲಿರುವ ಸ್ಥಳ.
ಊರ ಹೊರಗೆ – ಕಡೇ ಮನೆ.
ಊರು ಉಂಬಳಿ – ಭೂಮಿ ಅಥವಾ ಗ್ರಾಮವನ್ನು ಮಾನ್ಯವಾಗಿ ಕೊಡುವುದು.
ಊರುಬಾಗ್ಲು – ಗ್ರಾಮದ ಮುಖ್ಯ ಪ್ರವೇಶದ್ವಾರ.
ಊರು ಸಾವಡಿ – ಊರಿನ ಚಾವಡಿ, ಗ್ರಾಮ ಪಂಚಾಯ್ತಿ ಕಟ್ಟೆ.
ಎತ್ತವಿಲ್ಲ – ಏನಕ್ಕೂ ಇಲ್ಲ, ಸುಮ್ಮನೆ ಯಾವ ಕಡೆ ಇಲ್ಲ.
ಐನ – ಆದರೂ, ಮುಖ್ಯವಾದ.
ಒಂಟೆ ಸಾಲು – ಮದುಭೂಮಿಯಲ್ಲಿ ವಾಸಿಸುವ ಒಂದು ಪ್ರಾಣಿ, ಒಂಟೆಗಳ ಸಮೂಹ.
ಕಂಚಿನ ದುರುಗವು – ತಾಮ್ರ, ತವರ ಸೇರಿ ಆದ ಮಿಶ್ರಲೋಹದ ಕೋಟೆ, ಇದೊಂದು ಉತ್ಪ್ರೇಕ್ಷೆ.
ಕಮಲನ – ತಾವರೆ ಹೂವು, ಅಥವಾ ಕಮಲ ಎಂಬ ಹೆಣ್ಣು.
ಕಮ್ಮರ – ಕಬ್ಬಿಣ ಕಾಯಿಸಿ ಉಪಕರಣಗಳನ್ನು ಮಾಡುವನು ಕಮ್ಮಾರ.
ಕಳಸ – ತೇರಿನ ಮೇಲಿರುವ ಶಿಖರ ಭಾಗ, ಕಳಶ.
ಕ್ವಾಟೆ – ಕೋಟೆ.
ಕಿಮ್ಮತ್ತಾದರೆ – ಬೆಲೆ, ಗೌರವವಾದರೆ ಮಹತ್ವ.
ಕಿಮ್ಮತ್ತು – ಬೆಲೆ, ಗೌರವ.
ಕುಡುಗೋಲು – ಕೈಯಿಂದ ಹಿಡಿದು ಕೊಯ್ಯುವಂಥ ಆಯುಧ (ಸೊಪ್ಪು ಹುಲ್ಲನ್ನು)
ಕುಸಲೆ ಮಂಚ – ನಾಜೂಕಾದ ಶಯನ ಮಂಚ.
ಕೇರಿಯ ದುರುಗವು – ಗೋಡೆ, ಮನೆ ಸಾಲುಗಳು, ಓಣಿ ಇರುವ ಪ್ರದೇಶ.
ಕೊಂಗಳಿನಾಯ್ಕ – ಕೆಂಗಪ್ಪನಾಯಕ, ಮಚ್ಚನುಮಂತ ಸರ್ಜಾ ಹನುಮಪ್ಪನಾಯಕನ ಸಹೋದರ ಸಂಬಂಧಿಗಳು.
ಕೊಟ್ಟೂರು – ಬಳ್ಳಾರಿ ಜಿಲ್ಲೆ, ಕೂಡ್ಲಿಗಿ ತಾಲೂಕಿನ ಒಂದು ಪ್ರಮುಖ ಪಟ್ಟಣ, ಕೊಟ್ಟೂರು ಬಸವೇಶ್ವರ ದೇವಾಲಯ ಮತ್ತು ಮಠವಿದೆ.
ಕೊಣನೂರು – ಹಾಸನ ಗಡಿಭಾಗದಲ್ಲಿರುವ ಗ್ರಾಮ. ರಾಮನಾಥಪುರದ ಸಮೀಪದಲ್ಲಿದೆ. ಕಣಿವೆ ಪ್ರದೇಶ, ದುರ್ಗಮ ಸ್ಥಳ.
ಕೊಣನೂರುಮತ್ತಿ – ಕಣಿವೆ ಇಲ್ಲವೆ ಪುಷ್ಕರಣಿ.
ಗಟಿಪಾರ್ಯಾರು – ಶೂರರು, ಬಲ್ಲವರು.
ಗಟಿಸಾರು – ಖಂಡಿತವಾಗಿ ಪ್ರಚಾರ ಅಥವಾ ತಿಳಿಸುವುದು ಸತ್ಯ ಸುದ್ದಿಸಾರುವುದು.
ಗಾಯನೆ – ಮಾಯ್ತಾಕೆ – ಚರ್ಮಕಿತ್ತು ದೇಹದಲ್ಲುಂಟಾಗುವ ಕಚ್ಚು, ನಂಜು.
ಗಾಳಿಗೆ ಗಂಟಾಗಿ – ವಾಯು, ಗಡ್ಡೆ ಬೆನ್ನು ಹತ್ತು ಗಾಳಿಯಂತೆ ವೇಗವಾಗಿ ಚಲಿಸುವ.
ಗುಂಡನೂರು – ಚಿಕ್ಕಮಗಳೂರು ಅಥವಾ ಶಿವಮೊಗ್ಗ ಜಿಲ್ಲೆಯಲ್ಲಿರುವ ಒಂದು ಸ್ಥಳ.
ಗೊಂಬೆನೆ ಮಂಚ – ಬೊಂಬೆ, ವಿಗ್ರಹಗಳನ್ನು ಕೆತ್ತಿರುವ ಶೃಂಗಾರವಾದ ಮಂಚ.
ಗೊಲ್ಲಿಗಾರ್ಡು – ಗಲ್ಲುಶಿಕ್ಷೆ, ಕುತ್ತಿಗೆಗೆ ನೇಣು ಹಾಕಿ ಕೊಲ್ಲುವ ಸಾಧನ, ಒಂದು ಬಗೆಯ ಮರಣ ದಂಡನೆ.
ಗೋವಿಂದರಾಯ – ಸರ್ಜಪ್ಪನಾಯಕನನ್ನು ಕುತಂತ್ರದಿಂದ ಕೊಲ್ಲುವನು ಸೂಳೆನಿಂಗಿಯ ಸಹೋದರ
ಗೌಡ – ಗ್ರಾಮದ ಮುಖ್ಯಸ್ಥ.
ಚಂದುರಾಮ – ಚಂದ್ರ.
ಚಂದ್ರನ ದ್ಯಾವ – ಆಯುಧ, ಚಂದ್ರಾಯುಧ.
ಜಾಹಿಸಲು – ಜಹಗೀರು, ಉಂಬಳಿಯಾಗಿ, ದಾನವಾಗಿ ಕೊಟ್ಟದ್ದು, ದನ, ಎತ್ತು, ಕುರಿ ಇತರೆ.
ಜಾಗೀರು – ಉಂಬಳಿಯಾಗಿ ದೊರೆತ ಭೂಮಿ ಅಥವಾ ಊರು.
ಜುಟ್ಲು ಜನಿವಾರ – ತಲೆಗೂದಲು ಮತ್ತು ಯಜ್ಞೋಪವೀತ.
ತಳವಾರ – ಊರಿನ ಕಾವಲುಗಾರ, ತರೀಕೆರೆ ಪಾಳೆಯದಲ್ಲಿ ಗ್ರಾಮ ರಕ್ಷಕ, ನಾಡ ತಳವಾರ ಈಗಿನ ಸಬ್ ಇನ್ಸ್ ಪೆಕ್ಟರ್ ಇದ್ದಂತೆ.
ತಳವಾರ ತಿಪ್ಪಯ್ಯ – ತರೀಕೆರೆ ಅರಸರ ಕಾಲದ ಊರಿನ ಕಾವಲುಗಾರ, ಸ್ಥಳವಾರಸುದಾರ
ತೊರೆಕೇರೆ  – ತರೀಕೆರೆ.
ದಂಡುನಾ ಸವಿರ್ಯಾರೊ – ಸೈನಿಕರನ್ನು ಕೊಂದು ಹಾಕುವುದು, ಸೋಲಿಸುವುದು.
ದುರುಗ – ತರೀಕೆರೆ ದುರ್ಗ (ಬಸವಾಪಟ್ಟಣ, ಸಂತೆಬೆನ್ನೂರಿನಿಂದ ತರೀಕೆರೆಗೆ ಬಂದ ಪಾಳೆಯಗಾರರು ಕೋಟೆ ಕಟ್ಟಿದರು ಅದನ್ನು ದುರ್ಗ ಎಂದು ಕರೆದರು) ಬಹುತೇಕ ಜನ ದುರುಗ ಅಂದರೆ ಚಿತ್ರದುರ್ಗ ಎನ್ನುವುದುಂಟು, ಆದರೆ ಇಲ್ಲಿ ಹಾಗಲ್ಲ.
ದುಲಾಳಗ್ಗಿ – ರಣಭೂಮಿ, ವಿರೋಧಿಗಳಬ್ಬರದ ಆಡುವ ಆಟದ ಸ್ಥಳ, ಆಟದ ಮೈದಾನದಲ್ಲಿ ನಿಶ್ಚಿತ ರೇಖೆ.
ದುಃಖ – ಪಶ್ಚಾತ್ತಾಪ, ಕೊರಗು, ಅಳುವುದು, ರೋಧಿಸುವುದು, ಕಣ್ಣೀರಿಲ್ಲದೆ ಪಡುವ ಸಂಕಟ, ಮಾನಸಿಕಯಾತನೆ.
ದೊರೆಯೆ – ಪಾಳೆಯಗಾರ, ರಾಜ, ನಾಯಕ ತನ್ನ ಗಂಡ, ಪ್ರಿಯಕರ ಅಥವಾ ತನಗಿಂತ ಹಿರಿಯವನಾದವರಿಗೆ ಸಂಬೋಧಿಸುವ ಪದ.
ನಾಗರ ಆದ್ಯಾವ – ನಾಗರ ಬೆತ್ತ, ಕೊಡಲಿಯಾಕಾರದ ಆಯುಧ.
ನಾಳೆಗಂಟುವ ಒಂದುವಾರ – ನಾಳೆಗೆ ಬರುವಂತ ೮ ದಿನದಲ್ಲಿ ಅದೇವಾರ ಬರುತ್ತದೆ.
ನಿಂಗಮ್ಮ – ಸರ್ಜನ ಪ್ರೇಯಸಿ, ಸೂಳೆ, ಹಾರುವರ ಹೆಣ್ಣು, ವೆಂಕಪರಾಯನ ತಂಗಿ.
ನಿದ್ರೆನಗವದಿಯೆ – ನಿದ್ರೆಯನ್ನು ಕವಿಸಿದೆ, ನಿದ್ದೆ ಕವಿಯುವಂತೆ ಮಾಡಿದೆ.
ನೀಲಮ್ಮ – ಸರ್ಜಾ ಹನುಮಪ್ಪನಾಯಕನ ತಾಯಿ, ರಂಗಮ್ಮ ಎಂಬ ತಾಯಿಯ ಪ್ರಸ್ತಾಪ ಬರುತ್ತದೆ.
ನುಚ್ಚು ನುಚ್ಚು – ಚೂರು ಚೂರು, ಛಿದ್ರ.
ನೂರಳ್ಳಿಗಧಿಕಾರ – ತನ್ನ ರಾಜ್ಯದ ವ್ಯಾಪ್ತಿಗಿರುವ ಕೆಲವು ಹಳ್ಳಿಗಳ ಪೈಕಿ ೧೦೦ನ್ನು ಹೆಸರಿಸಿದ್ದಾರೆ ಜನಪದರು.
ನೆಲನ ಮಾಳಿಗ್ಯಾಗ – ಕಣಜ ಅಥವಾ ನೆಲಮಾಳಿಗೆ, ಭೂಮಿಯ ಒಳಗೆ ಮನೆಯನ್ನು ಅಡಗಿರುವುದು ಹೆಚ್ಚು.
ನೆವ್ವರ – ನೇಕಾರ.
ಪಯಣವ – ಪ್ರಯಾಣ, ಹೊರ ಸಂಚಾರ.
ಪಾಪಜ್ಜಿ ಮ್ಯಾಕೆ – ಪಾದರಕ್ಷೆ, ಒಂದು ಜಾತಿಯ ಮುಳ್ಳಿರುವ ಕಳ್ಳಿಸಸ್ಯ, ಪಾಪೋಸು ದುಷ್ಟರು, ಗೊಂಬೆ.
ಪಾರಂಗಿ ದೊರೆಯೇ – ಬ್ರಿಟಿಷ್ ಅಧಿಕಾರಿ.
ಪೆನ್ನೀರಾದರೆ – ಸುಗಂಧ ಮುಕ್ತವಾದ ನೀರು (ಪನ್ನಿರು)
ಬಗವೇನು – ಉದ್ದೇಶ, ಏನು ವಿಧ, ಬಗ್ಗೆ, ರೀತಿ.
ಬಡಿಗೇರನ – ಬಗಣಿಸಾಲ – ಮರಗೆಲಸ ಮಾಡುವವನು, ಕಟ್ಟಿಗೆಯ ಸೂಲಗಳು.
ಬಸವನ ಕೋಟೆ – ಜಗಳೂರು ತಾಲೂಕಿನಲ್ಲಿರುವ ಕಿರು ಪಾಳೆಯ ಪಟ್ಟಿನ ಕೇಂದ್ರ ಸ್ಥಳ.
ಬಸವನ ಗೌಡ್ರೆ – ಗ್ರಾಮದ ಮುಖ್ಯಸ್ಥ.
ಬ್ಯಾಡರ – ಬೇಡರ ಸಮುದಾಯ, ನಾಯಕ, ವಾಲ್ಮೀಕಿ ಎಂದು.
ಭೂತ ಕನ್ನಡಿ – ವಸ್ತುವನ್ನು ಇದ್ದುದಕ್ಕಿಂತಲೂ ದೊಡ್ದದನ್ನಾಗಿ ಮಾಡಿ ತೋರಿಸುವ ಕನ್ನಡಿ.
ಮಕವೊ – ಮುಖ.
ಮದಲೆ ಹನುಮಪ್ಪ – ರಾಜನ ಅಪ್ಪಣೆಯಂತೆ ನಿತೋಗದ ಕೆಲಸ ವಿರ್ವಹಣೆ ಮಾಡುವವನು.
ಮದ ವೈರಿ – ಸೊಕ್ಕಿನ ವಿರೋಧಿ, ಎದುರಾಳಿ.
ಮದ್ದನು – ಉಣ್ಣುವುದು.
ಮಯಸೂರ – ಮೈಸೂರು.
ಮಾಸಲತ್ತು – ಉಪಾಯ, ಪಿತೂರಿ ಕುತಂತ್ರ.
ಮೇಲುದೌರುಗ ಕೋಟೆ – ಬೆಟ್ಟದ ಮೇಲೆ ನಿರ್ಮಿಸಿರುವ ಮನೆ ಮತ್ತು ಕಟ್ಟಡಗಳ ಪ್ರದೇಶ.
ಮನಿಸ್ವಾಮಿ ರಂಗಯ್ಯ – ತರೀಕೆರೆ ನಾಯಕ ಅರಸರ ಮನೆ ದೇವರು.
ಮಾಗಿ ಕಾಲದ ಸಪುನ – ವೃದ್ಧಾಪ್ಯದಲ್ಲಿ ಸಹಜವಾಗಿ ಬೀಳುವ ಕನಸುಗಳು, ಸಾವು, ದುರಂತ, ಹೀಗೆ ಮುದುಕರಿಗೆ ಸದಾ ಚಿಂತೆ ಎಂಬ ಮಾರ್ಮಿಕತೆ.
ಮಾದಿಗರ ಹನುಮ – ರಾಜ ಹೇಳಿದ ಊರಿನ ಕೆಲಸ ಮಾಡುವವನು.
ಮಾನ್ಯ ಅಭಿಮಾನ್ಯ – ತನ್ನವರು ಎಂಬ ಅಭಿಮಾನ, ಗೌರವ.
ಮುತ್ತಿನ ಜಾಲವ – ತನ್ನ ವಿರೋಧಿಸುವ ಸೈನಿಕರು ಮೋಸದಿಂದ ಮುತ್ತಿಗೆ ಹಾಕಿರುವ ಹಿಂದಿನ ತಂತ್ರ, ಮೋಸ.
ಮುರಿಗೆ ಮುಂಡಾಸು – ಮಾಂಸದ ತುಂಡುಗಳು, ತಲೆಗೆ ಸುತ್ತಿಕೊಳ್ಳುವ ಬಟ್ಟೆ, ಮುಂಡಾಸು.
ಮೊಳಲುಕೆರೆ – (ಮಳಲಕೆರೆ), ದಾವಣಗೆರೆ ತಾಲೂಕಿನ ಒಂದು ಹಳ್ಳಿ.
ಯಂಭತ್ತು ಮಣ – ಮೂರುವರೆ ಕ್ವಿಂಟಾಲು – ಅಳತೆ ಮಾಡುವ ಒಂದು ಸಾಧನ.
ರಂಗಪ್ಪ – ಸರ್ಜಾ ಹನುಮಪ್ಪನಾಯಕನ ತಂದೆ. ತರೀಕೆರೆ ಪಾಳೆಯಗಾರ.
ರಂಡಸಾವು – ವಿಧವೆಯ ಸಾವಿನಂತೆ.
ರಗುತನ – ರಕ್ತ.
ರಾಠು – ಕಣ ಅಥವಾ ಊರಿನ ಸುತ್ತಾ ಕಳ್ಳಹಾದಿ, ಒಂದು ಕಡೆ ಬಾಗಿಲು ಮಾಡುವುದನ್ನು ರಾಠು ಎನ್ನುತ್ತಾರೆ.
ವಂಚ ಮಾಡುವ – ಮೋಸ ಮಾಡುವ, ವಂಚನೆ.
ವಕ್ಕಳ ಗದ್ದೆ – ಭತ್ತ ಬೆಳೆಯುವ ಕೃಷಿ ಭೂಮಿ.
ವಡಿಯಕ್ಕಿ – ಹೆಣ್ಣಿನ ಸೆರಗಿನಲ್ಲಿ ಕಟ್ಟುವ.
ವಡ್ಡರ ಪೆದ್ದಯ್ಯ – ಭೋವಿ, ಮನೆ ಕಟ್ಟುವವರು.
ವರುವು – ವರ, ಬೇಡಿದ್ದನ್ನು ಕೊಡುವ ವಸ್ತು, ವಿಷಯ ಇತರೆ.
ವಾಲೆನಾದರೆ – ಪತ್ರ, ಓಲೆ.
ವೆಂಕಪನಾಯಕ – ಸರ್ಜಪ್ಪನಾಯಕನ ವಿರೋಧಿ, ಸೂಳೆ ನಿಂಗಮ್ಮನ ಅಣ್ಣ, ಬ್ರಾಹ್ಮಣರ ಮುಖ್ಯಸ್ಥ.
ಶಾವುಲ್ಲು – ನವಣೆ ಹುಲ್ಲಿನಂತೆ ಇರುವ ಒಂದು ವಿಧದ ಹುಲ್ಲು.
ಶೂಲ – ಕಬ್ಬಿಣದಿಂದ ಮಾಡಿದ ಆಯುಧ, ವ್ಯಕ್ತಿ ಸಾವನ್ನು ತರುವ ಆಯುಧ. ಬೇಡರು ಆರಾಧಿಸುವ ಕೋಲಿನಾಥ ಆಯುಧ.
ಶೂಲ ಮಕ್ಕಳು – ಕಂದಕದಲ್ಲಿ ಕಬ್ಬಿಣ ಶೂಲವನ್ನು ನೆಟ್ಟಿರುವುದು, ಈ ಉದ್ದೇಶಕ್ಕೆ ಜಾಗಿರು ಬಿಟ್ಟ ಭೂಮಿ.
ಸಂಚು – ಮೋಸದ ಕೃತ್ಯ, ಹೊಂಚುಹಾಕುವ, ಕೃತ್ಯ ನಡೆಸುವ ರೂಪಿಸುವ ತಂತ್ರ.
ಸಣ್ಣಕ್ಕಿ – ಅಡ್ಡ ಹೆಸರು, ಮನೆತನದ ಹೆಸರು, ಭತ್ತದ ತಳಿಯಲ್ಲಿ ಸ್ಥಳೀಯವಾಗಿ ಫಸಲು ತೆಗೆದಂತ ಅಕ್ಕಿ
ಸಪುನ – ಸ್ವಪ್ನ, ಕನಸು, ಸರ್ಜಾನ ತಂದೆ ರಂಗಪ್ಪನಾಯಕನಿಗೆ ಬಿದ್ದ ಕನಸು, ಮಗನ ಒಳ್ಳೆಯದಕ್ಕೆ ಹೇಳಿದರೆ ಅವನು ಅಲಕ್ಷ್ಯೆ ಮಾಡುತ್ತಾನೆ.
ಸರ್ಜಾನ (ಪ) – ಗಳಿಸುವ.
ಸಾಲಿ ತಿರುವ್ಯಾನೆ – ದಂಡನ್ನು ನುಗ್ಗಿಸುವುದು, ಶ್ರೇಣಿ ಶ್ರೇಣಿಯಾಗಿ ನಿರ್ಮಿಸಿರುವ.
ಸಾವಿಡಿ – ಚಾವಡಿ, ಪ್ರತಿ ಸಭೆ ಸಮಾರಂಭ, ಪಂಚಾಯ್ತಿಗಳು ನಡೆಯುವ ಸ್ಥಳ.
ಸಾವಿರಳ್ಳಿಗೆ ಸರಜಾನ – ತನ್ನ ರಾಜ್ಯದ ವ್ಯಾಪ್ತಿಯ ಎಲ್ಲ ಹಳ್ಳಿಗಳು ಮತ್ತು ಆತನು ಪ್ರಚಾರವಿರುವ ಎಲ್ಲಾ ಗ್ರಾಮಗಳು.
ಸಿರಿಗಂಧೆನುಶಕ್ಕೆ – ಶ್ರೀಗಂಧದ ಚಕ್ಕೆ.
ಸುಂಗರವಾಯ್ತೆ – ಶೃಂಗಾರ.
ಸುದ್ದಿನ ಸುರುಬಾಕು – ಸಾವಿನ ಸುದ್ದಿ, ಕೊಲ್ಲುವಂತ ಸುದ್ದಿ, ಹೇಳುವ ವಿಚಾರ, ದೇಹಕ್ಕೆ ಬಾಕು ಹಾರಿದಮ್ತೆ ಎಂಬ ಜನಪದರ ಚಿಂತನೆಯಿದೆ.
ಸೂಳೆಯ ನಿಂಗಿ – ಸರ್ಜಾನ ಸೂಳೆ.
ಸೊಪ್ಪು – ಎಲೆ, ತೊಪ್ಪಲು. ಉಂಡ ಮನೆಗೆ ಎರಡು ಬಗೆಯಬಾರದು ಎಂಬರ್ಥ ಬರುತ್ತದೆ.
ಹನುಮನದಿಕ್ಕು – ದಕ್ಷಿಣ.
ಹಿರಿಯಕ್ಕಿ – ದೊಡ್ಡ ಅಕ್ಕ ಅಥವಾ ಪಕ್ಷಿ, ಊಟ ಮಾಡಲು ಬಳಸುವ ಅನ್ನದ ಅಕ್ಕಿ.
ಹುರ್ಲುನಾದೆರೆ – ಕೊರಳಿಗೆ ಅಗ್ಗಕಟ್ಟಿ, ಉಸಿರುಕಟ್ಟಿ ಕೊಲ್ಲುವ ವಿಧಾನ.
ಹೂವೇನಹಳ್ಳಿ – ಸರ್ಜಾಪ್ಪನಾಯಕನಿಗೆ ಏನೆಲ್ಲಾ ಅನಿಷ್ಟಗಳಾದರೂ ಪ್ರಯಾಣ ಬೆಳಸದ ಸೂಳೆ ನಿಂಗಮ್ಮನ ವಾಸದ ಸ್ಥಳ.
 
೨. ಗ್ರಂಥ ಋಣ
ಗ್ರಂಥಗಳು
ಶ್ರೀನಿವಾಸ ನಾಯಕ ಬಿ.ಎಸ್. : ಚಿತ್ರದುರ್ಗದ ಕಾಮಗೇತಿ ಅರಸರು, ಚಿತ್ರದುರ್ಗ, ೧೯೮೪ ಚಿಕ್ಕಮಗಳೂರು ರಿಟ್ಟ್ರೆಕ್ಸ್ ಗ್ಯಾಸೆಟಿಯರ್
ಎಂ.ಎಸ್. ಪುಟ್ಟಣ್ಣ : ೧೯೯೮, ಚಿತ್ರದುರ್ಗದ ಪಾಳೆಯಗಾರರು, ಚಿತ್ರದುರ್ಗ
ಕೃಷ್ಣಶರ್ಮ ವಿರಚಿತ ಸರ್ಜಾ ಹನುಮೇಂದ್ರ ಯಶೋವಿಲಾಸ : (ಅಪ್ರಕಟಿತ) ಕುವೆಂಪು ಕನ್ನಡ ಅಧ್ಯಯನ ಸಂಸ್ಥೆ, ಮೈಸೂರು ವಿ.ವಿ., ಮೈಸೂರು
ಕೆ.ಎಸ್.ಶಿವಣ್ಣ (ಸಂ) : ೧೯೯೭, ಸಮಗ್ರ ಕರ್ನಾಟಕ ಚರಿತ್ರೆ ಸಂಪುಟ ಚರಿತ್ರೆ ಸಂಪುಟ-೩, ಕನ್ನಡ ವಿ.ವಿ., ಹಂಪಿ
ಜಿ.ನಾಗಪ್ಪ, ಹೆಚ್.ರಾಮಚಂದ್ರಮೂರ್ತಿ (ಸಂ) : ದಾಗಿನಕಟ್ಟೆ ದಾತಾರ, ಶ್ರೀ ವಾಲ್ಮೀಕಿ ಹರಿಜನ ಗಿರಿಜನ ವಿದ್ಯಾಸಂಸ್ಥೆ (ರಿ), ಹೊನ್ನಾಳಿ
 
ಲೇಖನಗಳು
ಸರ್ಜಪ್ಪನಾಯಕನ ಕಥೆ : ದಕ್ಷಿಣ ಕರ್ನಾಟಕದ ಜನಪದ ಕಾವ್ಯ ಪ್ರಕಾರಗಳು, ೧೯೯೯, ಪ್ರಸಾರಾಂಗ, ಜಿ.ಶಂ.ಪ., ಮೈಸೂರು ವಿ.ವಿ. ಮೈಸೂರು, ಪು. ೩೩೮-೩೪೭
ಸರ್ಜಪ್ಪನಾಯಕನ ನಾಡಪದಗಳು : ಸಂ:ಎಲ್.ಗುಂಡಪ್ಪ, ಬೆಂಗಳೂರು, ೧೯೮೭, ಪು.೧೬-೧೭೫
ತರೀಕೆರೆ ರಂಗಪ್ಪನಾಯಕ : ಪಾಳೆಯಗಾರರ ಪದಗಳು, ಕರಾಕೃ(ಸಂ)ಪು. ೩೭-೬೧
ಸರ್ಜಪ್ಪನಾಯ್ಕನ ಪದ : ಹೊನ್ನ ಬಿತ್ತೇವು ಹೊಲಕೆಲ್ಲ, ಪು. ೩೦೩-೫ ಮತ್ತು ೬೨೬-೩೫
ಸರ್ಜಪ್ಪನಾಯ್ಕನ ಚೌಡಿಕೆ ಕಾವ್ಯಗಳು : ಮೈಸೂರು, ೧೯೭೪, ಪು.೧೭-೩೦ ಮತ್ತು ೨೦೫-೨೭೨
ತರಳಬಾಳು ಹುಣ್ಣಿಮೆ (ಸ್ಮರಣ ಸಂಚಿಕೆ) ೧೯೯೧ : ಸಂ: ಹೆಚ್.ಎಸ್. ರಾಜಶೇಖರ್, ಬಿ.ಎನ್. ಗೋವಿಂದರಾವ್, ತರಳಬಾಳು ಹುಣ್ಣಿಮೆ ಮಹೋತ್ಸವ ಸ್ವಾಗತ ಸಮಿತಿ, ತರೀಕೆರೆ, ಚಿಕ್ಕಮಗಳೂರು ಜಿಲ್ಲೆ ದಾಗಿನಕಟ್ಟೆ, ಚನ್ನಗಿರಿ ತಾಲೂಕು, ದಾವಣಗೆರೆ ಜಿಲ್ಲೆ.
 
ಸ್ಮರಣಸಂಚಿಕೆ ಮತ್ತು ಮಾಸಪತ್ರಿಕೆಗಳು
ವಾಲ್ಮೀಕಿ ಕಿರಣ, ವಾಲ್ಮೀಕಿ ಜ್ಯೋತಿ, ವಾಲ್ಮೀಕಿ ಬಂಧು
ವಾಲ್ಮೀಕಿ ವಾಣಿ, ವಾಲ್ಮೀಕಿ ಕರ್ನಾಟಕ್, ವಾಲ್ಮೀಕಿ ಸಂದೇಶ, ಏಕಲವ್ಯ
೩. ವಕ್ತೃಗಳು
	ದಿ.ಗುಗ್ಗಪಾಪಯ್ಯ
	೫೦
	ನಾಯಕರು
	ಕೆ.ಬಿ.ಹಟ್ಟಿ, ಪೂಜಾರಹಳ್ಳಿ ಅಂಚೆ, ಕೂಡ್ಲಿಗಿ ತಾಲೂಕು, ಬಳ್ಳಾರಿ ಜಿಲ್ಲೆ

	ಪಾಲಮ್ಮ
	೪೫
	ನಾಯಕರು
	ಕೆ.ಬಿ.ಹಟ್ಟಿ, ಪೂಜಾರಹಳ್ಳಿ ಅಂಚೆ, ಕೂಡ್ಲಿಗಿ ತಾಲೂಕು, ಬಳ್ಳಾರಿ ಜಿಲ್ಲೆ

	ಗುಡ್ಡಯ್ಯ
	೬೦
	ನಾಯಕರು
	ಅಜ್ಜನ ಚಿನ್ನೋಬಹಳ್ಳಿ, ಕೂಡ್ಲಿಗಿ ತಾಲೂಕು, ಬಳ್ಳಾರಿ ಜಿಲ್ಲೆ

	ದಿ.ತೋಟದ ಪಾಲಮ್ಮ
	೯೦
	ನಾಯಕರು
	ಕೆ.ಬಿ.ಹಟ್ಟಿ, ಪೂಜಾರಹಳ್ಳಿ ಅಂಚೆ, ಕೂಡ್ಲಿಗಿ ತಾಲೂಕು, ಬಳ್ಳಾರಿ ಜಿಲ್ಲೆ

	ತೋಟದ ಚಿನ್ನಮ್ಮ
	೭೦
	ನಾಯಕರು
	ಕೆ.ಬಿ.ಹಟ್ಟಿ, ಪೂಜಾರಹಳ್ಳಿ ಅಂಚೆ, ಕೂಡ್ಲಿಗಿ ತಾಲೂಕು, ಬಳ್ಳಾರಿ ಜಿಲ್ಲೆ

	ಬೋರಮ್ಮ
	೬೦
	ನಾಯಕರು
	ಕೆ.ಬಿ.ಹಟ್ಟಿ, ಪೂಜಾರಹಳ್ಳಿ ಅಂಚೆ, ಕೂಡ್ಲಿಗಿ ತಾಲೂಕು, ಬಳ್ಳಾರಿ ಜಿಲ್ಲೆ

	ರಂಗಸ್ವಾಮಿನಾಯಕ
	೫೦
	ನಾಯಕರು
	ಲೋಕಾಯುಕ್ತ ಎಸ್.ಪಿ., ಕರ್ನಾಟಕ ಲೋಕಾಯುಕ್ತರ ಕಚೇರಿ ವಿಧಾನಸೌಧ, ಡಾ.ಬಿ.ಆರ್.ಅಂಬೇಡ್ಕರ್ ವೀದಿ, ಅರಮನೆ ರಸ್ತೆ, ಬೆಂಗಳೂರು ೦೧

	ಪೂಜಾರಿ ಪಾಲಯ್ಯ
	೭೦
	ನಾಯಕರು
	ಚನ್ನಬಸಯ್ಯನಹಟ್ಟಿ, ಚಳ್ಳಿಕೆರೆ ತಾಲೂಕು, ಚಿತ್ರದುರ್ಗ ಜಿಲ್ಲೆ

	ಪೂಜಾರಿ ಸಣ್ಣ ಪಾಲಯ್ಯ
	೬೦
	ನಾಯಕರು
	ಚನ್ನಬಸಯ್ಯನಹಟ್ಟಿ, ಚಳ್ಳಿಕೆರೆ ತಾಲೂಕು, ಚಿತ್ರದುರ್ಗ ಜಿಲ್ಲೆ

	ತಿಪ್ಪನಾಯಕ ಎಸ್.ಬಿ.
	೭೧
	ನಾಯಕರು
	ಕಾಕನಕಟ್ಟೆ, ಜಗಳೂರು ತಾಲೂಕು, ದಾವಣಗೆರೆ ಜಿಲ್ಲೆ

	ಗಾದಿರಮ್ಮ
	೬೫
	ನಾಯಕರು
	ಕಬ್ಬಳ ಕಾಶಿಪುರ ಕ್ಯಾಂಪ್,  ಚನ್ನಗಿರಿ ತಾಲೂಕು, ದಾವಣಗೆರೆ ಜಿಲ್ಲೆ

	ಗಂಗಪ್ಪ
	೪೦
	ನಾಯಕರು
	ಕಬ್ಬಳ ಕಾಶಿಪುರ ಕ್ಯಾಂಪ್,  ಚನ್ನಗಿರಿ ತಾಲೂಕು, ದಾವಣಗೆರೆ ಜಿಲ್ಲೆ

	ಟಿ.ಎಸ್.ಜಯದೇವ
	೫೫
	ನಾಯಕರು
	ಸೀಮೆ ರೈಸ್ ಮಿಲ್, ತ್ಯಾವಣಗಿ ಚನ್ನಗಿರಿ ತಾಲೂಕು, ದಾವಣಗೆರೆ ಜಿಲ್ಲೆ

	ಎನ್.ಪಿ.ಬೋಜರಾಜು
	೫೫
	ನಾಯಕರು
	ಜೆ.ಡಿ.ಎಸ್.ಮುಖಂಡರು, ಚನ್ನಗಿರಿ ತಾಲೂಕು, ದಾವಣಗೆರೆ ಜಿಲ್ಲೆ

	ಎನ್.ಸಿ.ನೀಲಪ್ಪ
	೬೫
	ನಾಯಕರು
	ನಿವೃತ್ತ ಶಿಕ್ಷಕರು, ಚನ್ನಗಿರಿ ಚನ್ನಗಿರಿ ತಾಲೂಕು, ದಾವಣಗೆರೆ ಜಿಲ್ಲೆ

	ಸುಮತೀಂದ್ರ ನಾಡಿಗ್
	೬೦
	ಬ್ರಾಹ್ಮಣ
	ಸಂತೆಬೆನ್ನೂರು, ದಾವಣಗೆರೆ ಜಿಲ್ಲೆ ಪಾಳೆಯಗಾರರು ಬೊಮ್ಮಲಿಂಗನಹಳ್ಳಿ.

ತರೀಕೆರೆ ಪಾಳೆಯಗಾರ ಸರ್ಜಪ್ಪನಾಯಕನ ಕಥನ ಕಾವ್ಯ: ಬಯಲನು ತುಂಬುವ ಆಲಯದ ಬೆಳಕಿನ ಬೀಜಗಳು
ಕನ್ನಡ ವಿಶ್ವವಿದ್ಯಾಲಯ ಕನ್ನಡ ಸಂಸ್ಕೃತಿಯ ಬಹುತ್ವದ ನೆಲೆಗಳನ್ನು ಹುಡುಕುವ, ಗಟ್ಟಿಗೊಳಿಸುವ, ಹರಡುವ ಕಾಯಕವನ್ನು ನೋಂಪಿಯಂತೆ ನಡೆಸಿಕೊಂಡು ಬಂದಿದೆ. ಕನ್ನಡ ಸಂಸ್ಕೃತಿಯನ್ನು ಮತ್ತೆ ಮತ್ತೆ ನಿರ್ವಚನ ಮಾಡಿಕೊಳ್ಳುವ ಪ್ರಕ್ರಿಯೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಒಂದು ಆಡುಂಬೊಲವಾಗಿ ಕಾರ್ಯನಿರ್ವಹಿಸುತ್ತಿದೆ. ನಮಗೆ ಗೊತ್ತಿರುವ ಸಂಸ್ಕೃತಿಯ ಅರ್ಥಗಳ ಆಚೆಗೆ ಅನೂಹ್ಯ ಲೋಕಗಳ ಕಡೆಗೆ ತನ್ನನ್ನು ಮತ್ತು ಕನ್ನಡಿಗರನ್ನು ಒಯ್ಯುವ ಪಯಣದ ದಾರಿಗಳನ್ನು ರೂಪಿಸುವ ಮಹತ್ವದ ಸಾಹಸದ ಹೆಜ್ಜೆಗಳು ಮೂಡಿಬಂದಿವೆ. ಇದು ನಿರಂತರ ನಡೆಯಬೇಕಾದ ಬಹುದಾರಿಗಳ ಮಹಾಯಾನ.
ಇಪ್ಪತ್ತೊಂದನೆಯ ಶತಮಾನದ ಆರಂಭದಲ್ಲಿ ಜಾಗತೀಕರಣ ಈ ಸಂಕ್ರಮಣ ಸ್ಥಿತಿಯಲ್ಲಿ ಕನ್ನಡ ವಿಶ್ವವಿದ್ಯಾಲಯದ ರಚನೆ ಮತ್ತು ಕಾರ್ಯಗಳು ಸವಾಲಿನವು ಮತ್ತು ಜವಾಬ್ದಾರಿಯೂ ಆಗಿವೆ. ‘ಕನ್ನಡ’ ಎನ್ನುವ ಪರಿಕಲ್ಪನೆಯನ್ನು ಭಾಷೆ, ಸಾಹಿತ್ಯ, ಬದುಕು ಮತ್ತು ಅದರ ಆಧುನಿಕ ಸನ್ನಿವೇಶಗಳಲ್ಲಿ ಅರ್ಥೈಸುವ ಮತ್ತೆ ಕಟ್ಟುವ ಕೆಲಸವನ್ನು ಕನ್ನಡ ವಿಶ್ವವಿದ್ಯಾಲಯ ಒಂದು ಕಾಯಕದಂತೆ ಕೈಗೆತ್ತಿಕೊಂಡಿದೆ. ಕನ್ನಡ ಮತ್ತು ಅಭಿವೃದ್ಧಿ ಎನ್ನುವ ಎರಡು ಪರಿಕಲ್ಪನೆಗಳು ಎದುರುಬದುರಾಗುವ ಆತಂಕ ಒಂದು ಕಡೆಯಾದರೆ, ಅವು ಒಂದನ್ನೊಂದು ಪ್ರಭಾವಿಸಿ ನೆರವಾಗುವ ಆವರಣವನ್ನು ನಿರ್ಮಾಣ ಮಾಡುವುದು ಇನ್ನೊಂದೆಡೆ ಇರುತ್ತದೆ. ಇಂತಹ ಸಂದರ್ಭದಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಈ ಸಂಬಂಧಿಯಾದ ಹೊಸ ಆಲೋಚನೆಗಳ ಸಂವಾದ ಮತ್ತು ಅದರ ಆನ್ವಯಿಕ ಸಾಧನೆಗಳಲ್ಲಿ ತನ್ನನ್ನು ತೊಡಗಿಸಿಕೊಳ್ಳಲು ಬಯಸಿದೆ.
ಮಾಹಿತಿ ತಂತ್ರಜ್ಞಾನವು ಜಾಗತೀಕರಣದ ಪ್ರಮುಖ ಅಸ್ತ್ರವಾಗಿ ಪ್ರಯೋಗವಾಗುತ್ತಿರುವಾಗ ಈ ಅಸ್ತ್ರವನ್ನು ಕನ್ನಡದ ಅಭಿವೃದ್ಧಿಗಾಗಿ ಬಳಸುವ ಹೊಣೆಗಾರಿಕೆಯು ಕನ್ನಡ ವಿಶ್ವವಿದ್ಯಾಲಯದ ಮೇಲೆ ಇದೆ. ಕನ್ನಡ ತಂತ್ರಾಂಶಗಳ ಅಭಿವೃದ್ಧಿಯ ಎಲ್ಲಾ ತೊಡಕುಗಳನ್ನು ನಿವಾರಿಸಿಕೊಂಡು ಮುಂದೆ ಸಾಗಬೇಕೆನ್ನುವ ಉದ್ದೇಶದಿಂದ ಕನ್ನಡ ವಿಶ್ವವಿದ್ಯಾಲಯ ಈ ಸಂಬಂಧ ಸಾಹಿತಿಗಳ, ಭಾಷಾತಜ್ಞರ ಸಮಾಲೋಚನೆಯನ್ನು ನಡೆಸಿ ಕನ್ನಡವು ಸರ್ವವ್ಯಾಪಿಯಾಗಿ ಬೆಳೆಯಲು ಶ್ರಮಿಸುತ್ತಿದೆ.
ಕನ್ನಡವು ಕಾಗದರಹಿತ ಮಾಧ್ಯಮದಲ್ಲಿ ಕಾಣಿಸಿಕೊಳ್ಳುತ್ತಿರುವಾಗಲೂ ಪುಸ್ತಕ ರೂಪದಲ್ಲಿ ಕನ್ನಡ ಕೃತಿಗಳ ಪ್ರಕಟಣೆ ಸಮಾನಾಂತರವಾಗಿ ಕ್ರಿಯಾಶೀಲವಾಗಿ ನಡೆಯುವುದು ಬಹಳ ಮುಖ್ಯವಾದದ್ದು. ತಾಂತ್ರಿಕ-ಮೌಖಿಕ ಮಾಧ್ಯಮದಲ್ಲಿ ಕನ್ನಡವು ಬಳಕೆ ಯಾಗುತ್ತಿರುವಾಗಲೇ ಕಾಗದದಲ್ಲಿ ಕನ್ನಡ ಅಕ್ಷರಗಳು ಮುದ್ರಣಗೊಂಡು ಕಣ್ಣಿಗೆ, ಕಿವಿಗೆ ಮತ್ತು ಮನಸ್ಸಿಗೆ ಕನ್ನಡವನ್ನು ಸಂವಹನಗೊಳಿಸುವ ಪ್ರಕ್ರಿಯೆ ನಿರಂತರವಾಗಿ ನಡೆಯಬೇಕಿದೆ. ಇಲ್ಲಿ ಪ್ರಕಟಗೊಳ್ಳುವ ಮಾಧ್ಯಮದೊಂದಿಗೆ ಅಭಿವ್ಯಕ್ತಗೊಳ್ಳುವ ಚಿಂತನಾ ಶರೀರವೂ ಮುಖ್ಯವಾದದ್ದು, ಭಾಷೆ, ಸಾಹಿತ್ಯ, ಕಲೆಗಳು, ವಿಜ್ಞಾನ, ತಂತ್ರಜ್ಞಾನ, ಸಮಾಜವಿಜ್ಞಾನ ಎನ್ನುವ ಬೌದ್ಧಿಕ ಗಡಿ ರೇಖೆಗಳನ್ನು ಕಳಚಿಕೊಂಡು ಕನ್ನಡ ಜ್ಞಾನವು ಕನ್ನಡ ವಿಶ್ವವಿದ್ಯಾಲಯದಲ್ಲಿ ರೂಪುಗೊಳ್ಳುವ ಮತ್ತು ಪ್ರಕಟಗೊಳ್ಳುವ ಪ್ರಕ್ರಿಯೆ ನಡೆಯುತ್ತಿದೆ.
ಡಾ. ವಿರೂಪಾಕ್ಷಿ ಪೂಜಾರಹಳ್ಳಿ ಅವರು ಸಂಪಾದಿಸಿರುವ ‘ತರೀಕೆರೆ ಪಾಳೆಯಗಾರ ಸರ್ಜಪ್ಪನಾಯಕನ ಕಥನ ಕಾವ್ಯ’ ಮೌಖಿಕ ಇತಿಹಾಸದ ದೃಷ್ಟಿಯಿಂದ ಒಂದು ಮಹತ್ವದ ದಾಖಲೆಯಾಗಿದೆ. ಸರ್ಜಪ್ಪನಾಯಕನ ಕಥನವನ್ನು ಪ್ರಾದೇಶಿಕ ಮತ್ತು ಬುಡಕಟ್ಟಿನ ನೆಲೆಗಳಿಂದಲೂ ಅಧ್ಯಯನ ಮಾಡಬಹುದು. ಅದು ಕೇವಲ ಒಬ್ಬ ನಾಯಕನ ಕಥನ ಮಾತ್ರವಲ್ಲ. ಒಂದು ಜನಾಂಗದ ಶಕ್ತಿಯನ್ನು ಅನಾವರಣ ಮಾಡುವ ಕಥನ ಕಾವ್ಯವಾಗಿ ಇದು ಮುಖ್ಯವಾಗಿದೆ. ಡಾ. ವಿರೂಪಾಕ್ಷಿ ಪೂಜಾರಹಳ್ಳಿ ಅವರು ತಮ್ಮ ಪ್ರಸ್ತಾವನೆಯಲ್ಲಿ ಈ ಕಥನ ಕಾವ್ಯದ ಸಾಂಸ್ಕೃತಿಕ ಹಿನ್ನೆಲೆಯಲ್ಲಿ ಇತಿಹಾಸದ ವಿವರಗಳು ಮತ್ತು ಸಂಗ್ರಹ ಸಂಕಥನದ ವಿಧಾನಗಳನ್ನು ವಿವರವಾಗಿ ಚರ್ಚಿಸಿದ್ದಾರೆ. ಸಾಂಸ್ಕೃತಿಕವಾಗಿ ವಿಶಿಷ್ಟವಾಗಿರುವ ಈ ಕೃತಿ ಕನ್ನಡ ವಿಶ್ವವಿದ್ಯಾಲಯದ ವಾಲ್ಮೀಕಿ ಅಧ್ಯಯನ ಪೀಠದಿಂದ ಪ್ರಕಟವಾಗುತ್ತಿರುವುದು ವಿಶ್ವವಿದ್ಯಾಲಯಕ್ಕೆ ಅಭಿಮಾನದ ಸಂಗತಿಯಾಗಿದೆ. ವಾಲ್ಮೀಕಿ ಅಧ್ಯಯನ ಮಾಲೆಯ ಮೂಲಕ ಪ್ರಕಟವಾಗುತ್ತಿರುವ ಈ ಕೃತಿಯನ್ನು ಪರಿಶ್ರಮ ಮತ್ತು ಪ್ರೀತಿಯಿಂದ ಸಮ್ಪಾದಿಸಿಕೊಟ್ಟ ಡಾ. ವಿರೂಪಾಕ್ಷಿ ಪೂಜಾರಹಳ್ಳಿ ಅವರಿಗೆ ಕನ್ನಡ ವಿಶ್ವವಿದ್ಯಾಲಯದ ಪರವಾಗಿ ಕೃತಜ್ಞತೆಗಳನ್ನು ಸಲ್ಲಿಸುತ್ತೇನೆ. ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೆಪುರಂ ಜಿ. ವೆಂಕಟೇಶ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಸುಜ್ಞಾನಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.
ಬಿ.ಎ. ವಿವೇಕ ರೈ
ಕುಲಪತಿ
ತರೀಕೆರೆ ಪಾಳೆಯಗಾರ ಸರ್ಜಪ್ಪನಾಯಕನ ಕಥನ ಕಾವ್ಯ: ನನ್ನ ಸೊಲ್ಲು : ಕಾಡುವ ಆ ನೆನಪುಗಳ ಸುಳಿಯಲ್ಲಿ
ವಾಲ್ಮೀಕಿ ಅಧ್ಯಯನ ಪೀಠದ ವತಿಯಿಂದ ಈ ಕೃತಿ ಪ್ರಕಟವಾಗುತ್ತಿರುವುದು ಎರಡನೆಯ ಕಾಣಿಕೆಯಾಗಿದೆ. ಈ ಕಥನದ ಸಂಗ್ರಹಣೆಗೆ ಅನೇಕ ಬಗೆಯ ಹಿನ್ನೆಲೆಗಳಿವೆ. ಕುವೆಂಪು ವಿಶ್ವವಿದ್ಯಾಲಯದ ಇತಿಹಾಸದ ವಿಭಾಗದಲ್ಲಿ ನಾನು ಎಂ.ಎ. (೧೯೯೨-೯೪) ವ್ಯಾಸಂಗ ಮಾಡುತ್ತಿರುವಾಗ ‘ತರೀಕೆರೆ’ ಎನ್ನುವ ಹೆಸರನ್ನು ಕೇಳಿದ್ದು, ನಮ್ಮ ಹಾಸ್ಟೆಲಿಗೆ ತರಕಾರಿ ತರಲು ಹೋಗಿದ್ದ ನಮ್ಮ ಸ್ನೇಹಿತರಿಂದಲೇ. ಹಾಗಾಗಿ ಪ್ರಯಾಣ ಮಾಡುವಾಗ ಹೊಯ್ಸಳರ ಕಲಾ ಸೌಂದರ್ಯ ಮತ್ತು ಮಲೆನಾಡಿನ ಪ್ರಕೃತಿ ಸೌಂದರ್ಯ ನನ್ನನ್ನು ಮನದೂಗುವಂತೆ ಮಾಡಿದ್ದು ನಿಜ. ಆ ಕಾರಣವಾಗಿ ತರೀಕೆರೆ ತಾಲೂಕಿನ ಅಮೃತಾಪುರದ ಅಮ್ರ‍ಿತೇಶ್ವರ ದೇವಾಲಯಕ್ಕೆ, ಹೊಳೆಹೊನ್ನೂರು ತಾಲೂಕಿನ ಕೂಡಲಿಗೆ ಭೇಟಿ ನೀಡಿದ್ದು ಇಂದಿಗೂ ಹಚ್ಚಹಸಿರಾಗಿದೆ. ನನ್ನ ಹಿತೈಷಿಗಳು, ಹಿರಿಯರು ಒಮ್ಮೆ ತರೀಕೆರೆ ಯಶೋಧರಮ್ಮ ನಾಗತಿ ಮತ್ತು ಚಿತ್ರದುರ್ಗದ ಮುರುಘಮಠದ ಬಗ್ಗೆ ಚರ್ಚಿಸುತ್ತಿರುವ ಸಂಗತಿ ನನ್ನ ಕಿವಿಗೆ ಬಿತ್ತು. ಅಂದು ತರೀಕೆರೆಯನ್ನು ನೋಡಿದಾಗ ನನಗೆ ಪಾಳೆಯಗಾರರ ರಾಜಧಾನಿ ಎಂದು ಅನಿಸಿರಲಿಲ್ಲ. ಎಂ.ಎ. ಮುಗಿಸಿಕೊಂಡು ನನ್ನೂರಿಗೆ ಬಂದಾಗ ಎಲ್ಲಿಲ್ಲದ ಕುತೂಹಲ ನನಗೆ ಕಾದಿತ್ತು. ಇಂಥ ಪದವಿಯನ್ನು ಗ್ರಾಮೀಣ ಭಾಗದಲ್ಲಿ ಪಡೆದ ಮೊದಲಿಗ ಮತ್ತು ಬೇಡ ಬುಡಕಟ್ಟಿನವ ಎಂಬ ಕಾರಣಕ್ಕಾಗಿ, ಎತ್ತು, ದನ, ಕುರಿಕಾಯುವ ಹುಡುಗರಿಗೆ ನನ್ನ ಓದು ಏನೆಂಬುದು ತಿಳಿದಿರಲಿಲ್ಲ. ಅವರು ಏನೋ ದೊಡ್ಡದು ಓದಿದ್ದಾನೆಂದು ದೂರದಿಂದಲೇ ನೋಡಿ ಮಾತನಾಡಿಕೊಳ್ಳುತ್ತಿದ್ದರು. ಇಂಥಾ ಅನೇಕರನ್ನು ನಾನು ಮಮತೆಯಿಂದ ಮಾತನಾಡಿಸಿದಾಗ ಅವರು ಬೆರಗಾದರು. ಅವರು ಹಾಡುತ್ತಿದ್ದ ಹಾಡುಗಳಲ್ಲಿ ಇಂಥಾ ವ್ಯಕ್ತಿಗಳ ಚಿತ್ರಣಗಳು ನಾಲಿಗೆಯ ಮೇಲೆ ನರ್ತಿಸುತ್ತಿದ್ದವು.
ನನ್ನೂರಿನ ಪರಿಸರದಲ್ಲಿ ಬೇಡನಾಯಕ ಬುಡಕಟ್ಟಿನವರು ತಮ್ಮ ತಮ್ಮ ಕೆಲಸಗಳಲ್ಲಿ ನಿರತರಾಗಿದ್ದಾಗ ಅನೇಕ ಜನಪದ ಹಾಡುಗಳನ್ನು ಹಾಡುತ್ತಿದ್ದರು. ನಿಜಕ್ಕೂ ಅವು ನನ್ನನ್ನು ರೋಮಾಂಚನಗೊಳಿಸಿದವು. ಆ ಕಾರಣವಾಗಿ ಉತ್ತರ ಕರ್ನಾಟಕದಲ್ಲಿ ಸುರಪುರದ ವೆಂಕಟಪ್ಪ ನಾಯಕ ಮತ್ತು ಮಲೆನಾಡಿನಲ್ಲಿ ಸರ್ಜಪ್ಪ ನಾಯಕ ನನ್ನ ಮೇಲೆ ಪ್ರಭಾವಿಸಿದ್ದು ನಿಜ. ಇವರ ಬಗೆಗಿನ ಕಥನ ಕಾವ್ಯ ಪ್ರಮುಖವಾದುದು. ಸರಿಯಾಗಿ ಮಾತನಾಡಲು ಬಾರದ ಗುಗ್ಗಪಾಪಯ್ಯ ಎಂಬ ವ್ಯಕ್ತಿ (ಕಥನಕಾರ) ಸರ್ಜಪ್ಪನಾಯಕನ ಕಥನ ಕಾವ್ಯವನ್ನು ಹಾಡುವುದು ಅದ್ಭುತವೇ ಸರಿ. ಬರಗಾಲ ಬಂದಾಗ ಇವರು ಮಲಸೀಮೆ (ಮಲೆನಾಡು), ಕಾಫಿದೇಶ (ಹಾಸನ, ಚಿಕ್ಕಮಂಗಳೂರು, ಕೊಡಗು) ಮೊದಲಾದ ಪ್ರದೇಶಗಳಿಗೆ ವಲಸೆ ಹೋಗಿ ಕೂಲಿ ಕೆಲಸ ಮಾಡುವಾಗ ಅಲ್ಲಿನ ಚಾರಿತ್ರಿಕ ಸಂಗತಿಗಳನ್ನು, ಲಾವಣಿ ಹಾಡುಗಳನ್ನು ಕಲೆತು ಹಾಡುತ್ತಿದ್ದರು. ಸರ್ಜಪ್ಪನಾಯಕನ ಪಾತ್ರವು ಚರಿತ್ರೆ ಮತ್ತು ಜನಪದ ಕ್ಷೇತ್ರಗಳಲ್ಲಿ ಭಿನ್ನವಾಗಿ ಚಿತ್ರಣಗೊಂಡಿದೆ. ನಮ್ಮ ಜನಪದರು ಅವರದೇ ರೀತಿಯ ಜನಪದ ಗೀತೆಯ ಐತಿಹಾಸಿಕ ತುಣುಕುಗಳಲ್ಲಿ ಜನಪದ ಚರಿತ್ರೆಯು ವರ್ಣನೆ, ರಂಜನೆಯಿಂದ ಕೂಡಿದ್ದರೂ ಅರಸನ ಪರಾಕ್ರಮ, ಶೌರ್ಯ, ಸಾಹಸ : ಅವನಿಗಾದ ದ್ರೋಹ ಅವಸಾನ ಇವನ್ನು ಆರ್ದ್ರವಾಗಿ ವ್ಯಕ್ತಪಡಿಸುತ್ತಾರೆ.
ನನ್ನ ಅಜ್ಜಿ, ತಾತ, ಅಪ್ಪ, ಅಮ್ಮ, ಅಕ್ಕಂದಿರು ಹೇಳುತ್ತಿದ್ದ ಜನಪದ ಕಥೆ, ಗೀತೆಗಳನ್ನು ಆಲಿಸಿದಾಗ ನನಗೆ ಎಲ್ಲಿಲ್ಲದ ಕುತೂಹಲ ಉಂಟಾಗತೊಡಗಿತು. ಚಿನ್ನಹಗರಿ (ಬಯಲುಸೀಮೆ) ನದಿ ಪರಿಸರದ ಮ್ಯಾಸ ಬೇಡರು ಇಂಥಾ ಹಾಡುಗಳನ್ನು ಹಾಡುವುದರಲ್ಲಿ ನಿಪುಣರು. ಬಳ್ಳಾರಿ ಜಿಲ್ಲೆ ಕೂಡ್ಲಿಗಿ ತಾಲೂಕಿನ ಅಜ್ಜಿನಚಿನ್ನೋಬನಹಳ್ಳಿಯ (ಗುಡ್ಡಯ್ಯ) ಬೇಡರು ಸಹಾ ಇದನ್ನು ಹಾಡುತ್ತಾರೆ. ಕರ್ನಾಟಕದಾದ್ಯಂತ (ಶಿವಮೊಗ್ಗ, ಹಾಸನ, ಚಿಕ್ಕಮಗಳೂರು, ದಾವಣಗೆರೆ, ತುಮಕೂರು, ಚಿತ್ರದುರ್ಗ, ಬಳ್ಳಾರಿ) ಸರ್ಜಪ್ಪನಾಯಕನ ಕಥನ ಗೀತೆಗಳು ಪ್ರಚಲಿತದಲ್ಲಿವೆ. ಈಗಾಗಲೇ ಕೆಲವರು ಈ ಬಗೆಯ ಗೀತೆಗಳನ್ನು ಪ್ರಕಟಿಸಿದ್ದು ಗಮನಾರ್ಹ. ಬಳ್ಳಾರಿ, ಚಿತ್ರದುರ್ಗ ಜಿಲ್ಲೆಗಳಲ್ಲಿ ಇವನ ಬಗೆಗಿನ ಚರಿತ್ರೆ ಮತ್ತು ಜನಪದವನ್ನು ದಾಖಲಿಸುವ ನಿಟ್ಟಿನಲ್ಲಿ ನಾನು ಈ ಪ್ರಯತ್ನವನ್ನು ಮಾಡಿರುತ್ತೇನೆ.
ನಾಯಕನಹಟ್ಟಿ ದೊರೆಗಳ ಸಂಬಂಧಿ ಶ್ರೀಮತಿ ಶಾರದಮ್ಮ ನಾಗತಿ (ಈಗ ತೀರಿಕೊಂಡಿರುತ್ತಾರೆ), ತರೀಕೆರೆ ಪಾಳೆಯಗಾರರ ರಾಜಾ ಬಿ.ಎಸ್. ಶ್ರೀನಿವಾಸನಾಯಕರು ಅರೇಹಳ್ಳಿ, ಮೊಳಕಾಲ್ಮುರು, ಗುಡೇಕೋಟೆ, ಜರಿಮಲೆ ಪಾಳೆಯಗಾರರ ವಂಶೀಕರು ಈ ಬಗ್ಗೆ ಆಸಕ್ತಿ ತೋರಿದ್ದರು. ಹೊಸಪೇಟೆಯ ಡಾ. ಬಸವರಾಜ ಮಲಶೆಟ್ಟಿ ‘ಹೊನ್ನ ಬಿತ್ತೇವು ಹೊಲಕೆಲ್ಲ’ ಪುಸ್ತಕದಲ್ಲಿ ಸರ್ಜಪ್ಪನ ಮೇಲಿನ ಒಂದು ಲೇಖನವನ್ನು ನೆರಳಚ್ಚು ಮಾಡಿಸಿಕೊಟ್ಟಿರುತ್ತಾರೆ. ಧಾರವಾಡದ ಕರ್ನಾಟಕ ವಿಶ್ವವಿದ್ಯಾಲಯ ಗ್ರಂಥಾಲಯದಲ್ಲಿ ಸರ್ಜಪ್ಪನಾಯಕನ ಹಾಡುಗಳನ್ನು ನೆರಳಚ್ಚು ಮಾಡಿಸಿಕೊಟ್ಟವರು ಡಾ. ಸುರೇಶ ಹರ್ಲಾಪುರ. ಹಸ್ತಪ್ರತಿಯನ್ನು ಸಿದ್ಧಪಡಿಸುವ ಪೂರ್ವದಲ್ಲಿ ಕುವೆಂಪು ವಿಶ್ವವಿದ್ಯಾಲಯದ ರಿಜಿಸ್ಟ್ರಾರ್, ಕನ್ನಡ ವಿಶ್ವವಿದ್ಯಾಲಯದ ಕುಲಪತಿಗಳು ಮತ್ತು ಖ್ಯಾತ ಜಾನಪದ ತಜ್ಞರಾದ ಡಾ. ಎಚ್.ಜೆ. ಲಕ್ಕಪ್ಪಗೌಡರು ಇವರನ್ನು ಭೇಟಿಯಾಗಿ ಅನೇಕ ಸಂಗತಿಗಳನ್ನು ಕುರಿತು ಚರ್ಚಿಸಿರುವೆ. ಚಿತ್ರದುರ್ಗದ ಪಾಳೆಯಗಾರರ ಇತಿಹಾಸದ ಅಭಿಮಾನಿಯಾಗಿದ್ದ ಟಿ.ಎನ್. ಗಂಡುಗಲಿಯವರು ಜೊತೆಗೆ ದಾವಣಗೆರೆ, ಶಿವಮೊಗ್ಗ ಭಾಗದ ನನ್ನ ಬಂಧು ಮಿತ್ರರು, ಸ್ನೇಹಿತರು ಅಪಾರ ಕಾಳಜಿಯಿಂದ ಇಂಥ ಹಾಡುಗಳ ಬಗ್ಗೆ ಮಾಹಿತಿ ಕೊಡಲು ಉತ್ಸಾಹ ತೋರಿದ್ದಾರೆ. ಕನ್ನಡ ವಿಶ್ವವಿದ್ಯಾಲಯದ ಬುಡಕಟ್ಟು ಅಧ್ಯಯನ ವಿಭಾಗದ ವಿದ್ವಾಂಸರು ಈ ಬಗ್ಗೆ ಸಲಹೆ ನೀಡಿದ್ದಾರೆ. ಇತರ ಭಿನ್ನ ಪಾಠಗಳನ್ನು ಸಂಗ್ರಹಿಸುವ ಸಲುವಾಗಿ ಚಿತ್ರದುರ್ಗದ ಸಂಶೋಧಕ ಡಾ. ಬಿ. ರಾಜಶೇಖರಪ್ಪನವರು ಮೂರು ಕೃತಿಗಳಲ್ಲಿ ಸರ್ಜಪ್ಪನಾಯಕನ ಬಗ್ಗೆ ವಿವರಗಳಿವೆ, ಪದ್ಯಗಳಿವೆ ಎಂದು ತಿಳಿಸಿದ್ದಾರೆ. ಇದಕ್ಕೆ ಸ್ಪಂದಿಸಿದ ಖ್ಯಾತ ವಿದ್ವಾಂಸರಾದ ಡಾ. ಎಂ.ಎಂ. ಕಲಬುರ್ಗಿಯವರು ಇನ್ನಷ್ಟು ಮಾಹಿತಿ ಸಂಗ್ರಹಿಸಿ ಪುಸ್ತಕ ರೂಪದಲ್ಲಿ ತರಲು ಉತ್ತೇಜನ ಕೊಟ್ಟಿದ್ದನ್ನು ಮರೆಯಲಾರೆ. ಮೇಲಿನವರೆಲ್ಲರಿಗೂ ತುಂಬು ಹೃದಯದ ಕೃತಜ್ಞತೆಗಳು.
ಹೀಗೆ ಕೆಲವು ವರ್ಷಗಳಿಂದ ನಾನು ‘ದಲಿತ ಮತ್ತು ವಾಲ್ಮೀಕಿ ಅಧ್ಯಯನ ಪೀಠಗಳ ಸಂಚಾಲಕನಾದಾಗ ಹಿರಿಯರ ಹಾಗೂ ಸ್ನೇಹಿತರ’ ಒತ್ತಾಯದಂತೆ ಆ ಬಗ್ಗೆ ವಿಷಯ ಅಧ್ಯಯನ ಮಾಡಲು, ತಿಳಿದುಕೊಳ್ಳಲು ಸಾಧ್ಯವಾಯಿತು. ಈ ಕುರಿತು ಅನೇಕರು ಕೃಷಿ ನಡೆಸಿರುವುದನ್ನು ಗಮನಿಸಲಾಯಿತು. ಅಬ್ದುಲ್‍ಸತ್ತಾರ್ ರ ತರೀಕೆರೆ ಪಾಳೆಯಗಾರರು, ಗೊ. ರು.ಚ. ಸಂಪಾದಿಸಿರುವ ಹೊನ್ನಬಿತ್ತೇವು ಕೊಲಕ್ಕೆಲ್ಲ, ಚಿಕ್ಕಮಗಳೂರು ಜಿಲ್ಲಾ ಗ್ಯಾಸೆಟಿಯರ್ ಮೊದಲಾದ ಕೃತಿಗಳು ಇಲ್ಲಿನ ಅಧ್ಯಯನಕ್ಕೆ ಸ್ಪೂರ್ತಿ ನೀಡಿವೆ. ಈ ಎಲ್ಲಾ ಕಾರಣಗಳಿಂದ ತರೀಕೆರೆ ಪ್ರಕೃತಿ ಮತ್ತು ಕಲಾ ಸೌಂದರ್ಯದ ಸಿರಿ ನನ್ನ ಮನಸ್ಸಿಗೆ ಆನಂದವನ್ನುಂಟು ಮಾಡಿದೆ. ಅಲ್ಲಿನ ಅರಸರ ಬದುಕು ಸಹಾ ಅಷ್ಟೇ ರೋಮಾಂಚನವನ್ನು ಉಂಟುಮಾಡಿದೆ. ಅಲ್ಲಿನ ಸ್ಮಾರಕಗಳನ್ನು, ಕಥೆಗಳನ್ನು ಕೇಳಿ ನೋಡಿ ಅಷ್ಟೇ ವ್ಯಥೆ ಪಟ್ಟಿರುವೆನು.
ಕನ್ನಡ ವಿಶ್ವವಿದ್ಯಾಲಯದಲ್ಲಿ ಅಂತರ್ ಶಿಸ್ತೀಯ ಅಧ್ಯಯನಕ್ಕೊಂದು ವೇದಿಕೆಯಿದೆ. ಜಾನಪದ ಮತ್ತು ಚರಿತ್ರೆ ಈ ಬಗೆಯಲ್ಲಿ ಅಧ್ಯಯನ ಕೈಗೊಂಡಿರುವ ನನಗೆ ಸರ್ಜಪ್ಪನಾಯಕನ ಕಥನ ಈ ತಲೆಮಾರಿಗೆ ತಿಳಿಸಬೇಕು, ಇದರಿಂದ ಒಳ್ಳೆಯದನ್ನು ಕಲಿಯಲು ಮತ್ತು ಕೆಟ್ಟದ್ದನ್ನು ಕೈ ಬಿಡಲು ಮುಂದಿನ ತಲೆಮಾರಿಗೆ ಇಮ್ಥ ಕಥನ ಹೊಸ ಸಂದೇಶವನ್ನು ಕೊಡುವುದೆಂದು ನನ್ನ ಆಶಯ. ವಾಲ್ಮೀಕಿ ಅಧ್ಯಯನ ಪೀಠದ ವತಿಯಿಂದ ಇಂಥ ಕಿರುಯೋಜನೆ ಮತ್ತು ಬೃಹತ್ ಯೋಜನೆಗಳನ್ನು ಕೈಗೊಳ್ಳಲಾಗಿದೆ. ಕರ್ನಾಟಕದ ಚರಿತ್ರೆಯಲ್ಲಿ ದಾಖಲಾಗಿಲ್ಲದ ಮತ್ತು ಯಾವತ್ತೂ ಜನರ ಮನದಲ್ಲಿ ಜೀವಂತವಿರುವ ಚಾರಿತ್ರಿಕ ವ್ಯಕ್ತಿಗಳ ಬಗ್ಗೆ ಚಾರಿತ್ರಿಕವಾಗಿ ದಾಖಲಿಸುವ ಹಂಬಲವಿತ್ತು. ಹೀಗಾಗಿ ವಾಲ್ಮೀಕಿ ಗೋತ್ರದ, ಕ್ಷತ್ರಿಯ ಪರಂಪರೆಗೆ ಸೇರಿದ ಸರ್ಜಪ್ಪನಾಯಕನ ಚಿತ್ರಣ ಇಲ್ಲಿ ಅವಿಸ್ಮರಣೀಯವಾದುದು. ಈತನು ಚಾರಿತ್ರಿಕ ಮಹತ್ವ ಪಡೆದಿರುವ ಕಾರಣ ವಾಲ್ಮೀಕಿ ಅಧ್ಯಯನ ಪೀಠದಿಂದ ಪ್ರಕಟಿಸಲು ಸಲಹಾ ಸಮಿತಿ ಸದಸ್ಯರಾದ ಡಾ.ತೇಜಸ್ವಿ ಕಟ್ಟೀಮನಿ, ಡಾ. ರಂಗರಾಜ ವನದುರ್ಗ, ಈಗಿನ ಸಲಹಾ ಸಮಿತಿ ಸದಸ್ಯರಾದ ಡಾ. ಆರ್. ರಾಜಣ್ಣ ಮತ್ತು ಪ್ರೊ. ಸುಕನ್ಯಾ ಮಾರುತಿ ಅವರು ಆಸಕ್ತಿ ತೋರಿದ್ದಾರೆ. ಹಾಗೆಯೇ ಕುಲಪತಿಗಳಾದ ಡಾ. ಬಿ.ಎ. ವಿವೇಕ ರೈ ಅವರು ಪೀಠದ ವತಿಯಿಂದ ಕೃತಿ ಪ್ರಕಟಿಸಲು ಸಲಹೆ ಸೂಚನೆ ಕೊಟ್ಟಿರುತ್ತಾರೆ. ಕುಲಸಚಿವರಾದ ವಿ.ಶಂಕರ್, ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ ಸಹಾಯಕ ನಿರ್ದೇಶಕರಾದ ಬಿ. ಸುಜ್ಞಾನಮೂರ್ತಿ, ಎಚ್.ಬಿ. ರವೀಂದ್ರ ಹಾಗೂ ಕೆ.ಎಲ್. ರಾಜಶೇಖರ್, ಕಲಾವಿದ ಕೆ.ಕೆ. ಮಕಾಳಿ, ವಿದ್ವಾಂಸರಾದ ಪ್ರೊ. ಎ.ವಿ. ನಾವಡ, ಪ್ರೊ. ಲಕ್ಷ್ಮಣ್ ತೆಲಗಾವಿ, ಡಾ. ಕೆ.ವಿ. ನಾರಾಯಣ, ಡಾ. ಮೊಗಳ್ಳಿ ಗಣೇಶ್, ಡಾ. ಕೇಶವನ್ ಪ್ರಸಾದ್, ಡಾ. ಕೆ.ಎಂ. ಮೈತ್ರಿ, ಡಾ. ಬಸವರಾಜ ಮಲಶೆಟ್ಟಿ, ಪ್ರೊ. ಜೆ.ಆರ್. ರಾಮಮೂರ್ತಿ, ಡಾ. ಬಿ.ಸಿ. ಮಹಾಬಲೇಶ್ವರಪ್ಪ ಚರಿತ್ರೆ ವಿಭಾಗದ ಸಹದ್ಯೋಗಿಗಳಾದ ಡಾ. ಟಿ.ಪಿ. ವಿಜಯ್, ಡಾ. ಸಿ.ಆರ್. ಗೋವಿಂದರಾಜು, ಡಾ. ಮೋಹನಕೃಷ್ಣ ರೈ ಮತ್ತು ಡಾ. ಚಿನ್ನಸ್ವಾಮಿ ಸೋಸಲೆ ಹಾಗೂ ಗಾದಿಲಿಂಗ ಮತ್ತು ಗಂಗಾಧರ, ತರೀಕೆರೆಯ ಪಾಳೆಯಗಾರ ವಂಶಸ್ಥರು, ಬೆಂಗಳೂರಿನ ಲೋಕಾಯುಕ್ತ ಎಸ್.ಪಿ. ಆಗಿರುವ ಶ್ರೀ ರಂಗಸ್ವಾಮಿ ನಾಯಕ್ ಅವರು ಪ್ರೋತ್ಸಾಹ ಕೊಟ್ಟು ಈ ಬಗ್ಗೆ ಮಾಹಿತಿ ನೀಡಿದ್ದಾರೆ. ಅಜ್ಜಿ ದಿವಂಗತ ತೋಟದ ಪಾಲಮ್ಮ, ತಾತ ದಿವಂಗತ ತೋಟದ ಪೆದ್ದೋಬಯ್ಯ, ಅಪ್ಪ-ಅಮ್ಮ, ಅಕ್ಕಂದಿರಾದ ಓಬಮ್ಮ, ಪಾಲಾಕ್ಷಮ್ಮ, ಬಾಳಸಂಗಾತಿ ಪೂರ್ಣಿಮ, ಪ್ರೀತಿಯ ಕಂದಮ್ಮಗಳಾದ ಅಶೋಕ, ರೋಹಿತ ಮತ್ತು ಧರ್ಮಪಾಲನನ್ನು ಇಲ್ಲಿ ನೆನಪಿಸಿಕೊಳ್ಳುವುದು ಅವಶ್ಯಕ. ಅಂದವಾದ ಡಿ.ಟಿ.ಪಿ. ಮಾಡಿದ ಫಾಂಟ್‍ಲೈನ್ ಗ್ರಾಫಿಕ್ಸ್ ನ ಉಲ್ಲಾಸ್ ಅವರಿಗೆ, ಸುಂದರವಾಗಿ ಮುದ್ರಿಸಿದ ವಿರಾಳಂ ಗ್ರಾಫಿಕ್ಸ್ ಅವರಿಗೆ, ನನ್ನ ಹಿತೈಶಿಗಳಿಗೆ ಹಾಗೂ ಬಂಧು ಮಿತ್ರರಿಗೆ ಕೃತಜ್ಞತೆಗಳು.
ಸಂಚಾಲಕರು
ಡಾ. ವಿರೂಪಾಕ್ಷಿ ಪೂಜಾರಹಳ್ಳಿ
ವಾಲ್ಮೀಕಿ ಅಧ್ಯಯನ ಪೀಠ
ತರೀಕೆರೆ ಪಾಳೆಯಗಾರ ಸರ್ಜಪ್ಪನಾಯಕನ ಕಥನ ಕಾವ್ಯ: ೧. ಪ್ರಸ್ತಾವನೆ
ತರೀಕೆರೆ ಪಾಳೆಯಗಾರ ಸರ್ಜಾ ಹನುಮಪ್ಪನಾಯಕ, ಸರ್ಜಾರಂಗಪ್ಪನಾಯಕನನ್ನು ಕುರಿತಂತೆ ಸಾಕಷ್ಟು ಕೃಷಿ ನಡೆಸಿರುವುದು ಗಮನಾರ್ಹ. ದಕ್ಷಿಣ ಕರ್ನಾಟಕದ ಕಾವ್ಯ ಪ್ರಕಾರ, ಲಾವಣಿ, ಜನಪದ ಗೀತೆ, ಕಥನ ಗೀತೆಗಳಲ್ಲಿ ಸರ್ಜಪ್ಪನಾಯಕನ ಕಥೆ ಜೀವಂತಿಕೆ ಪಡೆದಿದೆ. ಮೊತ್ತ ಮೊದಲಿಗೆ ಸರ್ಜಪ್ಪನಾಯಕನ ಕಥೆ ಸಂಶೋಧಕರ ಗಮನ ಸೆಳೆದಿದ್ದು ಲಾವಣಿ ರೂಪದಲ್ಲಿ ಎಂದು ಮಾಸ್ತಿ ವೆಂಕಟೇಶ ಅಯ್ಯಂಗಾರ್ ಹೇಳಿದ್ದಾರೆ. ಅವರು ಕ್ಷೇತ್ರಕಾರ್ಯ ಕೈಗೊಂಡಾಗ ಆದ ಅನುಭವವನ್ನು ಹಂಚಿಕೊಂಡಿದ್ದಾರೆ. ೧೯೨೯ಕ್ಕೂ ಪೂರ್ವದಲ್ಲಿ (ಕನ್ನಡ ನಾಡಿನ ಲಾವಣಿ ಸಾಂಗತ್ಯ) ಎಂಬ ಲೇಖನ ಪ್ರಕಟವಾಗಿದ್ದು ಅದರಲ್ಲಿ ಸರ್ಜಪ್ಪನಾಯಕನ ಲಾವಣಿ ಪ್ರಸ್ತಾಪವಿದೆ. ಬ್ರಿಟಿಷರನ್ನು ಪರದೇಶಿಯರೆಂದು ಜನಪದರು ಕರೆದಿರುತ್ತಾರೆ. ಅಧಿಕಾರಿ, ಪ್ರಭುತ್ವ ಹೀಗೆ ಜನಸಾಮಾನ್ಯರ ಬಗ್ಗೆ ವಿವರಗಳಿವೆ. ಮುಂದುವರೆದು ಮಾಸ್ತಿಯವರು ರಂಗಪ್ಪನಾಯಕ, ಸರ್ಜಪ್ಪನಾಯಕನ ಲಾವಣಿಗಳು ಪ್ರತ್ಯೇಕವೆಂದು ಸರ್ಜಪ್ಪನ ತಂದೆ ರಂಗಪ್ಪನೆಂದು ತಿಳಿಸುತ್ತಾರೆ. ಮಾಸ್ತಿಯವರ ಲಾವಣಿಯಲ್ಲಿನ ಪ್ರಸಂಗಗಳನ್ನು ಎಲ್. ಗುಂಡಪ್ಪನವರು ತಮ್ಮ ‘ನಾಡ ಪದಗಳು’ ಕೃತಿಯಲ್ಲಿ ಅವಲೋಕಿಸಿದ್ದಾರೆ. ಮೈಸೂರು ಭಾಗದ ಕೃಷಿ. ಕೂಲಿ ಕಾರ್ಮಿಕರು, ಭಿಕ್ಷುಕರು ಸರ್ಜಪ್ಪನ ಲಾವಣಿಯನ್ನು ಹಾಡುವುದನ್ನು ಜಾನಪದ ವಿದ್ವಾಂಸರು ಗಮನಿಸಿ ದಾಖಲಿಸಿದ್ದಾರೆ. ೧೯೪೦ರ ಸುಮಾರಿನಲ್ಲಿ ಮತಿಘಟ್ಟ ಸಹೋದರರು ಸರ್ಜಪ್ಪನಾಯಕನ ಲಾವಣಿಗಳನ್ನು ಸಂಗ್ರಹಿಸಿ ಲಾವಣಿ ನಾಡಪದಗಳಲ್ಲಿ ಪ್ರಕಟಿಸಿದ್ದಾರೆ. ೧೯೫೫ರಲ್ಲಿ ಪ್ರೊ. ಎಸ್.ವಿ. ರಂಗಣ್ಣನವರು ‘ಪೆರಿಯಾಪಟ್ಟಣದ ಜಗಳ’ ಟಿಪ್ಪು ಸುಲ್ತಾನನ ಪತನ, ಇತರ ಚಾರಿತ್ರಿಕ ಲಾವಣಿಗಳ ಪೈಕಿ ‘ಸರ್ಜಪ್ಪನಾಯಕನ ಅಡಾವುಡಿ’ ಎಂಬುದನ್ನು ದಾಖಲಿಸಿದ್ದಾರೆ. ೧೯೬೬ರಲ್ಲಿ ತಿಪಟೂರು, ತುರುವೇಕೆರೆ, ಗುಬ್ಬಿ ಮೊದಲಾದ ತಾಲೂಕುಗಳಲ್ಲಿ ಸರ್ಜಪ್ಪನಾಯಕನ ಲಾವಣಿ ಹಾಡುವ ವಕ್ತೃಗಳಿದ್ದಾರೆ. ತಿಪಟೂರು ತಾಲೂಕಿನ ನೊಣವಿನಕೆರೆ, ತುರುವೇಕೆರೆ ತಾಲುಕಿನ ಚಿಕ್ಕತುರುವೇಕೆರೆ ಇತರ ಗ್ರಾಮಗಳಲ್ಲಿ ಚೌಡಿಕೆ ಸಂಪ್ರದಾಯಕ್ಕೆ ಸೇರದ ಎಲ್ಲಮ್ಮನ ಕಥೆಯ ಜೊತೆಗೆ ಸರ್ಜಪ್ಪನಾಯಕನ ಲಾವಣಿ ಕತೆಯನ್ನು ಹಾಡುತ್ತಾರೆ. ಇದನ್ನು ಜಿ.ಶಂ. ಪರಮಶಿವಯ್ಯನವರು ತುಂಬಾ ಪ್ರೀತಿಯಿಂದ ತಮ್ಮ ಅನುಭವಗಳನ್ನು ಹಂಚಿಕೊಳ್ಳುತ್ತಾ ತಿಳಿಸಿದ್ದಾರೆ. ತುಮಕೂರು ಜಿಲ್ಲೆಯ ಹಾಗಲವಾಡಿಯ ಜೋಗಿಗಳು, ತಿಪಟೂರು, ತುರುವೇಕೆರೆ ಕಡೆಯ ದೊಂಬಿದಾಸರು ಈ ಕತೆಯನ್ನು ಹಾಡದೇ ಇರುವುದು ವಿಶೇಷ ಈ ಲಾವಣಿಗೆ ವಾದ್ಯ ಹೊಂದುವುದಿಲ್ಲ, ಅದಕ್ಕೆ ಹಾಡುವುದಲ್ಲ ಎಂಬ ಉತ್ತರ ಅವರದು.
ಚೌಡಿಕೆಯವರಲ್ಲೇ ಸರ್ಜಪ್ಪನಾಯಕನ ಕತೆ ಜೀವಂತವಾಗುಳಿಯಲು ಹಲವು ಕಾರಣಗಳಿವೆ. ಅದೇ ರೀತಿ ಕೋಲಾಟ, ಕೃಷಿ ಚಟುವಟಿಕೆಯಲ್ಲಿ, ಗಾಡಿ ಹೊಡೆಯುವಾಗ ಕಪಿಲೆ ಹೊಡೆಯುವಾಗ, ಕುಟ್ಟುವಾಗ, ರುಬ್ಬುವಾಗ ತರೀಕೆರೆ ಸರ್ಜಪ್ಪನಾಯಕನ ಕಥನವು ಸುಂದರ ಹಾಡಿನಂತೆ ಕೇಳಿಸುತ್ತದೆ. ವಿಶೇಷವೆಂದರೆ, ಹೆಣ್ಣು ಮಕ್ಕಳು ಸಹಾ ಸರ್ಜಪ್ಪನಾಯಕನ ಕಥನವನ್ನು ಹಾಡುತ್ತಾ ಕಣ್ಣೀರು ಸುರಿಸುತ್ತಾರೆ. ನಿಜಕ್ಕೂ ಜನಮನದಲ್ಲಿ ಜೀವಂತ ಕುರುಹು ಆಗಿದ್ದಾನೆ ಸರ್ಜಪ್ಪನಾಯಕ.
ಸರ್ಜಾ ರಂಗಪ್ಪನಾಯಕನ ಕುರುತ ಲಾವಣಿಗಳು
ತರೀಕೆರೆಯ ಪಾಳೆಯಗಾರ ರಂಗಪ್ಪನಾಯಕ ಶಕ್ತಿಶಾಲಿ ಹಾಗೂ ಪರಾಕ್ರಮ ವ್ಯಕ್ತಿಯಾಗಿದ್ದ. ತರೀಕೆರೆ ಅರಸರಿಗೆ ‘ಸರ್ಜಾ’ ಎಂಬ ಬಿರುದನ್ನು ಹೈದರನು ಕೊಟ್ಟ ಕಾರಣದಿಂದ ಇವರಿಗೆ ಕೊನೆಯವರೆಗೂ ಅದೆ ಅಭಿದಾನ (ಹೆಸರೂ) ಬಂದಿದೆ.
ಕ್ರಿ.ಶ.೧೭೭೪ರಲ್ಲಿ ಸರ್ಜಾ ರಂಗಪ್ಪನಾಯಕನು ಆಳ್ವಿಕೆ ಮಾಡಿದ ಅರಸರಲ್ಲಿ ಆರನೆಯವನು. ಈತ ಮೈಸೂರಿನ ಮೂರನೆಯ ಮತ್ತು ನಾಲ್ಕನೆಯ ಯುದ್ಧಗಳಲ್ಲಿ ಭಾಗವಹಿಸಿದ್ದರಿಂದ ಜನಪ್ರಿಯ ಅರಸನಾಗಿದ್ದನು. ಟಿಪ್ಪು ಪಾಳೆಯಗಾರರ ಬಗ್ಗೆ ಅನುಸರಿಸಿದ ನೀತಿಯಿಂದ ದೂರವಿದ್ದ ತರೀಕೆರೆಯವರು ಅವನ ಅವಸಾನವನ್ನೇ ಕಾಯುತ್ತಿದ್ದರು. ಹೈದರ್-ಟಿಪ್ಪುವಿನ ಸ್ವಧರ್ಮ ನಿಷ್ಠೆಯಿಂದ ಕಂಗಲಾದ ಪಾಳೆಯಗಾರರು ೪ನೇ ಮೈಸೂರು ಯುದ್ಧದಲ್ಲಿ ತಟಸ್ತ ನೀತಿ ಅನುಸರಿಸಿದ್ದು ಸ್ಪಷ್ಟ. ರಂಗಪ್ಪ ನಾಯಕ ಬ್ರಿಟಿಷರ ವಿರುದ್ಧ ಬಂಡಾಯ ಹೂಡಿದ ಬಗ್ಗೆ ಸಾಕಷ್ಟು ವಿವರಗಳಿವೆ.
ಸರ್ಜಪ್ಪನಾಯಕ
ಜನಮನರಲ್ಲಿ ಸೂರೆಗೊಂಡ ವ್ಯಕ್ತಿ ಸರ್ಜಪ್ಪನಾಯಕ. ಜಾನಪದ ತಜ್ಞರಾದ ಮತಿಘಟ್ಟ ಕೃಷ್ಣಮೂರ್ತಿ ತಮ್ಮ ಕೃತಿಯಲ್ಲಿ ಸರ್ಜಾಹನುಮಪ್ಪನಾಯಕ ವೀರ, ಧೀರ, ಛಲಗಾರ. ಆಂಜನೇಯನ ಪರಮಭಕ್ತ. ಬಡವರ ಬಂಧು, ಜನತೆಯ ಅಚ್ಚು ಮೆಚ್ಚಿನ ನಾಯಕ. ಸರ್ಜಾಹನುಮಪ್ಪ ನಾಯಕರ ಸುತ್ತ ದೊಡ್ಡ ಯುವಕರ ಪಡೆಯೇ ಸೇರಿತು. ಕಲದುರ್ಗ, ಕಾಮನದುರ್ಗಗಳ ಅಜೇಯ ರಕ್ಷಣೆಯಲ್ಲಿ ಹನುಮಪ್ಪ ಬಂಡಾಯವನ್ನು ನಿರ್ದೇಶಿಸಿದರು. ತಂದೆ ಸರ್ಜಾರಂಗಪ್ಪನಾಯಕರು ಶ್ರೀರಂಗಪಟ್ಟಣದಿಂದ ಬಂದ ಮೇಲೆ ಯಾವ ಆತಂಕವೂ ಇಲ್ಲದೆ ಸರಕಾರದ ವಿರುದ್ಧ ನಿಂತು ‘ಇರುಸಾಲನ್ನು ದೋಚಿ ಬಡವರಿಗೆ ಹಂಚತೊಡಗಿದರು’ (ದಕ್ಷಿಣ ಕರ್ನಾಟಕ ಜನಪದ ಕಾವ್ಯ ಪ್ರಕಾರಗಳು. ಪು.೩೪೧).
ತರೀಕೆರೆ ಪಾಳೆಯಗಾರರ ಏಳಿಗೆಯನ್ನು ಸಹಿಸಲಾರದೆ ಮೈಸೂರು ಸರಕಾರ ಇವರ ಉಪಟಳವನ್ನು ಶಮನಗೊಳಿಸಲು ಆಗದಿದ್ದಾಗ ಬ್ರಿಟಿಷ್ ಸೈನ್ಯದ ಸಹಾಯ ಕೋರುತ್ತಾರೆ. ೧೮೩೧-೩೭ರಲ್ಲಿ ನಡೆದ ಯುದ್ಧದಲ್ಲಿ ಸರ್ಜಾರಂಗಪ್ಪನಾಯಕ ವೀರ ಮರಣವನ್ನಪ್ಪಿದ. ತಂದೆಯನಂತರ ಯುದ್ಧವನ್ನು ನಿಲ್ಲಿಸದೆ ಮಗ ಸರ್ಜಾ ಹನುಮಪ್ಪನಾಯಕ ಹೋರಾಟ ಮುಂದುವರೆಸಿದ. ಶತೃಗಳ ಕಪಿ ಮುಷ್ಠಿಯಿಂದ ಪಾರಾಗಿದ್ದ ಸರ್ಜಾನನ್ನು ಅವರು ಹಿಡಿಯುವುದು ದುಸ್ಸಾಧ್ಯವಾಗಿತ್ತು. ಕುತಂತ್ರ, ಕಪಟತನದಿಂದ ಇವನ ಮರ್ಮವನ್ನು ಅರಿತು ಅವನ ಸೂಳೆಯ ಮನ ಪರಿವರ್ತನೆ ಮಾಡಿ ಅವಳ ಸಹಾಯ ಪಡೆದು ನಾಯಕನನ್ನು ಬಂಧಿಸಿಡಲಾಯಿತು. ಕೊನೆಗೆ ಹನುಮಪ್ಪನಾಯಕನನ್ನು ಬೆಂಗಳೂರಿಗೆ ಕರೆದೊಯ್ದು, ಗುಟ್ಟಹಳ್ಳಿ, ಅರಮನೆ ಆವರಣದಲ್ಲಿ ೩ ಬಾರಿ ಗಲ್ಲಿಗೆ ಹಾಕಿದರೂ ಪ್ರಾಣ ಹೋಗಲಿಲ್ಲ. ಬ್ರಿಟಿಷ್ ಸರಕಾರ ಪ್ರಾಣದಾನ ಕೊಟ್ಟರು ಸ್ವಾಭಿಮಾನಿ ಸರ್ಜಪ್ಪನಾಯಕ ತನ್ನ ಕೈಯಿಂದಲೇ ನೇಣು ಹಾಕಿಕೊಂಡು ಹುತಾತ್ಮನಾಗುತ್ತಾನೆ. ಈ ಮೇಲಿನ ಚಾರಿತ್ರಿಕ ಸಂಗತಿಗಳು ಸರ್ಜಪ್ಪನಾಯಕನನ್ನು ಚಿತ್ರಿಸಿರುವ ಲಾವಣಿ-ಕಥನ ಗೀತೆಗಳಿಂದ ತಿಳಿದುಬರುತ್ತದೆ. ಇಲ್ಲಿ ಲಾವಣಿ, ಗೀತೆ, ಕಥನಗೀತೆ, ಜನಪದಗೀತೆ ಎಂದೆಲ್ಲ ಕರೆಯದೇ ಈ ಮಟ್ಟಿಗೆ ಕಥನ ಎಂದು ಕರೆದರೆ ಸೂಕ್ತವೇನೋ> ಕಥನವು ರೂಪಕ, ಉಪಮೆ, ವರ್ಣನೆ ಮತ್ತು ಅಲಂಕಾರಗಳಿಂದ ಕೂಡಿದ್ದು, ವ್ಯಕ್ತಿಯನ್ನು ಗುಣಗಾನ ಮಾಡಲಾಗಿದೆ. ಅದು ಚಾರಿತ್ರಿಕ ಪುರುಷನ ಬಗ್ಗೆ ಕಥೆ, ಗೀತೆ, ಹಾಡುಗಳು ಹುಟ್ಟುವುದು ಅವನ ಸಾಹಸಮಯವಾದ ಜೀವನವಿಧಾನದಿಂದ. ಹಾಗಾಗಿ ಸರ್ಜಪ್ಪನಾಯಕನನ್ನು ಕುರಿತು ಹುಟ್ಟಿಕೊಂಡ ಅಕ್ಷರ ಪ್ರಪಂಚವು ಆತನ ವ್ಯಕ್ತಿತ್ವವನ್ನು ಏನೆಲ್ಲಾ ಚಿತ್ರಿಸಿದ್ದರೂ ಆತನೊಬ್ಬ ಪಾಳೆಯಗಾರ, ಮೋಸದಿಂದ ಆತನನ್ನು ಕೊಲ್ಲಲಾಗುತ್ತದೆ. ಇಲ್ಲಿ ಆನಂದ, ರಂಜನೆ ಅಷ್ಟೇ ಪ್ರಮಾಣದಲ್ಲಿ ದುಃಖ, ಶೋಧಕವಾದ ಕರುಣಾರಸವನ್ನು ಜನಪದರು ಸೃಷ್ಟಿಸಿದ್ದಾರೆ. ಒಟ್ಟಾರೆ ಒಂದು ಚಾರಿತ್ರಿಕ ಘಟನೆಯೊಂದರ ಜನಪದರ ಕಥನವಿಆಗಿ ಚರಿತ್ರೆಯಲ್ಲಿ ದಾಖಲಾರ್ಹವಾಗಿದೆ.
ಕಥಾ ಸ್ವರೂಪ
ಈವರೆಗಿನ ಜನಪದ ಕಾವ್ಯಪ್ರಕಾರಗಳು ಸರ್ಜಪ್ಪನಾಯಕನನ್ನು ಕುರಿತು ಚಿತ್ರಿಸಿರುವುದು ಭಿನ್ನವೆಂದೇ ಹೇಳಬಹುದು. ಇಲ್ಲಿ ತಂದೆ ರಂಗಪ್ಪನಾಯಕ ಮಗ ಸರ್ಜಪ್ಪನಾಯಕರು ಅಪ್ರತಿಮ ವೀರರಾಗಿ ಹೋರಾಟ ಮಾಡಿದ್ದ ಸ್ಪಷ್ಟ. ತಂದೆಗಿಂತ ಮಗನ ಬಗ್ಗೆ ಕಾವ್ಯ ಹೆಚ್ಚಿನ ಪ್ರಭಾವವನ್ನು ಬೀರುತ್ತದೆ. ಆರಂಭದಿಂದ ಕೊನೆಯವರೆಗೂ ಲಾವಣಿಕಾರ ಕಥನಾಯಕನನ್ನು ಪ್ರಧಾನವನ್ನು ಸ್ಮರಿಸುವ ದಾಟಿ ಮನಮೋಹಕವಾಗಿದೆ. ಕಥನದ ಘಟನೆಗಳನ್ನು ಗದ್ಯರೂಪದಿಂದ ಪದ್ಯ ರೂಪಕ್ಕೆ ಅಳವಡಿಸಿಕೊಂಡು ಹಾಡುವ ಪ್ರಸಂಗವು ಮುಖ್ಯವಾಗಿದೆ. ಇಲ್ಲಿ ನಾಗರೀಕತೆ, ಆಧುನಿಕತೆ ಮತ್ತು ಸ್ಥಳೀಯತೆಯ ಲಕ್ಷಣಗಳು ಮುಖಾಮುಖಿಯಾಗುವುದು ಸಹಜ. ಸರ್ಜಪ್ಪನ ಹುಟ್ಟು, ಬಾಲ್ಯ, ಶಿಕ್ಷಣ, ಸಾಧನೆಗಳ-ಕಥೆ ಆರೋಹಣ ಕ್ರಮವಾಗಿ ಹುಟ್ಟುತ್ತದೆ. ಹಾಡುವುದು ಸಹಾ ಆರೋಹಣ ಕ್ರಮದಲ್ಲಿಯೇ. ಬ್ರಿಟಿಷರ ಆಳ್ವಿಕೆ, ಹೋರಾಟ, ತಾಯಿ, ತಂದೆಗಳ ಪಾತ್ರ, ಉಪಪತ್ನಿಯಾದ ಸೂಳೆ ನಿಂಗಮ್ಮ, ಮನೆದೇವರು ರಂಗನನ್ನು ನೆನೆಯುವುದು. ಮಲೆನಾಡಿನ ಗಿಡ, ಮರ, ಬೆಟ್ಟಗುಡ್ಡಗಳ, ಹಳ್ಳಿಗಳ ವರ್ಣನೆ ಇಲ್ಲಿದೆ. ಸರ್ಜಪ್ಪನ ಏಳಿಗೆ ಸಹಿಸಲಾರದವರು ಅವನ ಸಾವಿಗೆ ಸಂಚು ರೂಪಿಸುವುದು ಇಲ್ಲಿ ಮುಖ್ಯ. ಅದು ಆತನ ಪ್ರೇಯಸಿಯ ಮೂಲಕವೇ ಆದದ್ದು ಇನ್ನಷ್ಟು ದುರಂತಮಯವಾಗಿದೆ. ಅರಮನೆ, ಕಂದಕ, ಜನ, ದಂಡು (ಸೈನಿಕ), ಹೂವಿನಹಳ್ಳಿಕೋಟೆ, ಚಂದ್ರಾಯುಧ-ಹೀಗೆ ಕೆಲವು ವಸ್ತು ವಿಷಯಗಳು ಗಣನೀಯ ಪಾತ್ರ ವಹಿಸಿದ್ದವು. ಉದಾರಿ ಪರಾಕ್ರಮಿಯಾದ ಸರ್ಜಪ್ಪನಾಯಕನನ್ನು ಚಿತ್ರಿಸಿರುವುದೇ ಪಾಳೆಯಗಾರನಿಗಿಂತ ಹೆಚ್ಚಾಗಿ ಪ್ರಣಯಿಯಾಗಿ ಎಂದು ಹೇಳಬಹುದು. ಎರಡು ಘಟನೆಗಳು ಇಲ್ಲಿ ಮುಖಾಮುಖಿಯಾಗುತ್ತವೆ. ಒಂದು ಸರ್ಜಪ್ಪನಾಯಕ ಬ್ರಿಟಿಷರ ವಿರುದ್ಧ ಹೋರಾಟ ಮಾಡುವುದು, ಎರಡನೆಯದು ಉಪಪತ್ನಿ ಸೂಳೆ ನಿಂಗಮ್ಮನಿಂದ ಮರಣ ಹೊಂದುವುದು. ಒಂದು ಹೋರಾಟವಾದರೆ, ಇನ್ನೊಂದು ಪ್ರೇಮಕತೆಯಾಗಿದೆ. ನಿಜವಾದ ಘಟನೆ ಹೀಗಿರಬಹುದೇನೋ. ಬ್ರಿಟಿಷರ ವಿರುದ್ಧ ಹೋರಾಡುವಾಗಲೇ ಸ್ಥಳೀಯರ ಕುಮ್ಮಕ್ಕಿನಿಂದ ಆತನನ್ನು ಸಾಯಿಸಲು ಮಹಿಳೆಯನ್ನು ಬಳಸಿಕೊಂಡಿರಬೇಕು. ಸರ್ಜಪ್ಪನಾಯಕ ಗರಡಿ ಮನೆಗೆ ಹೋಗುವುದು, ಕೋಟೆ, ಅರಮನೆಗೆ ನಡೆಯುವುದು, ಕುದುರೆ ಸವಾರಿ, ತಂದೆ ತಾಯಿಗಳಿಗೆ ಸ್ವಪ್ನ, ಶಕುನ ಇವೆಲ್ಲ ಆತನನ್ನು ಸರಿಪಡಿಸುವ, ಸರಿದಾರಿಗೆ ತರುವ ಪ್ರಯತ್ನಗಳು. ಇವೆಲ್ಲ ವಿಫಲವಾದಾಗ ನಾಯಕ ದುರಂತಕ್ಕೀಡಾಗುವ ಪ್ರಸಂಗವಿದೆ. ಆತನ ಸಾವು ಸಾಕಷ್ಟು ತಿರುವು ಪಡೆದಿದೆ. ಮೈಸೂರಿನವರು ಸರ್ಜನನ್ನು ಕೊಲ್ಲಲು ಸಂಚು ರೂಪಿಸುತ್ತಾರೆ. ಸೂಳೆ ನಿಂಗಮ್ಮನ ಮನೆಯಲ್ಲಿದ್ದಾಗ ಅವಳು ಕಣ್ಣಿಗೆ ಕಾರದಪುಡಿ ಹಾಕಿ, ಸಾರು ಕೇಳಿದಾಗ ಚಂದ್ರಾಯುಧದಿಂದ ಅವನ ಕೈ ಕಡಿಯುತ್ತಾಳೆ. ಇನ್ನು ಕೆಲವು ಕಥನ ಕಾವ್ಯಗಳಲ್ಲಿ ಭಿನ್ನ ಪಾತ್ರವಿದೆ. ಸರ್ಜಪ್ಪನಾಯಕನನ್ನು ಹಿಡಿಯಲು ಮೈಸೂರು ದಂಡೆಲ್ಲ ನುಗ್ಗುವುದು, ಸೂಳೆ ನಿಂಗಿ ಮನೆಯ ಸುತ್ತ ಕಂದಕ ತೋಡಿಸಿ, ಬೈನದಸಿ ನೆಟ್ಟಿದ್ದರು. ಸರ್ಜಪ್ಪ ಹಾರಿ ಕಂದಕದಲ್ಲಿ ಬಿದ್ದು ದಸಿಗಳು ನಾಟಿಕೊಂಡರೂ. ಮೈಸೂರ ದಂಡನ್ನು ನಾಶ ಮಾಡಿ ಸೊಂಟದ ಉಡುದಾರದಿಂದ ಆತ್ಮಹತ್ಯೆ ಮಾಡಿಕೊಳ್ಳುತ್ತಾನೆಂದು ತಿಳಿಸಲಾಗಿದೆ. ಇವನ ಉಳಿದ ಸೋದರರನ್ನು ಮೈಸೂರಿನ ಅರಸರು ಚಿತ್ರದುರ್ಗದಲ್ಲಿ ಸೆರೆಯಲ್ಲಿಟ್ಟಿದ್ದರು.
ಸರ್ಜಪ್ಪನಾಯಕನ ಪದ, ಕಥನ ಮತ್ತು ಲಾವಣಿಗಳ ಮಹತ್ವ
ಸರ್ಜಪ್ಪನಾಯಕ ಪಾಳೆಯಗಾರನಾದರೂ ಆತ ಬೇಡ ಕುಲದವನೆಂಬ ಅಪಕೀರ್ತಿ ಬ್ರಾಹ್ಮಣರಿಂದ ಬರುತ್ತದೆ. ದುರುಗ ಎಂದರೆ ಕೋಟೆ, ಅರಮನೆ ಹಾಗೂ ಪಾಳೆಯಗಾರ ಕುಟುಂಬ ಮತ್ತು ಸಿಬ್ಬಂದಿ ವಾಸಿಸುವ ಪ್ರದೇಶ. ಬಾಬುಬುಡನ್ ಗಿರಿ ಅಥವಾ ತರೀಕೆರೆಯಲ್ಲಿ ಕಾಮನದುರ್ಗ ಕೋಟೆಕಟ್ಟಿ ಆಡಳಿತ ನಡೆಸಿದ ವಿವರಗಳಿವೆ. ಸರ್ಜಪ್ಪನಾಯಕ ಆಂಜನೇಯನ ಭಕ್ತನಾಗಿದ್ದು, ಬಡಜನರ ಬಗ್ಗೆ ಅನುಕಂಪವಿದ್ದು, ಉನ್ನತವರ್ಗ ಮತ್ತು ವಿರೋಧಿಗಳೊಂದಿಗೆ ಕೆಂಡಕಾರುತ್ತಿದ್ದ. ವಿರೋಧಗಳಿಗೆ ಈತ ಸಿಂಹಸ್ವಪ್ನವಾಗಿದ್ದನು. ಈತ ನಿಂಗಮ್ಮ ಎಂಬ ಬ್ರಾಹ್ಮಣ ಕುಲದವಳನ್ನು ಸೂಳೆಯಾಗಿಟ್ಟುಕೊಂಡ ಕಾರಣ ವಿರೋಧಿಗಳ ಉಪಟಳ ದ್ವಿಗುಣಗೊಂಡಿತು. ನಿಂಗಮ್ಮನ ಅಣ್ಣ ವೆಂಕಪರಾಯ, ಗೋವಿಂದರಾಯರು ಸೇರಿ ಸರ್ಜಪ್ಪನ ಸಾವಿಗೆ ನಾಂದಿಹಾಡುತ್ತಾರೆ. ನಿಂಗಮ್ಮ ಪ್ರಾಮಾಣಿಕ ಹೆಣ್ಣು. ಸರ್ಜನ ಸಾವಿನ ಸಂಚು ಕೊಡುವುದಿಲ್ಲ. ಏನೆಲ್ಲ ಒತ್ತಾಯ ಮಾಡಿ ಕೊನೆಗೆ ಒಪ್ಪಿಸುತ್ತಾರೆ. ಸರ್ಜಪ್ಪನಿಗೆ ಆಗಿನಿಂದಲೇ ಕೆಟ್ಟಕನಸು, ಶಕುನಗಳು ಬೀಳುತ್ತವೆ. ತಂದೆ-ತಾಯಿ, ಮನೆದೇವರ ಮಾತುಮೀರಿ ಹೂವನಹಳ್ಳಿಗೆ ಹೋಗುವುದು ಬೇಡ ಅಂದರು ನಾಯಕ ನಿಲ್ಲುವುದಿಲ್ಲ. ಹೂವನಹಳ್ಳಿಗೆ ಹೋದಾಗ ನಿಂಗಮ್ಮ ಬೆಳ್ಳಿಯ ಗಿಂಡಿಯಲ್ಲಿ ಇವನಿಗೆ ಪನ್ನಿರು ತಂದು ಕಾಲುತೊಳೆದು ಅತಿಥ್ಯ ಗೌರವ ನೀಡಿದಳು. ಮನೆಯಲ್ಲಿ ತಂಗುವ ಮುನ್ನ ನಾಯಕ ಉಡುಗೆ-ತೊಡುಗೆ, ಆಭರಣಗಳನ್ನು ಬಿಚ್ಚಿಟ್ಟನು. ಕಬ್ಬಿಣದ ಉಡುಗೆ, ನಾಗರಾಯುಧ ತೆಗೆದಿಟ್ಟ. ಗೊಂಬೆ ಮಂಚದಲ್ಲಿ ನಿಂಗಮ್ಮನೊಂದಿಗೆ ಪಗಡೆ ಆಡಿದ. ಆಟದಲ್ಲಿ ನಿಂಗಮ್ಮ ಗೆದ್ದಾಗ ನಾಗರಾಯುಧವನ್ನು ಬಹುಮಾನವಾಗಿ ಕೇಳುತ್ತಾಳೆ. ಆದರೆ ನಾಯಕ ಭೂಮಿ, ಕಾಣಿ, ದಂಡು, ದಳ, ಆನೆ, ಕುದುರೆ ಏನೂ ಬೇಕಾದರೂ ಕೊಡುತ್ತೇನೆ ಆದರೆ ನಾಗಾರಾಯುಧವನ್ನು ಮಾತ್ರ ಕೊಡಲಾರೆ ಎನ್ನುತ್ತಾನೆ. ಹೀಗೆ ಪಗಡೆ ಆಡಿ ಬಳಲಿದ ನಾಯಕನಿಗೆ ಬಾಯಾರಿದಾಗ ವಿಷಬೆರೆಸಿದ ನೀರುಕೊಟ್ಟಳು. ನೀರುಕುಡಿದು ಮೈ ಮರೆತು ಮಲಗಿದ ಸರ್ಜಪ್ಪನಾಯಕ. ನಿದ್ದೆಯಲ್ಲಿದ್ದ ನಾಯಕನ ನಾಗರಾಯುಧವನ್ನು ನಿಂಗಮ್ಮ ಗೋವಿಂದರಾಯನಿಗೆ ಕೊಟ್ಟು ಅವನ ಸೆರೆಹಿಡಿಯುವ ಸುಳಿವು ನೀಡಿದಳು. ಬೆಳಗಿನ ಜಾವನಿದ್ದೆಯಿಂದ ಎದ್ದ ನಾಯಕನಿಗೆ ನಾಗರಾಯುಧ ಇಲ್ಲದ್ದು ಕಂಡು ದಿಗ್ಬ್ರಾಂತನಾದ. ನಿಂಗಮ್ಮನನ್ನು ಕೇಳಿದರೆ ಇಲ್ಲ ಎಂದು ಆಣೆ ಮಾಡಿದಳು. ಏನೋ ವಂಚನೆ ನಡೆದಿದೆ ಎಂದು ಸರ್ಜಪ್ಪನಿಗೆ ಸಂಶಯಬಂತು. ಎದ್ದು ಹೊರಗಡೆ ಹೋಗುವಾಗ ಮನೆಸುತ್ತ ಕಂದಕ ತೋಡಿ, ಅದರಲ್ಲಿ ದಸಿಗಳನ್ನು ಇಟ್ಟಿರುವುದನ್ನು ಅರಿಯಲಿಲ್ಲ. ಕಂದಕದಲ್ಲಿ ಬಿದ್ದ ನಾಯಕರಿಗೆ ಗಾಯಗಳಾಗಿ ಮೂರ್ಛೆ ಹೋಗುತ್ತಾನೆ. ಆದರೂ ವಿರೋಧಿಗಳೊಂದಿಗೆ ಹೋರಾಡುತ್ತಾನೆ. ಸರ್ಜಪ್ಪನನ್ನು ಗಲ್ಲಿಗೆ ಹಾಕಿದಾಗ ಸಾಯಲಿಲ್ಲ. ಕೊನೆಗೆ ತಾನೇ ಕೊರಳಿಗೆ ಹಗ್ಗವನ್ನು ಹಾಕಿಕೊಂಡು ಪ್ರಾಣ ಬಿಡುತ್ತಾನೆ.
ಮಾಗಿ ಕಾಲದ ಸಪುನ
ಸರ್ಜಾ ಹನುಮಪ್ಪನಾಯಕನಿಗೆ ಅವಸಾನ ಆರಂಭವಾದಾಗ ತಂದೆಗೆ ಕೆಟ್ಟ ಕನಸು, ಶಕುನ ಬಿದ್ದು ತೇರಿನ ಕಳಸ, ದೇವಾಲಯದ ಗೋಪುರ ಮುರುದು ಬೀಳುವ (ಕನಸು) ಬೀಳುತ್ತದೆ. ಹುರುಪಿನ, ಯೌವನ, ಮದವೇರಿದ ಸರ್ಜಪ್ಪನಿಗೆ ತಂದೆಯ ಮಾತು ಲೆಕ್ಕಿಸಲಿಲ್ಲ. ಅದಕ್ಕೆ ತಂದೆಗೆ ತಿರುಮಂತ್ರ ಹೇಳುತ್ತಾ ನಿನಗೆ ‘ಮಾಗಿಕಾಲದ ಸಪುನ’ ಎನ್ನುತ್ತಾನೆ. ತಂದೆಗೆ ವಯಸ್ಸಾಗಿದೆ ಅದಕ್ಕೆ ಆ ರೀತಿ ಕನಸು ಬಿದ್ದಿದೆ ಎನ್ನುತ್ತಾನೆ. ಮಾಗಿ ಅಂದರೆ ಮುಪ್ಪು. ಇದು ಇಲ್ಲಿನ ಕಥನ ಕಾವ್ಯಕ್ಕೆ ಸೂಕ್ತವಾದ ಶೀರ್ಷಿಕೆ ಆಗುತ್ತದೆ. ಜನಪದರು ಸರ್ಜಪ್ಪನಾಯಕ ಜೀವನ ಚರಿತ್ರೆಯನ್ನು ಕಟ್ಟಿಕೊಡುವ ವೇದಿಕೆಯೇ ಕಥನ ಕಾವ್ಯ. ಈಗಾಗಲೇ ಚರ್ಚಿಸಿರುವಂತೆ, ತರೀಕೆರೆಯ ಸ್ಥಳನಾಮ, ಐತಿಹಾಸಿಕ ಹಿನ್ನೆಲೆ, ಭೌಗೋಳಿಕ ಪರಿಚಯ, ಪಾಳೆಯಪಟ್ಟು ಸ್ಥಾಪನೆ, ಆಳ್ವಿಕೆಯ ಕಾಲಾವಧಿ, ಆಳಿದ ಪಾಳೆಯಗಾರರು, ರಾಜಕೀಯ ಪಲ್ಲಟಗಳು, ಯುದ್ಧ-ಹೋರಾಟ, ಸಾಮಾಜಿಕ ಸ್ಥಿತಿ-ಗತಿ, ಸಾಂಸ್ಕೃತಿಕ ಸ್ಥಿತ್ಯಂತರಗಳು ಮೊದಲಾದ ಸಂಗತಿಗಳನ್ನು ಇಲ್ಲಿ ಚರ್ಚಿಸಲಾಗಿದೆ.
ಹತ್ತೊಂಬತ್ತನೇ ಶತಮಾನದ ಕಥಾವಸ್ತುವನ್ನು ಇಪ್ಪತ್ತೊಂದನೆಯ ಅರ್ಥೈಸುವ ಅವಶ್ಯಕತೆಯಿದೆ. ಇಲ್ಲಿನ ಮಾನವೀಯ ಮೌಲ್ಯಗಳು, ಜಾತಿಸಂಘರ್ಷ, ಕೋಮುಸೌಹಾರ್ದತೆ, ಮೇಳು-ಕೀಳು, ಉಚ್ಚ-ನೀಚ, ಆಸ್ತಿಕ ಮತ್ತು ನಾಸ್ತಿಕ, ಸತ್ಯ, ಪ್ರಾಮಾಣಿಕತೆ ಹಾದರತನ, ಸೂಳೆಗಾರಿಕೆ, ಕುತಂತ್ರ, ಮೋಸ, ವಂಚನೆ, ಅನ್ಯಾಯ ಹೀಗೆ ಅನೇಕ ಸಂಗತಿಗಳ ಮೂಲಕ ವಾನು ಪಾಠ ಕಲಿಯಬೇಕಿದೆ. ಸಮಾಜದ ಸಮಸ್ಯೆಗೆ ಪರಿಹಾರ ಕಂಡುಕೊಳ್ಳುವಲ್ಲಿ ಈ ಕಥನ ಮಾದರಿಯಾಗಿದೆ. ರಾಜಪ್ರಭುತ್ವದಲ್ಲಿ ನಡೆದ ಕರುಣಜನಕವಾದ ಕಥೆಯನ್ನು ಇಂದಿನ ತಲೆಮಾರಿಗೆ ತಿಳಿಸುವುದು ಅಷ್ಟೇ ಆನಂದವನ್ನುಂಟು ಮಾಡುತ್ತದೆ. ಸಮಾಜದ ಒಳಿತು ಕೆಡಕುಗಳನ್ನು ತಿದ್ದಿಕೊಳ್ಳಲು ಈ ಕಥೆ ನೈತಿಕ ಶಿಕ್ಷಣಕ್ಕೆ ಹಾಸುಹೊಕ್ಕಾದ ಪರಿಸರ ನಿರ್ಮಿಸಿದೆ. ಹೆಣ್ಣು, ಹೊನ್ನು, ಮಣ್ಣಿಗಾಗಿ ಹೋರಾಡಿದ ಮಹನೀಯರ ಸಾಲಿಗೆ ಸರ್ಜಪ್ಪನು ಸೇರುತ್ತಾನೆ. ಎಲ್ಲವನ್ನು ಗೆಲ್ಲುವ ಸರ್ಜಪ್ಪ ಹೆಣ್ಣಿನಿಂದ ಸೋತು ಅವಸಾನಗೊಳ್ಳುವುದು ದೊಡ್ಡದುರಂತ.
ಚಿತ್ರದುರ್ಗ, ದಾವಣಗೆರೆ ಮತ್ತು ಬಳ್ಳಾರಿ ಜಿಲ್ಲೆಯ ದಕ್ಷಿಣ-ಈಶಾನ್ಯ ಭಾಗದಲ್ಲಿನ ಬುಡಕಟ್ಟು ಜನರು ಅನ್ನ-ಆಹಾರಕ್ಕಾಗಿ ಮಲೆನಾಡಿಗೆ ವಲಸೆ ಹೋಗುವುದು ಪ್ರತಿವರ್ಷ ಕಂಡುಬರುವ ಸಾಮಾನ್ಯ. ದೃಶ್ಯ. ಹೀಗೆ ಹೋಗಿಬರುವಾಗ ಅಲ್ಲಿನ ಚಾರಿತ್ರಿಕ ಸಾಂಸ್ಕೃತಿಕ ಬಿಂಬಿತವಾದ ಹಾಡು, ಲಾವಣಿ, ಕಥನಗೀತೆಗಳನ್ನು ಈ ಭಾಗದ ಜನರು ಕಲಿತು ಹಾಡುತ್ತಾರೆ. ಇವಿಷ್ಟೇ ಅಲ್ಲದೆ, ಕರ್ನಾಟಕದ ಕೆಲವು ಭಾಗಗಳಲ್ಲಿ ಈತನ ಕಥನಕಾವ್ಯವನ್ನು ರಮಣೀಯವಾಗಿ ಹಾಡಿ ಹೊಗಳುತ್ತಾರೆ. ಬಯಲುಸೀಮೆ, ಅರೆಮಲೆನಾಡಿನ ಪ್ರದೇಶದಲ್ಲಿ ಸರ್ಜಾಹನುಮಪ್ಪ ನಾಯಕನ ಜನಪದ ಕಥೆ ಇಂದಿಗೂ ಜೀವಂತವಾಗಿದೆ. ಈ ಬಗೆಯ ಲಾವಣಿ, ಕಥನಗೀತೆಗಳಲ್ಲಿ ಕಾಲಾನುಕ್ರಮವಾಗಿ ಆತನ ಜೀವನದ ವಿವರಗಳು ಬರುತ್ತವೆ. ಪದ್ಯರೂಪದ ಐದು ಸಾಲುಗಳಲ್ಲಿ (ಪಂಕ್ತಿ) ಒಂದೊಂದು ಸಂದೇಶ ಹೊರಬರುತ್ತದೆ. ಆತನ ಹುಟ್ಟು, ಬೆಳವಣಿಗೆ, ಶಿಕ್ಷಣ, ರಾಜ್ಯಭಾರ, ಯುದ್ಧ, ಸಾಧನೆ, ಸೂಳೆಯನಿಂಗಿ, ಹಾರುವರ ಕುತಂತ್ರ, ಬ್ರಿಟಿಷರ ವಿರುದ್ಧ ಅವರ ಹೋರಾಟ ಇತರ ಸಂಗತಿಗಳು ಇಲ್ಲಿ ಗಮನಾರ್ಹವಾಗಿವೆ.
ಪ್ರಸ್ತುತ ಕಥನಕಾವ್ಯದಲ್ಲಿ ಯುದ್ಧ, ಬೇಟೆ, ಸೂಳೆಯ ನಿಂಗಿಯ ಪ್ರಸಂಗ ಬರುತ್ತದೆ. ಇಲ್ಲಿ ಕರುಣರಸವನ್ನು ಪ್ರತಿಪಾದಿಸುವ ಜನಪದರು ರಸವತ್ತಾದ ಸನ್ನಿವೇಶ, ದುರಂತ ಪ್ರಸಂಗಗಳನ್ನು ಮನಕಲಕುವಂತೆ ಹಾಡಿ ರಂಜನೆ ಕೊಡುವರು. ಇಲ್ಲಿನ ಭಾಷೆ ಅಷ್ಟು ಕ್ಲಿಷ್ಟಕರವಲ್ಲ. ಹುಟ್ಟಿದ್ದು ಮಯಸೂರು (ಮೈಸೂರು), ಬೆಳೆದಿದ್ದು ಶಿವಮೊಗ್ಗ, ವಿದ್ಯೆ ಕಲಿತದ್ದು ಹಿರೆದುರುಗ ಎಂಬ ಸಂಗತಿಗಳು ಚಾರಿತ್ರಿಕವಾಗಿ ಆತನ ದಿನಚರಿಯನ್ನು ನೆನಪಿಸುತ್ತವೆ. ತಂದೆ-ತಾಯಿಗಳ ಮಾತು ಮೀರಿ ಮತ್ತು ಹಲ್ಲಿ ನುಡಿಯನ್ನು (ಶಬ್ದ) ಕೇಳಿ ಕುದುರೆ ಪಯಣಕ್ಕೆ ಅಡ್ಡಿ ಪಡಿಸಿದರೂ ಸೂಳೆಯನಿಂಗಿ ಮನೆಗೋಗಲು ಹೊರಟಾಗ ತಂದೆಗೆ ನಿನ್ನೆ ರಾತ್ರಿ ನಿದ್ದೆಯಲ್ಲಿ ಕನಸು ಬಿದ್ದಿರುತ್ತದೆ. ಅದೇನೆಂದರೆ: ಕೊಟ್ಟೂರು ಬಸವಣ್ಣನ ತೇರು ಮುರಿದು ಬಿದ್ದಂಗೆ, ನಾಯಕನ ಹಟ್ಟಿ ತಿಪ್ಪೇಸ್ವಾಮಿ ಕಳಸ ಜಾರಿಬಿದ್ದಂಗಿತ್ತು. ಎಂದಾಗ ಸರ್ಜಾಹನುಮಪ್ಪನಾಯಕ ಬಿಸಿರಕ್ತದ ಯುವಕ ಯೌವನದ ಕೆಚ್ಚೆನಿಂದ ಅಪ್ಪ ನಿನಗೆ ಎಲ್ಲೊ ಮಾಗಿ ಕಾಲದ ಸಪುನ ಬಿದ್ದಿದೆ. ಇದು ಮಕ್ಕಳಿಗೆ ಒಳ್ಳೆಯದು. ಪರರಿಗೆ ಒಳ್ಳೆಯದಲ್ಲ ಎಂದು ಹೇಳಿದಾಗ ತಂದೆ ಕುಪಿತನಾಗುತ್ತಾನೆ. ತಂದೆ ತಾಯಿಯ ಮಾತನ್ನು ಧಿಕ್ಕರಿಸಿ ಅವನ ಕುದುರೆಯಲ್ಲಿ ಪಯಣಿಸಲು ದಾರಿಸುಗಮವಾಗಿರುವುದಿಲ್ಲ. ಕೆರೆಯ ಹನುಮಂತನಿಗೂ ಬೇಡಿಕೊಂಡು ಮುಂದುವರಿಯುತ್ತಾನೆ. ಅವನು ಮಾದಿಗರ ಹನುಮ ಮತ್ತು ಆ ಊರಿನ ತಳವಾರ ತಿಪ್ಪಯ್ಯನಿಂದ ಮಾಹಿತಿ ಸಂಗ್ರಹಿಸುತ್ತಾನೆ. ವಿರೋಧಿಗಳ ಉಪಟಳವನ್ನು ಎದುರು ಹಾಕಿಕೊಂದ ಬ್ರಾಹ್ಮಣರ ನಿಂಗಿಯನ್ನು ಪ್ರೇಮಿಸಿದ್ದು ತಪ್ಪಲ್ಲದೆ, ಅವಳೆಲ್ಲ ಹಕ್ಕು ಸ್ವಾತಂತ್ರ್ಯವನ್ನು ಹರಣ ಮಾಡುವ ಆಕೆಯ ಸಹೋದರರ ಪಾತ್ರ ಇಲ್ಲಿನ ಕಥೆಗೆ ಮತ್ತೊಂದು ತಿರುವು ನೀಡುತ್ತದೆ. ವೆಂಕಪರಾಯ, ಗೋವಿಂದರಾಯ, ಮಚ್ಚನುಮಂತ ಎಂಬುವರು ಸೂಳೆಯ ನಿಂಗಿಗೆ ತಲೆ ಕೆಡಿಸಿ, ಅವಳನ್ನು ಅಪ್ರಮಾಣಿಕಳನ್ನಾಗಿ ಮಾಡುತ್ತಾರೆ.
ಸರ್ಜಪ್ಪನಾಯಕ ೧೯ನೇ ಶತಮಾನದಲ್ಲಿದ್ದ ಒಬ್ಬ ಪಾಳೆಯಗಾರ. ಘಟನೆ ಸಂಭವಿಸಿದ ನಂತರ ಈತ ಬಹು ದೊಡ್ಡ ಅರಸನಾಗಿ ಬೆಳೆದ. ರಂಜನೆ, ವರ್ಣನೆಗಳು ಕಥನದಲ್ಲಿ ನುಸುಳಿದರೂ ಕೆಲವು ವಾಸ್ತುವಾಂಶಗಳು ಇಲ್ಲಿ ಪರಿಗಣಿಸುವಂತವು. ವಿಷ ಕುಡಿಸುವದು, ನಾಗರಾಯುಧ (ಚಂದ್ರಾಯುಧ), ಕುಸಲೆ ಮಂಚದ ಪ್ರಸ್ತಾಪವಿದೆ. ಹೊಲ, ಮನೆ, ಗದ್ದೆ, ಸಿರಿಸಂಪತ್ತು ಕೊಡುತ್ತೇವೆ. ಸರ್ಜನ ಸುಳಿವು ಕೊಡು ಎಂದು ಸಹೋದರರು ಕೇಳುವ ಪ್ರಶ್ನೆಗಳಿಗೆ ಸಮ್ಮತಿಸುವುದಿಲ್ಲ. ಬ್ರಾಹ್ಮಣರ ಕುಲದಲ್ಲಿ ಬ್ಯಾಡನು ಬರುತಾನೆ ಕುಲಕ್ಕೆ  ಸಂಚುಕೊಡಬೇಕು ಎಂದಾಗ ಅವಳು ಮನಸ್ಸಿಲ್ಲದ ಮನಸ್ಸಿಂದ ಒಪ್ಪುತ್ತಾಳೆ. ಅಂದುಕೊಂಡಂತೆ ಎಲ್ಲವು ನಡೆದು ಹೋಗುತ್ತವೆ. ಹೂವನಹಳ್ಳಿ ಎಂಬ ಸ್ಥಳದಲ್ಲಿ ಸರ್ಜಾಹನುಮಪ್ಪನಾಯಕ ಸಾವನ್ನಪ್ಪುತ್ತಾನೆ.
ಸ್ವಾತಂತ್ರ್ಯ ಪೂರ್ವದಲ್ಲಿ ದೇಶಿ ಅರಸರು ಬ್ರಿಟಿಷರ ವಿರುದ್ಧ ಹೋರಾಡಿದ ಸಂದರ್ಭವನ್ನು ಬಹುರಮಣೀಯವಾಗಿ ಚಿತ್ರಿಸಿದ್ದಾರೆ ನಮ್ಮ ಜನಪದರು. ಭಾರತೀಯ ಚರಿತ್ರೆಯಲ್ಲಿ ಎಷ್ಟೋ ಅರಸರು ಇಂಥ ಘಟನೆಗಳಿಂದ ಹೊರತಾಗಿಲ್ಲ. ಆದರೆ ಸರ್ಜಪ್ಪ ಏಕಕಾಲದಲ್ಲಿ ಎರಡು ಪ್ರಬಲಶಕ್ತಿಗಳನ್ನು ಹತ್ತಿಕ್ಕಲು ಪ್ರಯತ್ನಿಸುವುದು ಮೆಚ್ಚತಕ್ಕ ಸಂಗತಿ. ಹೀಗೆ ಮೌಖಿಕ ವರಿತ್ರೆಯಲ್ಲಿ ಸರ್ಜಪ್ಪನಾಯಕ ವಿಶಿಷ್ಟ ಸ್ಥಾನ ಪಡೆದಿರುವುದು ಸ್ಮರಣೀಯ.
ತರೀಕೆರೆ ಪಾಳೆಯಗಾರ ಸರ್ಜಪ್ಪನಾಯಕನ ಕಥನ ಕಾವ್ಯ: ೨. ತರೀಕೆರೆಯ ಇತಿಹಾಸ : ಒಂದು ಸಮೀಕ್ಷೆ
‘ತರೀಕೆರೆ’ ಒಂದು ತಾಲೂಕು ಕೇಂದ್ರ. ಇದು ಚಿಕ್ಕಮಗಳೂರು ಜಿಲ್ಲೆಗೆ ಸೇರಿದ್ದು, ಹಿಂದೆ ಪಾಳೆಯಗಾರರ ರಾಜಧಾನಿಯಾಗಿತ್ತು. ತರೀಕೆರೆಗೆ ಮೂಲದಲ್ಲಿ ‘ಅಮರಾವತಿ’ ಎಂಬ ಹೆಸರಿತ್ತು. ಪಾಳೆಯಗಾರರಿಗೂ ಪೂರ್ವದಲ್ಲಿ ಇದೊಂದು ಅಗ್ರಹಾರ. ತರೀಕೆರೆ ವಾಯುವ್ಯಕ್ಕೆ ‘ಕಾಟೂರು’ ಗ್ರಾಮವಿದ್ದು ಇದು ತರೀಕೆರೆಗಿಂತಲೂ ಪ್ರಾಚೀನವಾಗಿದ್ದು, ಕ್ರಮೇಣ ತರೀಕೆರೆ ಆಯಿತಂತೆ. ತರೀಕೆರೆ ಮಲೆನಾಡಿನ ಮಹಾದ್ವಾರವಿದ್ದಂತೆ. ಸುತ್ತಲೂ ಕಾಡು, ಬೆಟ್ಟ-ಗುಡ್ಡಗಳ ಪ್ರಕೃತಿ ಸೌಂದರ್ಯವನ್ನು ವರ್ಣಿಸಲು ಅಸಾಧ್ಯ. ಬಾಬಾಬುಡನ್ ಗಿರಿ, ಕಲ್ಹತ್ತಿಗಿರಿ ಗಿರಿಶ್ರೇಣಿಗಳಲ್ಲದೆ, ಭದ್ರಾನದಿಯೂ ಇಲ್ಲಿ ಹರಿಯುತ್ತಾಳೆ. ತರೀಕೆರೆಗೆ ಕನಿಷ್ಟ ಸಾವಿರ ವರ್ಷಗಳ ಇತಿಹಾಸವಿದೆ. ಆದಿ ಇತಿಹಾಸ  ನಿಖರವಾಗಿ ತಿಳಿದಿಲ್ಲವಾದರೂ ಹೊಯ್ಸಳ ಇಮ್ಮಡಿ ಬಲ್ಲಾಳನ (೧೧೭೩-೧೨೨೦) ದಳಪತಿ ಕಮಲರಸ ದಂಡನಾಯಕನಿಂದ ಈ ಸ್ಥಳವನ್ನು ಅಗ್ರಹಾರವಾಗಿ ಪಡೆದನಂತೆ. ಹೊಯ್ಸಳರ ಅಧೀನದಲ್ಲಿದ್ದ ತರೀಕೆರೆಯನ್ನು ತರುವಾಯು ವಿಜಯನಗರದ ಅರಸ ಬುಕ್ಕರಾಯ ಇದನ್ನು ಜಯಿಸಿ ಉಂಬಳಿಯಾಗಿ ಪಡೆದನು. ಕಾರ್ತಿಕರಾಯ, ಕೃಷ್ಣರಾಯ, ರಾಮರಾಯರ ನೇರ ಆಳ್ವಿಕೆಗೊಳಗಾಗಿ ಪ್ರಗತಿ ಕಾಣಲು ಸಾಧ್ಯವಾಯಿತು.
ಕರ್ನಾಟಕದ ಪ್ರಮುಖ ಪಾಳೆಯಪಟ್ಟುಗಳ ಪೈಕಿ ತರೀಕೆರೆ ಒಂದು. ಇದು ಪ್ರಾಮುಖ್ಯತೆ ಪಡೆಯಲು ಕಾರಣ ಕ್ರಿ.ಶ.೧೭ ರಿಂದ ೧೯ನೇ ಶತಮಾನದವರೆಗೆ ಯುದ್ಧ, ದಾಳಿ, ಸಂಘರ್ಷ, ಅಂತಃಕಲಹ ಅನಾಯಕತ್ವ, ಅನೈತಿಕತೆಯಿಂದ (ರಾಜ್ಯ ವ್ಯವಸ್ಥೆ) ಇರುವುದನ್ನು ರಕ್ಷಿಸಿದವರು ತರೀಕೆರೆ ನಾಯಕರು. ಬ್ರಿಟಿಷರನ್ನು ಹೊರದೂಡಲು ಹೋರಾಟ ನಡೆಸಿದ ಕೀರ್ತಿ ಇವರಿಗೆ  ಸಲ್ಲುತ್ತದೆ. ಈ ತರೀಕೆರೆಯ ಪಾಳೆಯಗಾರರ ಚರಿತ್ರೆ ಬಹು ವರ್ಣಮಯ ಮತ್ತು ಅಷ್ಟೇ ರೋಮಾಂಚನಕಾರಿಯಾದುದಾಗಿದೆ.
ತಾಳೀಕೋಟೆ ಕದನದಲ್ಲಿ ಬಸವಾಪಟ್ಟಣ ಕಾಮಗೇತಿ ಹನುಮ(೦ತ)ಪ್ಪನಾಯಕನು ವಿಜಯನಗರದ ಪರ ದಂಡನಾಯಕನಾಗಿ ತೋರಿಸಿದ ಶೌರ್ಯ ಪರಾಕ್ರಮಕ್ಕಾಗಿ ತರೀಕೆರೆ ಪಾಳೆಯಗಾರರಿಗೆ ಸಂತೆಬೆನ್ನೂರನ್ನು ಉಂಬಳಿಯನ್ನಾಗಿ ನೀಡಿದರು. ಅಂದಿನಿಂದ ತರೀಕೆರೆಯವರು ಆಳಿವೆಕೆಯನ್ನು ತಮ್ಮದಾಗಿಸಿಕೊಂಡರು. ಈ ಕಾರಣವಾಗಿಯೋ ಏನೋ ೧೫೬೯ರಲ್ಲಿ ಹನುಮಪ್ಪನಾಯಕ ತರೀಕೆರೆಯನ್ನು (ಆಧುನಿಕವಾಗಿ) ನಿರ್ಮಿಸಿದಂತಿದೆ.
ತರೀಕೆರೆಯ ನಾಯಕರ ಮೂಲ ನೆಲೆ ಬಸವಾಪಟ್ಟಣ. ಸು.೧೫ನೇ ಶತಮಾನದಲ್ಲಿ ವಿಜಯನಗರದ ರಾಜಪ್ರತಿನಿಧಿ ಧೂಮರಾಜನು ಇವರ ಮೂಲ ಪುರುಷ. ಇವನು ಬೇಟೆಯಾಡುತ್ತಾ ವಿಜಯನಗರದಿಂದ ಶಿವಮೊಗ್ಗ ಜಿಲ್ಲೆ ಚನ್ನಗಿರಿ ತಾಲೂಕಿನ ಬಸವಾಪಟ್ಟಣಕ್ಕೆ (ಬೇಟೆಗಾರನ) ಬೇಡನ ಸಹಾಯದಿಂದ ಬಂದು ಅವನ ಮನೆಯಲ್ಲಿ ತಂಗಿದನು. ಅವನ ಸುಂದರ ಮಗಳನ್ನು ಮದುವೆಯಾಗಿ ಧೂಮರಾಜ ಅಲ್ಲಿ ನೆಲಸಿ ದುಮ್ಮ ಗುಡ್ಡದಲ್ಲಿ ಪಾಳೆಯ ಕಟ್ಟಿದನೆಂಬ ಪ್ರತೀತಿಯಿದೆ. ಸಂತೆಬೆನ್ನೂರು ಪಾಳೆಯಗಾರರೆಂದು ಕರೆಸಿಕೊಂಡರು ಆಗ. ಹೀಗಿರುವಾಗ ಧೂಮರಾಜನಿಗೆ ಕೆಂಗಣ್ಣನಾಯಕ ಮತ್ತು (ಸೀತಾ) ರಾಮಪ್ಪನಾಯಕ ಎಂಬಿಬ್ಬರು ಮಕ್ಕಳು ಜನಿಸುತ್ತಾರೆ. ಕೆಂಗಣ್ಣನಾಯಕ ಅಧಿಕಾರಕ್ಕೆ ಬಂದು ಬಸವಾಪಟ್ಟಣ ನಿರ್ಮಾಣ ಮಾಡಿದನು. ತನ್ನ ರಾಜ್ಯವನ್ನು ಅನಂತಪುರದಿಂದ ಮಾಯಕೊಂಡದವರೆಗೂ, ಹರಿಹರದಿಂದ ಬಾಬಾಬುಡನ್ ಗಿರಿಯವರೆಗೆ ವಿಸ್ತರಿಸಿದ. ಇವನ ತರುವಾಯ ಹನುಮಪ್ಪ ನಾಯಕ, ಇಮ್ಮಡಿ ಹನುಮಪ್ಪನಾಯಕ, ಹುಚ್ಚನುಮಪ್ಪನಾಯಕ ಮತ್ತು ಕೆಂಗಣ್ಣನಾಯಕ ಮೊದಲಾದವರು ಆಳಿದರು. ಬಿಜಾಪುರದ ದಂಡನಾಯಕ ರಣದುಲ್ಲಾಖಾನನು (ಕ್ರಿ.ಶ. ೧೬೩೦ರಲ್ಲಿ) ಬಸವಾಪಟ್ಟಣವನ್ನು ತನ್ನ ತೆಕ್ಕೆಗೆ ತೆಗೆದುಕೊಂಡಾಗ ಕೆಂಗಣ್ಣನಾಯಕ ತರೀಕೆರೆಗೆ ಬಂದು ರಾಜಧಾನಿಯಾಗಿ ಮಾಡಿಕೊಂಡು ಕಾಳಿದುರ್ಗ ಕೋಟೆಯಿಂದ ಆಳ್ವಿಕೆ ನಡೆಸುವಲ್ಲಿ ತರೀಕೆರೆಗೆ ಮೊದಲನೆಯವನಾಗಿದ್ದಾನೆ (ಪುವ್ವಲ ಬೆಡಗು, ಬಿ.ಎಸ್. ಶ್ರೀನಿವಾಸನಾಯಕ ತನ್ನ “ಚಿತ್ರದುರ್ಗದ ಕಾಮಗೇತಿ ಅರಸ್ರು” ಎಂಬ ಕೃತಿಯಲ್ಲಿ). ಕರ್ನಾಟಕದಲ್ಲಿ ಮಹಾ ಬಲಿಷ್ಟ ಸಂಸ್ಥಾನಗಳೆನಿಸಿದ್ದ ಚಿತ್ರದುರ್ಗ, ಬಿದನೂರು (ಕೆಳದಿ, ಇಕ್ಕೇರಿ) ಮತ್ತು ಮೈಸೂರುಗಳಂತೆ ತರೀಕೆರೆಯೂ ಒಂದು ಬಲಿಷ್ಟ ಸಂಸ್ಥಾನವೆನಿಸಿತ್ತು. ಮತ್ತೊಂದು ಮೌಖಿಕ ಆಕರದಂತೆ ಈ ವಂಶದ ಮೂಲ ಪುರುಷ ಧೂಮರಾಜ ಎಂಬುವವರು ಹದಿನೈದನೇ ಶತಮಾನದ ಮಧ್ಯದ ಸುಮಾರಿನಲ್ಲಿ ವಿಜಯನಗರದಿಂದ ಬೇಟೆಗಾಗಿ ಹೊರಟು ಈಗಿನ ಶಿವಮೊಗ್ಗ ಜಿಲ್ಲೆಯ ಚನ್ನಗಿರಿ ತಾಲೂಕಿನಲ್ಲಿರುವ ಬಸವಾಪಟ್ಟಣ ಪ್ರಾಂತ್ಯಕ್ಕೆ ಬಂದು, ಆ ಸ್ಥಳದಲ್ಲಿಯೇ ವಿವಾಹವಾಗಿ ಅಲ್ಲಿಯೇ ನೆಲಸುವರೆಂದು ತಿಳಿದುಬರುತ್ತದೆ.
ತರೀಕೆರೆಯನ್ನು ಆಳಿದ ಅರಸರ ಪಟ್ಟಿಯನ್ನು ಈ ರೀತಿ ನೋಡಬಹುದಾಗಿದೆ. (ಗ್ಯಾಸೆಟಿಯರ್ ಪುಟ ೨೫, ಕೈಫಿಯತ್ತು ಮತ್ತು ಶ್ಯಾನುಭೋಗರ ದಾಖಲೆಗಳಿಂದ). ಕೆಂಗಪ್ಪನಾಯಕ (ಬಸವಾಪಟ್ಟಣದಿಂದ ಬಂದವರು)
ಹನುಮಪ್ಪನಾಯಕ
ಇಮ್ಮಡಿ ಹನುಮಪ್ಪನಾಯಕ
ನಿಚ್ಚಮದುವಣಿಗ ಹನುಮಪ್ಪನಾಯಕ
(ಸರ್ಜಾಹನುಮಪ್ಪನಾಯಕ)
ಸರ್ಜಾ ಕೃಷ್ಣಪ್ಪನಾಯಕ
ಸರ್ಜಾ ರಂಗಪ್ಪನಾಯಕ
ಸರ್ಜಾ ಪಟ್ಟಾಭಿರಾಮನಾಯಕ
ಸರ್ಜಾ ಹನುಮಪ್ಪನಾಯಕ
ಸರ್ಜಾ ಪಟ್ಟಾಭಿರಾಮಪ್ಪನಾಯಕ
ಸರ್ಜಾ ಹನುಮಪ್ಪನಾಯಕ
ಸರ್ಜಾ ಪಟ್ಟಾಭಿ ಹನುಮಪ್ಪನಾಯಕ (ಅಕಾಲ ಮರಣ ದತ್ತು ಸಂತತಿ ಇಲ್ಲಿಗೆ ಕೊನೆಗೊಳ್ಳುತ್ತದೆ).
ಕ್ರಿ.ಶ. ೧೫೪೫ರಲ್ಲಿ ತರೀಕೆರೆ ಪಾಳೆಯಗಾರ ಇಮ್ಮಡಿ ಸೀತಾರಾಮಪ್ಪನಾಯಕರ ಪುತ್ರರಾದ ಹನುಮಪ್ಪನಾಯಕರು ವಿಜಯನಗರ ಚಕ್ರವರ್ತಿಗಳಿಂದ ಈಗಿನ ಶಿವಮೊಗ್ಗ ಜಿಲ್ಲೆಯ ಚನ್ನಗಿರಿ ತಾಲೂಕಿನಲ್ಲಿರುವ ಬಸವಾಪಟ್ಟಣ ಮತ್ತು ಸಂತೆಬೆನ್ನೂರುಗಳ ಪ್ರಭುತ್ವವನ್ನು ಪದೆದರು. ನಂತರ ಸಂತೆಬೆನ್ನೂರು ದೊರೆಗಳು ಎಂಬ ಹೆಸರಿನಿಂದ ಪ್ರಸಿದ್ಧರಾಗಿ ಶಿವಮೊಗ್ಗೆಯನ್ನು ಕೇಂದ್ರವಾಗುಳ್ಳ ವಾರ್ಷಿಕ ಒಂಭತ್ತು ಲಕ್ಷ ಹೊನ್ನುಗಳ ಕಂದಾಯ ಬರುವಂಥ ಬಹುರಾಜ್ಯ ಕಟ್ಟಿದರು. ಕ್ರಿ.ಶ. ೧೬೩೭ರಲ್ಲಿ ಬಿಜಾಪುರದ ಸುಲ್ತಾನರೊಡನೆ ನಡೆದ ಕಾಳಗದಲ್ಲಿ ನಾಯಕ ದೊರೆಗಳು ತಮ್ಮ ರಾಜಧಾನಿಯನ್ನು ಸಂತೆಬೆನ್ನೂರಿನಿಂದ ಚಿಕ್ಕಮಗಳೂರು ಜಿಲ್ಲೆಯ ತರೀಕೆರೆಗೆ ಬದಲಾಯಿಸಿಕೊಂಡರು (ಅದೇ:೨೬). ಅಂದಿನಿಂದ ತರೀಕೆರೆ ಅರಸರೆಂದು, ಪಾಳೆಯಗಾರರೆಂದು ಕರೆಯಲಾಯಿತು.
ತರೀಕೆರೆ ಪಾಳೆಯಗಾರರ ರಾಜ್ಯ ವಿಸ್ತಾರವು ಉತ್ತರ-ದಕ್ಷಿಣ ಅಭಿಮುಖವಾಗಿ ದಾವಣಗೆರೆ ಜಿಲ್ಲೆಯ ಹರಿಹರದಿಂದ, ಹಾಸನ ಜಿಲ್ಲೆ ಅರಸೀಕೆರೆ ತಾಲೂಕಿನ ಗರುಡನದುರ್ಗ ಬಾಣವಾರದವರೆಗೆ ಮತ್ತು ಪೂರ್ವ ಪಶ್ಚಿಮವಾಗಿ ಸಂತೆಬೆನ್ನೂರಿನಿಂದ ಶಿವಮೊಗ್ಗ ಜಿಲ್ಲೆಯ  ಸಾಗರ ತಾಲೂಕಿನ ಆನಂದಪುರದವರೆಗೂ ಹಾಗೂ ಹೊಸನಗರ ತಾಲೂಕಿನ ರಾಮಚಂದ್ರಪುರದವರೆಗೂ ವ್ಯಾಪಿಸಿತ್ತು. ಅಂದರೆ ದಾವಣಗೆರೆ, ಚಿತ್ರದುರ್ಗ, ಶಿವಮೊಗ್ಗ, ಚಿಕ್ಕಮಗಳೂರು ಮತ್ತು ಹಾಸನ ಜಿಲ್ಲೆಗಳು ತರೀಕೆರೆ ಸಂಸ್ಥಾನದ ವ್ಯಾಪ್ತಿಯಲ್ಲಿದ್ದವು.
ಬಸವಾಪಟ್ಟಣ ಮತ್ತು ಸಂತೆಬೆನ್ನೂರುಗಳಲ್ಲಿ ಆರಂಭದ ರಾಜ್ಯಾಳ್ವಿಕೆಯನ್ನು ಮಾಡಿದವನು ರಾಮಕೋಟೆ ಹನುಮಪ್ಪನಾಯಕ (೧೪೮೦-೧೫೫೦). ಇವನು ಉಚ್ಚಂಗಿ ಪ್ರದೇಶದ ರಾಮಕೋಟೆಯವನಿರಬೇಕೆಂದು ಇತಿಹಾಸಕಾರರ ಅಭಿಪ್ರಾಯ. ರಾಜ್ಯಾಳ್ವಿಕೆಯಲ್ಲಿ ಇವನು ಅನೇಕ ಕೆಲಸ ಕಾರ್ಯಗಳನ್ನು ಕೈಗೊಂಡನು. ಇವನಿಗೆ ಪಿಲ್ಲಪ್ಪನಾಯಕ (೧೫೫೦-೧೫೬೫) ಮತ್ತು ಕೆಂಗಪ್ಪನಾಯಕ ಎಂಬ ಸಹೋದರರು ತರೀಕೆರೆಯನ್ನು ಸ್ಥಾಪಿಸುತ್ತಾರೆ (೧೫೫೨). ಇದಕ್ಕೂ ಪೂರ್ವದಲ್ಲಿ ಇವರು ಬಸವಾಪಟ್ಟಣ, ಸಂತೆಬೆನ್ನೂರುಗಳನ್ನು ಸ್ಥಾಪಿಸುತ್ತಾರೆ. ದುಮ್ಮಿ, ಬಸವಾಪಟ್ಟಣ, ಚನ್ನಗಿರಿ, ಸಂತೆಬೆನ್ನೂರು ಇತರ ಸ್ಥಳಗಳಲ್ಲಿ ಪ್ರಗತಿಪರ ಕಾರ್ಯಗಳನ್ನು ಮಾಡಿಕೊಂಡು ಬಂದಿರುತ್ತಾರೆ. ಇವರು ನಿರ್ಮಿಸಿದ ಸ್ಮಾರಕಗಳು ಇಂದಿಗೂ ಜನಮನಸೂರೆಗೊಳ್ಳುತ್ತಿವೆ.
ಕೆಂಗಪ್ಪನಾಯಕ (೧೫೬೫-೧೫೭೦)
ಕೆಂಗಪ್ಪನಾಯಕ ರಾಮಕೋಟೆ ಹನುಮನಾಯಕನ ಮಗ ಮತ್ತು ಪಿಲ್ಲಪ್ಪನಾಯಕನ ಸೋದರ. ಈತ ವಿಜಯನಗರದವರ ಪರ ಸಾಕಷ್ಟು ಹೋರಾಟ ಮಾಡಿದ ಕಾರಣ ಬಸವಾಪಟ್ಟಣ ಮೊದಲಾದ ಪ್ರದೇಶಗಳ ಒಡೆತನ ಜವಾದ್ಬಾರಿಯನ್ನು ಕೊಟ್ಟಿದ್ದರು. ಕ್ರಿ.ಶ.ಸು. ೧೫೬೮ರಲ್ಲಿ  ತಿಮ್ಮಣ್ಣನಾಯಕನ ಅಧೀನದಲ್ಲಿದ್ದ ಉಚ್ಚಂಗಿದುರ್ಗವನ್ನು ವಶಪಡಿಸಿಕೊಳ್ಳಲು ಪ್ರಯತ್ನಿಸಿ ವಿಫಲನಾದ. ಅನೇಕ ಲೋಕೋಪಯೋಗಿ ಕೆಲಸಗಳನ್ನು ಇವನು ಮಾಡಿಸಿದ್ದು ಸ್ಮರಣೀಯ. ಸಂತೆಬೆನ್ನೂರಿನಲ್ಲಿ ರಾಮಚಂದ್ರ ದೇವಾಲಯ, ರಾಮತೀರ್ಥಕೆರೆ (ತಟಾಕ), ಚಿಕ್ಕಮಗಳೂರಿನಲ್ಲಿ ಪ್ರಾಣದೇವರ ಗುಡಿ, ದೇವರಹಳ್ಳಿಯಲ್ಲಿ ರಂಗನಾಥ ದೇವಾಲಯಗಳನ್ನು ಕಟ್ಟಿಸಿದ್ದಕ್ಕೆ ಶಾಸನಗಳೇ ಸಾಕ್ಷಿ. ಕೆಂಗಪ್ಪನಾಯಕನ ಸಮಾಧಿ ಭಗ್ನಗೊಂಡಿದ್ದು, ಜೀರ್ಣೋದ್ಧಾರ ಮಾಡಿಸಲು ಚನ್ನಗಿರಿ, ದಾವಣಗೆರೆ ಭಾಗದ ಜನರ ಹೋರಾಟವಾಗಿದೆ.
ಇಮ್ಮಡಿ ಹನುಮಪ್ಪನಾಯಕ (೧೫೭೦-೧೬೦೧)
ಕೆಂಗಪ್ಪನಾಯಕನ ನಂತರ ಆತನ ಮಗ ಇಮ್ಮಡಿ ಹನುಮಪ್ಪನಾಯಕ ಅಧಿಕಾರಕ್ಕೆ ಬರುತ್ತಾನೆ. ಈತನಿಗೆ ಇನ್ನೊಂದು ಹೆಸರು ಹಿರೇಹನುಪ್ಪನಾಯಕ. ತನ್ನ ಪೂರ್ವಿಕರಂತೆ ಈತ ತಣಿಗೆರೆ, ಮೆದಿಕೆರೆ, ಶಿದ್ಧನಮಠ, ಸಂತೆಬೆನ್ನೂರುಗಳಲ್ಲಿ ಕೆರೆ, ಕಟ್ಟೆ, ಬಾವಿಗಳನ್ನು ನಿರ್ಮಿಸುತ್ತಾನೆ. ಇಕ್ಕೇರಿ ಅರಸರ ವಿರುದ್ಧ ಯುದ್ಧ ಮಾಡಿದ ಕೀರ್ತಿ ಇವನಿಗೆ ಸಲ್ಲುತ್ತದೆ. ಚಿತ್ರದುರ್ಗ, ಇಕ್ಕೇರಿ ಅರಸರೊಂದಿಗೆ ಹೋರಾಟ ನಡೆಸಿದರೂ ಸಫಲನಾಗಲಿಲ್ಲ.
ನಿಚ್ಚಮದುವಣಿಗ ಹನುಮಪ್ಪನಾಯಕ (೧೬೦೧-೧೬೩೫)
ಇಮ್ಮಡಿ ಹನುಮಪ್ಪನಾಯಕನ ಮಾನೇ ಸರ್ಜಾ ಹನುಮಪ್ಪನಾಯಕ (ನಿಚ್ಚಮದುವಣಿಗ, ಮುಮ್ಮಡಿ). ಇವನು ರಸಿಕ, ಸುಂದರ, ವಿಲಾಸಿಯಾಗಿದ್ದು, ಅನೇಕ ಮದುವೆಗಳನು ಮಾಡಿ ಕೊಂಡಿದ್ದರಿಂದ ನಿಚ್ಚಮದುವಣಿಗ ಎಂಬ ಹೆಸರು ಪ್ರಾಪ್ತವಾಯಿತಂತೆ. ಇವನು ಚಿತ್ರದುರ್ಗದ ನಾಯಕರ ಮೇಲೆ ಧಾಳಿ ಮಾಡಿದನಾದರೂ ಯಶಸ್ವಿಯಾಗದೆ ಮರಳಿ ಬಸಾಪಟ್ಟಣಕ್ಕೆ (೧೬೩೧) ಬರುತ್ತಾನೆ. ಬಿಜಾಪುರದ ಅರಸರೊಂದಿಗೆ ಈತನ ಸ್ನೇಹವಿತ್ತು. ವಿಜಯನಗರದ ವೆಂಕಟಪತಿ ಮಹಾರಾಯನು ಮಗರನಾಡನ್ನು ಅಮರ ಮಾಗಾಣಿಯನ್ನಾಗಿ ನೀಡಿರುವುದರಿಂದ ನಾಯಂಕಾರ ಪದ್ಧತಿಗೆ ಒಳಪಟ್ಟಿದ್ದಿತು. ಸವಣೂರನ್ನು ಗೆದ್ದು ತನ್ನ ರಾಜ್ಯದಲ್ಲಿ ಸೇರಿಸಿಕೊಳ್ಳುತ್ತಾನೆ. ಹೀಗೆ ದೇವಾಲಯ, ಕೆರೆ, ಕಟ್ಟೆ, ಬಾವಿ, ಮಠ ಮಾನ್ಯಗಳನ್ನು ಕಟ್ಟಿಸಿ ದಾನ ಮಾಡಿದ್ದು ನಿಜ. ಹನುಮಪ್ಪನಾಯಕನಿಗೆ ವಾರ್ಧಿಕ ಪ್ರಾಪ್ತಿಯಾಗುತ್ತಿದ್ದಂತೆ ಆತನ ಮಕ್ಕಳಲ್ಲಿ ಕಲಹವೇರ್ಪಟ್ಟು ಹಿರೇ ಕೆಂಗಹನುಮಪ್ಪ ಮತ್ತು ಚಿಕ್ಕ ಕೆಂಗಹನುಮಪ್ಪನವರಲ್ಲಿ ಮನಸ್ತಾಪ ಉಂಟಾಯಿತು. ಮೊದಲನೆಯನು ಕಡೂರಿಗೂ, ಚಿಕ್ಕವನು ಬಾಣವಾರಕ್ಕೂ ಹೋಗಿ ನೆಲಸುತ್ತಾರೆ. ಇವರಿಬ್ಬರಿಗೆ ಇಕ್ಕೇರಿ ಮತ್ತು ಚಿಕ್ಕನಾಯಕನಹಳ್ಳಿ ಇತರ ನೆರೆ ಹೊರೆಯ ಅರಸರು ಪ್ರೋತ್ಸಾಹ ಕೊಡುತ್ತಾರೆ. ತಾನು ಕಟ್ಟಿದ ರಾಜ್ಯ ತನ್ನ ಮಕ್ಕಳಿಂದಲೇ ಅವಸಾನಗೊಳ್ಳುತ್ತಿದ್ದುದನ್ನು ಕಂಡು ಮಮ್ಮಲ ಮರುಗುತ್ತಿದ್ದ ಹನುಮಪ್ಪನಾಯಕ.
ಹಿರೇ ಕೆಂಗಹನುಮಪ್ಪನಾಯಕ (೧೬೩೫-೧೬೩೮)
ಹಿರಿಯ ಕೆಂಗಹನುಮಪ್ಪನಾಯಕ ಸಂತೆಬೆನ್ನೂರು ಪಾಳೆಯಗಾರರಲ್ಲಿ ಸಮರ್ಥ ಅರಸ. ಸೈನ್ಯ, ಕಟ್ಟಿ, ಉತ್ತಮ ಆಡಳಿತ ನಡೆಸುವ ಜವಾಬ್ದಾರಿ ತಾಳುತ್ತಾನೆ. ನೆರೆಯ ಹೊರೆಯ ಅರಸರ ಸಹಾಕಾರಗಳಿಂದ ವಿರೋಧಿಗಳೊಂದಿಗೆ ಈ ಅರಸ ೧೬೩೬ರಲ್ಲಿ ಯುದ್ಧ ಮಾಡುತ್ತಾನೆ. ದಕ್ಷಿಣದ ಕಡೆ ದಂಡೆಯಾತ್ರೆ ಮಾಡುವಾಗ ಷಹಜಿ, ಬೇಲೂರು ವೆಂಕಟಾದ್ರಿನಾಯಕ, ಬಾಣಾವಾರದ ವೆಂಕಟಪತಿನಾಯಕ ಇವನೊಂದಿಗೆ ಸೇರಿಕೊಳ್ಳುತ್ತಾರೆ. ಅನೇಕರೊಂದಿಗೆ ಯುದ್ಧ ಮಾಡಿ (ಧಾಳಿ ಮತ್ತು ಲೂಟಿ) ಅಪಾರ ಸಂಪತ್ತನ್ನು ಸಂಪಾದಿಸಿಕೊಂಡು ರಾಜ್ಯ ವಿಸ್ತರಿಸುತ್ತಾನೆ.
ಚಿಕ್ಕ ಕೆಂಗಹನುಮಪ್ಪನಾಯಕ – ಸರ್ಜಾ ಹನುಮಪ್ಪನಾಯಕ (೧೬೩೮-೧೬೮೧)
ತರೀಕೆರೆಯನ್ನು ರಾಜಧಾನಿಯಾಗಿ ಮಾಡಿಕೊಂಡು ಆಳಿದವರ ಪೈಕಿ ಚಿಕ್ಕ ಕೆಂಗಹನುಮಪ್ಪನಾಯಕನೇ ಮೊದಲಿಗ. ಈತ ತನ್ನ ಅಣ್ಣ ಹಿರಿಯ ಕೆಂಗಪ್ಪನಾಯಕನನ್ನು ಬಂಧನ (ಬಿಜಾಪುಕ್ಕೆ ಕರೆದೊಯ್ಯುತ್ತಾರೆ) ದಿಂದ ಬಿಡಿಸಿಕೊಂಡು ಬರುವಲ್ಲಿ ಸಫಲನಾದ. ಸುಲ್ತಾನ ಆದಿಲ್‍ಶಾಹನನ್ನು ಮೆಚ್ಚಿಸಿ ಆತನಿಂದ ಸರ್ಜಾ (ಸಿಂಹ) ಎಂಬ ಬಿರುದನ್ನು ಪಡೆಯುತ್ತಾನೆ. ಇವರು ಸರ್ಜಾ ಎಂಬ ಬಿರುದನ್ನು ಬಳಸಿದರು. ನಾಯಕ ತರೀಕೆರೆಗೆ ಹಿಂದಿರುಗುವಾಗ ಸಂತೆಬೆನ್ನೂರನ್ನು ಆಕ್ರಮಣ ಮಾಡಿ ರಣದುಲ್ಲಾಖಾನ್ ಕಟ್ಟಿಸಿದ ಮಸೀದಿ, ಕೆರೆಯನ್ನು ಅಪವಿತ್ರಗೊಳಿಸಲು ಮುಂದಾದ.
ಈತ ಸಮರ್ಥ ಆಡಳಿತಗಾರನೆಂಬುದರಲ್ಲಿ ಎರಡು ಮಾತಿಲ್ಲ. ಇದಕ್ಕೆ ಸಾಕ್ಷಿ ಎಂಬಂತೆ ತರೀಕೆರೆಯಲ್ಲಿ ಕೋಟೆ, ಅರಮನೆ, ಕೊಳ, ದೇವಾಲಯಗಳನ್ನು ಕಟ್ಟಿಸಿದ. ಕೆಲವು ದುರ್ಗ, ಗಿರಿಗಳನ್ನು ನಿರ್ಮಿಸಿ ಬಾಬಾಬುಡನ್ ಗಿರಿಯ ಮೇಲಿದ್ದ ಕಾಮನದುರ್ಗವನ್ನು ದುರಸ್ತಿ ಮಾಡಿಸಿದ. ಯೋಧ, ಮೃಗಯಾವಿಹಾರದಲ್ಲಿ ಈತನಿಗೆ ಅತ್ಯಾಸಕ್ತಿ. ಧರ್ಮ, ಸಾಹಿತ್ಯ, ಸಂಸ್ಕೃತಿ, ಕಲಾಪ್ರಿಯನಾಗಿದ್ದ ಈ ಅರಸ, ಕೃಷ್ಣಶರ್ಮ ಎಂಬ ಕವಿಯಿಂದ ‘ಶ್ರೀ ಸರ್ಜಾಹನುಮೇಂದ್ರ ಯಶೋವಿಲಾಸ’ ಎಂಬ ಕಾವ್ಯವನ್ನು ರಚಿಸಿದನು. ಅಂದಿನ ರಾಜಕೀಯ, ಸಾಂಸ್ಕೃತಿಕ ವಿವರಗಳು ಅದರಲ್ಲಿವೆ. ಈತನ ಆಳ್ವಿಕೆ ದೀರ್ಘವಾದುದು. ರಾಮಪ್ಪನಾಯಕ ಮತ್ತು ತಿಮ್ಮಪ್ಪನಾಯಕರೆಂಬ ಸಹೋದರರು ಇವರಿಗೆ ಇದ್ದರು. ಸಂತೆಬೆನ್ನೂರು ಕಾಳಗದಲ್ಲಿ ಇವರಿಬ್ಬರು ಮಡಿದರು. ಈತನ ಪತ್ನಿ ಗಂಗಾಂಬಿಕೆ. ಸೀತಾರಾಮಪ್ಪ ಮತ್ತು ಬಸವಪ್ಪ ಎಂಬ ಪುತ್ರರು ಇವರಿಗಿದ್ದರು. ಇತರ ಗ್ರಾಮಗಳನ್ನು ಆಕ್ರಮಿಸಿಕೊಂಡ. ನಂತರ ತರೀಕೆರೆಗೆ ಹೋಗಿ ಹನುಮಾಂಬೆಯನ್ನು ವಿವಾಹವಾದ ಮೇಲೆ ದ್ವೇಷ ಅಸೂಯೆಗಳು ಮಾಯವಾದವು.
ಕ್ರಿ.ಶ. ೧೬೮೩ರಲ್ಲಿ ತರೀಕೆರೆ ಪಾಳೆಯಗಾರ ಹನುಮಪ್ಪನಾಯಕನು ಜರಿಮಲೆಯಿಂದ ಚಿತ್ರದುರ್ಗದ ಗಡಿಗೆ ಬಂದು ಕಾದಾಟ ಮಾಡುತ್ತಿರಲು ಮದಕರಿನಾಯಕನು ಅವನನ್ನು ಓಡಿಸಿದನು. ಬಹುಶಃ ಆಗ ಸೋತು ಹೋದ ಹನುಮಪ್ಪನಾಯಕನು ತನ್ನ ಮಗಳು ಲಕ್ಷ್ಮೀಸಿರುವಂತಿ ಎಂಬ ಕನ್ಯೆಯನ್ನು ಮದಕರಿನಾಯಕನಿಗೆ ಕೊಟ್ಟು ವಿವಾಹ ಮಾಡಿದಂತೆ ಮದಕರಿ ರಾಜೇಂದ್ರ ದಂಡಕದಲ್ಲಿ ತಿಳಿದುಬರುತ್ತದೆ. ಈ ಕಾಲಮಾನಕ್ಕೂ ಅರಸನಿಗೂ ಎರಡು ವರ್ಷಗಳ ವ್ಯತ್ಯಾಸವಿದೆ. ಇದು ಪರಿಶೀಲನಾರ್ಹ.
ಸೀತಾರಾಮಯ್ಯನಾಯಕ (೧೬೮೧-೧೭೧೦)
ಸರ್ಜಾಹನುಮಪ್ಪನಾಯಕನ ಹಿರಿಯ ಮಗ ಸೀತಾರಾಮಪ್ಪನಾಯಕ. ತಂದೆಯ ನಂತರ ಅಧಿಕಾರಕ್ಕೆ ಬರುತ್ತಾನೆ. ಈತನಿಗೆ ಸೋಮಶೇಖರನಾಯಕನ ಅಭಯಹಸ್ತ ಇತ್ತು. ಅಕ್ಕ ಪಕ್ಕದ ಅರಸರೊಂದಿಗೆ ಸ್ನೇಹ ಗಳಿಸಿಕೊಂಡಿದ್ದನು.
ಪಟ್ಟಾಭಿರಾಮಪ್ಪನಾಯಕ (೧೭೧೦-೧೭೩೮)
ಸೀತಾರಾಮಪ್ಪನಾಯಕನ ಮಗ ಪಟ್ಟಾಭಿರಾಮಪ್ಪನಾಯಕ. ಇವನಿಗೆ ಬಿದನೂರಿನ ಅರಸ ಸೋಮಶೇಖರನಾಯಕ ಸೈನ್ಯ ಮತ್ತು ಹಣಕಾಸಿನ ತೊಂದರೆಯನ್ನು ನಿವಾರಿಸಿದ. ಈತನ ಬಗ್ಗೆ ಹೆಚ್ಚಿನ ವಿವರಗಳು ಲಭ್ಯವಿಲ್ಲ.
೨ನೇ ಸರ್ಜಾ ಹನುಮಪ್ಪನಾಯಕ (೧೭೩೮-೧೭೬೪)
ಪಟ್ಟಾಭಿರಾಮಪ್ಪನ ಮಗ ೨ನೇ ಸರ್ಜಾ ಹನುಮಪ್ಪನಾಯಕ. ಉತ್ತರ ಭಾರತದಲ್ಲಿ ರಾಜಕೀಯ ಅಸ್ಥಿತರೆ ಉಂಟಾಯಿತು. ಬ್ರಿಟಿಷರ ಪ್ರವೇಶದಿಂದ ಸಂದಿಗ್ದ ಪರಿಸ್ಥಿತಿ ಹುಟ್ಟಿಕೊಂಡಿತು. ಹೈದರಾಬಾದಿನ ನಿಜಾಮ (ನಿಜಾಂ-ಉಲ್-ಮುಲ್ಕ್) ಕೆಟ್ಟ ರಾಜಕೀಯ ಚಟುವಟಿಕೆಗಳಲ್ಲಿ ತೊಡಗಿದ್ದ. ಪೂನಾದಲ್ಲಿ ಪೇಶ್ವೆಗಳದೇ ಪ್ರಬಲ ಶಕ್ತಿ. ದಕ್ಷಿಣ ಅರ್ಕಾಟಿನಲ್ಲಿ ನವಾಬರ ಒಳಜಗಳಗಳೇ ಹೆಚ್ಚಾಗಿದ್ದವು. ೧೭೬೩ರಲ್ಲಿ ಹೈದರ್ ಅಲಿ ತರೀಕೆರೆಗೆ ಮುತ್ತಿಗೆ ಹಾಕಿದ. ಸರ್ಜಾ ಹನುಮಪ್ಪನಾಯಕ ಇಂತಿಷ್ಟು ಕಷ್ಟ ನೀಡಿ ಕಳುಹಿಸಿದ.
ಸರ್ಜಾ ಕೃಷ್ಣಪ್ಪನಾಯಕ
ಕೃಷ್ಣಪ್ಪನಾಯಕ ಸರ್ಜಾ ಹನುಮಪ್ಪನಾಯಕರ ಹಿರಿಯ ಮಗ. ಕ್ರಿ.ಶ. ೧೭೪೩-೪೪ರಲ್ಲಿ ಇವನು ಜನಿಸಿರಬೇಕು. ಪತ್ನಿ ಲಕ್ಷ್ಮಮ್ಮನಾಗತಿ. ಈತ ತರೀಕೆರೆಯನ್ನು ಪಡೆಯಲು ವಿಫಲ ಹೋರಾಟ ನಡೆಸಿದನು. ಕೃಷ್ಣಪ್ಪನಾಯಕ ಇವನ ತಮ್ಮ ರಂಗಪ್ಪನಾಯಕ ಸೆರೆ ಸಿಕ್ಕಿದರಲ್ಲದೆ, ಮೈಸೂರಿನ ಸೆರೆಮನೆಯಲ್ಲಿರುವಾಗ ೪೧ನೇ ವಯಸ್ಸಿನಲ್ಲಿ ತೀರಿಕೊಂಡನು (೧೮೦೪).
ಸರ್ಜಾ ರಂಗಪ್ಪನಾಯಕ
ಅಪಾರ ಜನಪದ ಸಾಹಿತ್ಯ ಲಭ್ಯವಿರುವುದು ಈತನ ಬಗ್ಗೆಯೇ. ೧೭೭೪ರಲ್ಲಿ ಈತನ ಜನನ. ತಂದೆ ಕೃಷ್ಣಪ್ಪನಾಯಕ ತಾಯಿ ಸೀತಮ್ಮ ನಾಗತಿ. ತಿಮ್ಮಮ್ಮನಾಗತಿ ಈತನ ಪತ್ನಿ. ಈತನಿಗೆ ಅನೇಕ ಪತ್ನಿ-ಪುತ್ರರಿದ್ದರು. ಈತ ಸಮರ್ಥ ಸೇನಾನಿಯಾಗಿದ್ದು, ಆಂಗ್ಲರನ್ನು ಹೊರದೂಡಲು ಅಪಾರ ಹೋರಾಟ ನಡೆಸಿದ ಧೀಮಂತ ನಾಯಕ ಅರಸನೀತ. ಇವರ ಕಾಲಕ್ಕೆ ಬಂಡಾಯಗಳು ಆರಂಭವಾಗಿದ್ದವು. ಧೋಂಢಿಯಾವಾಘ್, ಬೇಲೂರಿನ ಕೃಷ್ಣಪ್ಪನಾಯಕ ಮತ್ತು ತರೀಕೆರೆಯ ರಂಗಪ್ಪನಾಯಕರು ಪ್ರಮುಖರು. ಸರ್ಜಾ ರಂಗಪ್ಪನಾಯಕ ಸು. ಇಪ್ಪತ್ತೈದು ವರ್ಷಗಳ ಕಾಲ ಸೆರ್ತೆಯಲ್ಲಿದ್ದುದಲ್ಲದೆ, ತಪ್ಪಿಸಿಕೊಂಡು ಬ್ರಿಟಿಷರ ವಿರುದ್ಧ ಹೋರಾಟ ನಡೆಸಿದ. ಬಿದನೂರಿನ ವಾರಸುದಾರ ಬೂದಿ ಬಸವಪ್ಪನಾಯಕನ ನೆರವು ಈತನಿಗೆ ಪ್ರಾಪ್ತವಾಯಿತು (ಇನ್ನೊಂದು ಮೂಲದ ಪ್ರಕಾರ ಸರ್ಜಾ ರಂಗಪ್ಪನಾಯಕರು ಮೈಸೂರಿನ ೩ನೇ ಯುದ್ಧದಲ್ಲಿ ಭಾಗವಹಿಸಿದ್ದರು. ೧೭೮೨ರಲ್ಲಿ ಸರ್ಜಾ ಕೃಷ್ಣಪ್ಪನಾಯಕ ಮಂಜರಾಬಾದಿನಲ್ಲಿ ತೀರಿಕೊಂಡಾಗ ಈತನಿಗೆ ಚಿಕ್ಕ ವಯಸ್ಸು). ಹೀಗೆ ಹೋರಾಡುವಾಗ ಜಾಗರತರ್ಪುಗೊಣಕಲ್ಲು ಸೈನ್ಯದ ಠಾಣೆಯಲ್ಲಿ ಮರಣ ಹೊಂದಿದ. ಮೈಸೂರು ಸೈನ್ಯದ ೧೫೦೦ ಮಂದಿ ಬೇಡರ ಕಂದಾಯಚಾರದ ಸಿಪಾಯಿಗಳು ಸರ್ಜಾ ರಂಗಪ್ಪನಾಯಕರ ಪಕ್ಷಕ್ಕೆ ಬಂದರು.
ಸರ್ಜಾ ಹನುಮಪ್ಪನಾಯಕ
ಜನಮನದಲ್ಲಿ ಜೀವಂತ ಕುರುಹು ಆದವನು ಸರ್ಜಾ ಹನುಮಪ್ಪನಾಯಕ. ಇವನು ತರೀಕೆರೆ ಸಂಸ್ಥಾನಕ್ಕೊಂದು ಮಹಾ ತಿರುವೊಂದನ್ನು ಸೃಷ್ಟಿಸಿದ ಅರಸ. ತನ್ನೆಲ್ಲಾ ಬಂಧು. ಹಿತೈಷಿಗಳನ್ನು ತನ್ನ ತೆಕ್ಕೆಗೆ ಪಡೆದುಕೊಂಡು ಹೋರಾಟ ಮಾಡಿದನು. ಇವನ ತಂದೆ ಸರ್ಜಾ ರಂಗಪ್ಪನಾಯಕ. ಆತನ ಹಿರಿಯ ಮಗನೇ ಸರ್ಜಾ ಹನುಮಪ್ಪನಾಯಕ. ಇವನು ಮಹಾಶೂರ, ವೀರ, ಛಲಗಾರ ಅಷ್ಟೇ ಪರಾಕ್ರಮಿ. ಇವನ ಬಗ್ಗೆ ಜನಪದ ಸಾಹಿತ್ಯ ವ್ಯಾಪಕವಾಗಿ ಹುಟ್ಟಿಕೊಂಡಿದೆ. ‘ಸಾವಿರಾರು ಶಕುತಿಯೋನು ಮೂರಾನೆ ಬಲದೋನು’ ಎಂದೆಲ್ಲಾ ಬಣ್ಣಸಿದೆ. ಇವನ ಆರಂಭದ ದಿನಗಳಲ್ಲಿ ನಿಡಗಲ್ಲು ಭಸ್ಮಾಂಗಿಗಳ ಸಾಬಕು ಪಾಳೆಯಗಾರರು ಬಾಬಾಬುಡನ್ ಗಿರಿಯಲ್ಲಿದ್ದರು. ಮೈಸೂರು ದುರ್ಗವನ್ನು ತಮ್ಮ ಕೇಂದ್ರವಾಗಿಟ್ಟುಕೊಂಡು ಕಾರ್ಯ ಪ್ರವೃತ್ತರಾಗಿದ್ದರು. ಮೈಸೂರು ಅಧಿಕಾರಿಗಳ ಉಪಟಳದಿಂದ ಜನ ಬೇಸತ್ತಿದ್ದರು. ಬಂಡಾಯಗಾರರು ಸರ್ಕಾರದ ವಸೂಲಿ ಹಣವನ್ನು ದೋಚುತ್ತಿದ್ದರು. ಅಧಿಕಾರಿಗಳನ್ನು ಹೆಸರಿಸಿ ಬಂಡಾಯಗಾರರು ತಮ್ಮ ಹಿಡಿತದಲ್ಲಿಟ್ಟುಕೊಂಡಿದ್ದರು. ಕೈಸೇರಿದ ಹಣದಲ್ಲಿ ಸ್ವಲ್ಪವನ್ನು ಜನಸಾಮಾನ್ಯರಿಗೆ ಹಂಚಿ, ತಮ್ಮ ಶಕ್ತಿ ಬಲಕ್ಕೆ ಬಂದೂಕು, ಮದ್ದು-ಗುಂಡು, ಕತ್ತಿ ಕಠಾರಿಗಳಿಗಾಗಿ ಬಳಸಿಕೊಂಡರು. ಜನರು ಸ್ವಯಂ ಸ್ಪೂರ್ತಿಯಿಂದ ಸೈನ್ಯಕ್ಕೆ ಸೇರಿ ಆಂಗ್ಲರ ವಿರುದ್ಧ ಚಟುವಟಿಕೆಗಳನ್ನು ಕೈಗೆತ್ತಿಕೊಳ್ಳುತ್ತಿದ್ದರು. ಒಮ್ಮೆ ಮೈಸೂರು ದಿವಾನರು ಕಾಮನದುರ್ಗಕ್ಕೆ ಮುತ್ತಿಗೆ ಹಾಕಿದಾಗ ಬಂಡಾಯಗಾರರು ಹೋರಾಟ ನಡೆಸಿ ಅವರನ್ನು ಪರಾಭವಗೊಳಿಸಿದರು. ಮುಮ್ಮಡಿ ಕೃಷ್ಣರಾಜ ಒಡೆಯರ್ ಬ್ರಿಟಿಷರ ನೆರವಿನಿಂದ ಅಧಿಕಾರಕ್ಕೆ ಬಂದು ಕಾಮನದುರ್ಗದಲ್ಲಿ ಆದ ಸೋಲನ್ನು ತೀರಿಸಿಕೊಳ್ಳಲು ಹವಣಿಸುತ್ತಿದ್ದರು. ಈ ನಾಯಕನನ್ನು ಹತ್ತಿಕ್ಕಲು ಅಮೀಲ ಗೋವಿಂದರಾಯ ಇದರ ನೇತೃತ್ವ ವಹಿಸಿಕೊಂಡಿದ್ದ.
ಹೀಗಿರುವಾಗ ಸರ್ಜನಿಗೆ (ಹಾರುವ ಅಥವಾ ಬ್ರಾಹ್ಮಣ ಜಾತಿಗೆ ಸೇರುವ) ರಂಗಮ್ಮ ಎಂಬುವವಳೊಂದಿಗಿಗೆ ಪ್ರೇಮ(ಪ್ರೇಯಸಿ) ಸಂಬಂಧವಿದ್ದ ವಿಷಯ ತಿಳಿಯಿತು. ಹೂವಿನ ಹಳ್ಳಿಯಲ್ಲಿ ಅವಳ ವಾಸ. ಗೋವಿಂದರಾಯನಿಗೂ ಅವಳ ಪರಿಚಯವಿತ್ತು. ಸರ್ಜಪ್ಪನಾಯಕ ತನ್ನ ಸುಖದ ದಿನಗಳನ್ನು ಹೆಚ್ಚಾಗಿ ಅವಳೊಂದಿಗೆ ಕಳೆಯತೊಡಗಿದ್ದು, ವಿರೋಧಿಗಳ ಉಪಟಳಕ್ಕೆ ಆಸ್ಪದವಾಯಿತು. ಕಾಮನದುರ್ಗದ ಜವಾಬ್ದಾರಿಯಲ್ಲಿ ನೇತೃತ್ವವನ್ನು ಸರ್ಜಾನ ಅಣ್ಣ ಕೆಂಗಳನಾಯಕನು ವಹಿಸಿಕೊಂಡಿದ್ದನು. ಇಂಥಾ ಪರಿಸ್ಥಿತಿಯಲ್ಲಿ ಆಂಗ್ಲ ಅಧಿಕಾರಿಗಳು ಇವನ ಮೇಲೆ ಯುದ್ಧ ಸಾರಿದರು. ಸಾರ್ಜೆಂಟ್ ರಾಕ್ ಪೋರ್ಟ್ ಆಂಗ್ಲ ಸೇನಾಧಿಕಾರಿ ಮತ್ತು ಆಂಗ್ಲ ಮುಖ್ಯ ಸೇನಾಧಿಪತಿ ಕರ್ನಲ್ ಕಾನ್ ವೇಯರನನ್ನು ಇಲ್ಲಿಗೆ ನೇಮಿಸಿದ್ದರು. ಇವರೊಂದಿಗೆ ಸಾರ್ಜೆಂಟ್ ಮೆಕ್ ನೀರ್, ಸಾರ್ಜೆಂಟ್ ಸ್ಮಿತ್ ಇತರರು ಆಗಲೇ ಇಂಥ ಪ್ರಸಂಗಗಳನ್ನು ದಕ್ಷಿಣ ಭಾರದಲ್ಲಿ ಎದುರಿಸಿ ಜಯಶಾಲಿಗಳಾಗಿದ್ದರು. ಇತ್ತ ಸರ್ಜಾನೊಂದಿಗೆ ನಗರ ದಂಗೆಯಲ್ಲಿ ವಿಫಲರಾದ ೧೫೦೦ ಜನ ಬೇಡ ಪಡೆಯವರು ನಾಯಕರೊಂದಿಗೆ ಸೇರಿಕೊಂಡರು, ಮೈಸೂರು ಸರ್ಕಾರದಲ್ಲಿ ಸೇವೆ ಸಲ್ಲಿಸುತ್ತಿದ್ದ ಒಂದು ಸಾವಿರ ಕಂದಾಚಾರದವರೂ ಸರ್ಜಪ್ಪನೊಂದಿಗೆ ಒಂದಾದರು. ಕಾಮನದುರ್ಗದ ಆಂತರಿಕ ಸ್ಥಿತಿ ಬ್ರಿಟಿಷರು ನಾಯಕನ ಗೈರಿಹಾಜರಿಯಲ್ಲಿ ಕಾಮನದುರ್ಗಕ್ಕೆ ಅಪಾರ ಸೈನ್ಯದೊಂದಿಗೆ ಮುತ್ತಿಗೆ ಹಾಕಿದರು.
ಇತ್ತ ಸೂಳೆ ನಿಂಗಮ್ಮನಿಗೆ ತಮ್ಮ ಬಾಂಧವರು ಆಸೆ-ಆಮಿಷಗಳನ್ನು ಒಡ್ಡಿ ತಮಗೆ ಸಹಕರಿಸುವಂತೆ ಪರಿವರ್ತಿಸಿದ್ದರು. ಅವಳಿಗೆ ಏನೆಲ್ಲಾ ಕೊಡುವ ಆಶ್ವಾಸನೆ ನೀಡದರಲ್ಲದೆ, ಆಕೆಯ ತಮ್ಮ ಮತ್ತು ತಾಯಿಯನ್ನು ಬಂಧನದಲ್ಲಿಟ್ಟಿದ್ದ ಕಾರಣಗಳಿಂದ ನಿಂಗಮ್ಮ ಅನ್ಯ ಮಾರ್ಗವಿಲ್ಲದೆ ಅವರ ತಾಳಕ್ಕೆ ಕುಣಿದಳು. ಅದರಂತೆ ಸರ್ಜಪ್ಪನಾಯಕನಿಗೆ ಊಟದಲ್ಲಿ ವಿಷ ಬೆರೆಸಿದಾಗ ಅದನ್ನು ಸೇವಿಸಿ ಮೂರ್ಛೆಹೋಗುತ್ತಾನೆ. ನಿರಾಯುಧನಾದ ನಾಯಕನನ್ನು ಕೊಲ್ಲಲು ಇದೇ ಸದಾವಕಾಶವೆಂದು ವಿರೋಧಿಗಳು ಅವನ ಆಯುಧಗಳನ್ನು, (ನಾಗರಮರಿ) ಖಡ್ಗ, ಸಂಗ್ರಹಿಸಿಕೊಂಡರು. ಆ ಮನೆಗೆ ಬೀಗ ಹಾಕಿದಾಗ ನಾಯಕ  ಮಂಚದ ಮೇಲೆ ಮಲಗಿದ್ದ. ಸುದ್ದಿ ಮೈಸೂರು ಸೇನೆಗೆ ತಿಳಿದು ಧಾವಿಸುವಷ್ಟರಲ್ಲಿ ನಾಯಕ ಮೂರ್ಛೆಯಿಂದ ಎಚ್ಚೆತ್ತು ಹೊರನಡೆಯಲು ಮುಂದಾದ. ತನಗಾದ ಮೋಸ ಅರಿತ ನಾಯಕ ಉಪ್ಪರಿಗೆಯಿಂದ ಜಿಗಿದು ಕಂದಕಕ್ಕೆ ಬೀಳುತ್ತಾನೆ. ಕಂದಕದಲ್ಲಿ ವಿರೋಧಿಗಳು ದಸೆಗಳನ್ನಿಟ್ಟಿರುತ್ತಾರೆ. ಇವುಗಳ ಮೇಲೆ ಬಿದ್ದ ನಯಕನಿಗೆ ಅಪಾರ (ನಿತ್ರಾಣ) ಬ್ರಿಟಿಷರು ಆತನನ್ನು ಬಂದಿಸಿ ಕರೆದೊಯ್ಯುತ್ತಾರೆ.
ಸರ್ಜನಿಗೆ ಪ್ರಜ್ಞೆ ಬಂದು ಚೇತರಿಕೆಯಿಂದಿರುವಾಗ ವಿಚಾರಣೆ ಆಗುತ್ತದೆ. ದೇಶಭಕ್ತ, ರಾಷ್ಟ್ರಪ್ರೇಮಿಯಾದ ಸರ್ಜನು ತನ್ನ ಕೆಲಸವನ್ನು ಪ್ರೀತಿಸುತ್ತಾನೆ. ವಿರೋಧಿಗಳ ಮಾತಿಗೆ ಸೊಪ್ಪು ಹಾಕುವುದಿಲ್ಲ. ಇದರಂತೆ ನಾಯಕನಿಗೆ ಗಲ್ಲು ಶಿಕ್ಷೆಯಾಗುತ್ತದೆ. ಬೆಂಗಳೂರು ಗುಟ್ಟಹಳ್ಳಿ ವನ ಪ್ರದೇಶದಲ್ಲಿ ಸರ್ಜಪ್ಪನಿಗೆ ಗಲ್ಲಿಗೆ ಹಾಕುತ್ತಾರೆ. ಎರಡು ಮೂರು ಬಾರಿ ಗಲ್ಲು ಶಿಕ್ಷೆ ಹಾಕಿದರೂ ನಾಯಕನ ಪ್ರಾಣ ಹೋಗುವುದಿಲ್ಲ! ಪರಕೀಯರಿಂದ ತನ್ನ ಪ್ರಾಣ ಹೋಗಬಾರದೆಂದು ತನ್ನ ನಡುಕಟ್ಟನ್ನು (ಉಡುದಾರ) ಬಿಚ್ಚಿ ಅದರಿಂದಲೇ ನೇಣು ಹಾಕಿಕೊಂಡು ಮಡಿಯುತ್ತಾನೆ. ಇವನ ಸಾವಿನ ನಂತರ ಬಂಧು-ಬಳಗ, ಸಂಗಡಿಗರು (ಸಹಗಮನ) ತಮ್ಮ ಕತ್ತಿಗಲಿಗೆ ಬಲಿಯಾಗುತ್ತಾರೆ. ಸರ್ಜನ ಪ್ರೇಯಸಿಯನ್ನು ರಂಗಮ್ಮ ಎಂದು ಕೆಲವು ಭಾಗಗಳಲ್ಲಿ ನಿಂಗಮ್ಮ ಎಂದು ಕಥನ ಗೀತೆಯಲ್ಲಿ ಹಾಕುತ್ತಾರೆ.
ಬ್ರಿಟಿಷರ ವಿರುದ್ಧ ಈ ದೇಶದ ಸ್ವಾತಂತ್ರ್ಯಕ್ಕಾಗಿ ಹೋರಾಟ ನಡೆಸಿದ ಧೀರ ಸರ್ಜ ಹನುಮಪ್ಪನಾಯಕ. ಮೈಸೂರಿನ ಭಾಗದಲ್ಲಿ ಮತ್ತು ಕರ್ನಾಟಕದ ಚರಿತ್ರೆಯಲ್ಲಿ ಇವನಷ್ಟು ಹೋರಾಟ ನಡೆಸಿ ಮಡಿದ ವೀರ ಸಿಗುವುದು ಅಪರೂಪ. ಸ್ವಾತಂತ್ರ್ಯ ಹೋರಾಟದ ಪೂರ್ವದಲ್ಲಿ ಇಂಥ ವೀರಗಾಥೆಯನ್ನು ನಿರ್ಮಿಸಿದ ನಯಕನ ದುರಂತವು ಜನಪದರ ಕಣ್ಣೀರಲ್ಲಿ ಕಥೆಯಾಗಿ ಇಂದಿಗೂ ಜೀವಂತಗೊಂಡಿದೆ.
ಸರ್ಜಪ್ಪನಾಯಕ ಒಬ್ಬ ಸ್ವಾತಂತ್ರ್ಯ ಪ್ರೇಮಿ. ತನ್ನ ಪಾಳೆಯ ಪಟ್ಟಿನ ರಕ್ಷಣೆಗಾಗಿ ವಿರೋಧಿಗಳೊಂದಿಗೆ ವೈರತ್ವಕಟ್ಟಿಕೊಂಡಿದ್ದು ನಿಜ. ಆದರೆ ಬ್ರಿಟಿಷರಿಂದ ಪರಕೀಯರನ್ನು ಈ ನೆಲದಿಂದ ಓಡಿಸಲು ಇವನು ಅವಿರತ ಪರಿಶ್ರಮ ಪಟ್ಟಿದ್ದರಿಂದಲೇ ಅವನ ಅವಸಾನ ಆರಂಭವಾಗುತ್ತದೆ.
ಕ್ರಿ.ಶ. ೧೮೩೧ರಲ್ಲಿ ತರೀಕೆರೆ ಅರಸರ ಖಾಸಾ ವಂಶಿಕರಾದ ಸರ್ಜಾ ರಂಗಪ್ಪನಾಯಕರು, ಹನುಮಪ್ಪನಾಯಕರು ಇವರುಗಳು ಮೈಸೂರಿನ ಒಡೆಯರ ಮತ್ತು ಇಂಗ್ಲಿಷರ ವಿರುದ್ಧ ತಾಯ್ನಾಡಾದ ತರೀಕೆರೆ ಸಂಸ್ಥಾನದ ಸ್ವಾತಂತ್ರ್ಯಕ್ಕಾಗಿ ಸ್ವಾಭಿಮಾನದ ಆತ್ಮ ಗೌರವಕ್ಕಾಗೆ ಯುದ್ಧ ಘೋಷಿಸಿದಾಗ, ಆಗ ಮೈಸೂರಿನ ಒಡೆಯರ ಕೈಕೆಳಗೆ ಚಾಕರಿ ಮಾಡುತ್ತಿದ್ದ. ಈ ಹಿರೇಜಂಪಳ್ಳ ನಾಯಕರು ತರೀಕೆರೆ ಅರಸರು ಎಷ್ಟರವರು ಅವರನ್ನು ನಾನು ಹಿಡಿದು ಕೊಡುತ್ತೇನೆ ಎಂಬುದಾಗಿ ಆಗಿನ ಮೈಸೂರಿನ ದೊರೆ ಮುಮ್ಮಡಿ ಕೃಷ್ಣರಾಜ ಒಡೆಯರ ಮುಂದೆ ಹೊಗಳಿಕೊಂಡು ಸೇನೆಯ ಜೊತೆಗೆ ಹೋಗಿ ಯುದ್ಧದಲ್ಲಿ ಭಾಗವಹಿಸಿದಂತೆ (ಚಿತ್ರದುರ್ಗದ ಕಾಮಗೇತಿ ಅರಸರು, ೧೯೮೪, ಪು. ೨೮) ಈ ಕಾಮಗೇತಿ ಯುದ್ಧದಲ್ಲಿ ಒಡೆಯರು ಸೋತರಾದರೂ, ಯಾವ ಇಂಗ್ಲಿಷ್ ಸೈನ್ಯವು ತರೀಕೆರೆ ಮುತ್ತಿ ಪಾಳೆಯಗಾರರನ್ನು ಸೋಲಿಸುತ್ತಾರೆ. ಅಂದು ಸರ್ಜಾ ರಂಗಪ್ಪನಾಯಕನನ್ನು ಬ್ರಿಟಿಷರು ಗಲ್ಲಿಗೇರಿಸಿದರು. ಕೆಲವರನ್ನು ಗೃಹಬಂಧನ ಮತ್ತು ಸೆರೆಮನೆಯಲ್ಲಿಟ್ಟಿದ್ದರು.
ಒಟ್ಟಾರೆ ಹೇಳುವುದಾದರೆ, ತರೀಕೆರೆ ನಾಯಕ ಅರಸರು ಸ್ವಾಭಿಮಾನಿ ಹಾಗೂ ಶೂರತ್ವ ಹೊಂದಿದವರಾಗಿದ್ದರು. ಇವರ ಪೂರ್ವಿಕರು ವಿಜಯನಗರ ಸಾಮ್ರಾಜ್ಯದಲ್ಲಿ ದಂಡನಾಯಕರುಗಳಾಗಿ ಯುದ್ಧದಲ್ಲಿ ಸೇವೆಸಲ್ಲಿಸಿದ್ದರು. ವಾಲ್ಮೀಕಿ ಜಾತಿಯ ಪುವ್ವಲಗೋತ್ರ (ಬೆಡಗಿನ) ವಂಶಜರಾಗಿರುವ ತರೀಕೆರೆಯವರು ಚಿತ್ರದುರ್ಗ, ನಾಯ್ಕನಹಟ್ಟಿ ಮೊದಲಾದವರೊಡನೆ ವೈವಾಹಿಕ ಸಂಬಂಧವಿಟ್ಟುಕೊಂಡಿದ್ದರು. ಧಾರ್ಮಿಕವಾಗಿ ಆಸಕ್ತರಾದ ಇವರು ರಾಮಚಂದ್ರ ದೇವರ ಪಾದ ಪಧ್ಮಾರಾದಕರಾಗಿದ್ದರು. ಹನುಮಂತ ದೇವರ ನಿಜಭಕ್ತರು, ಕೂಡ್ಲಿಶೃಂಗೇರಿಮಠವನ್ನು ೧೫೫೮ರ ಪೂರ್ವದಲ್ಲಿ ಈ ಅರಸರು ಸಂತೆಬೆನ್ನೂರು ರಾಜಧಾನಿಯಾಗಿರುವಾಗೇ ಕಟ್ಟಿಸಿಕೊಟ್ಟರು. ಈ ಜಗದ್ಗುರುಗಳ ಪರಮಭಕ್ತರಾದ ತರೀಕೆರೆ ಅರಸರು ಶ್ರೀಮಠಕ್ಕೆ ಅಪಾರವಾದ ದಾನದತ್ತಿ ಕಾಣಿಕೆಗಳನ್ನು ಸಲ್ಲಿಸಿ ಇದರ ಶ್ರೇಯೋಭಿವೃದ್ಧಿಗೆ ಅವಿರತವಾಗಿ ಶ್ರಮಿಸಿದ್ದರು.
ಸಮಕಾಲಿನ ಸ್ಥಿತಿ-ಗತಿ
ಸರ್ಜಪ್ಪನಾಯಕನ ಅವಸಾನವಾದ ಮೇಲೆ ತರೀಕೆರೆ ಪಾಳೆಯಗಾರರ ಸ್ಥಿತಿ ತುಂಬಾ ಶೋಚನೀಯ ಸ್ಥಿತಿ ತಲುಪಿತ್ತು. ಇವನ ತಂದೆಗೆ ಸರ್ಜಾಕೃಷ್ಣಪ್ಪನಾಯಕ ಮತ್ತು ಸರ್ಜಾ ಪಟ್ಟಾಭಿರಾಮಪ್ಪನಾಯಕರೆಂಬ ಇಬ್ಬರು ಪುತ್ರರು, ೩ನೆಯ ಪತ್ನಿಯಲ್ಲಿ ಕೆಂಗಳನಾಯಕನೆಂಬ ಮಗನಿದ್ದ. ಈ ಕೆಂಗಳನಾಯಕ ಬ್ರಿಟಿಷರ ವಿರುದ್ಧದ ಬಂಡಾಯದಲ್ಲಿ ಸೇರಿದ್ದು, ಅವರ ಕಣ್ಣು ತಪ್ಪಿಸಿ ತಲೆಮರೆಸಿಕೊಂಡ. ಮುಂದಿನ ಸಂಗತಿಗಳು ಈ ಬಗ್ಗೆ ಬೆಳಕು ಚೆಲ್ಲುವುದಿಲ್ಲ. ಪಟ್ಟಾಭಿರಾಮಪ್ಪನಾಯಕನಿಗೆ ಹನುಮಪ್ಪನಾಯಕ ಮತ್ತು ರಂಗಪ್ಪನಾಯಕರೆಂಬ ಮಕ್ಕಳಿದ್ದರು. ಐದನೇ ಸರ್ಜಾಹನುಮಪ್ಪನಾಯಕನಿಗೆ ಸರ್ಕಾರವು ಜಹಗೀರ್ ನೀಡಿತ್ತಲ್ಲದೆ, ವಾರ್ಷಿಕಪೊಗದಿ ಕೊಡಲಾಯಿತು. ಬ್ರಿಟಿಷ್ ಸರ್ಕಾರವು ಇವನಿಗೆ ಪಲ್ಲಕ್ಕಿ, ನಿಶಾನೆ. ಬಿಚ್ಚುಗತ್ತಿ, ಪಾರಾಗಳ ಸವಲತ್ತುಗಳನ್ನು ನೀಡಲಾಗಿತ್ತು. ರಾಜ್ಯ, ವೈಭವ ಹೋದ ಮೇಲೆ ಅಳಿದುಳಿದ ಅವಶೇಷಗಳಷ್ಟೇ ಸಾಕ್ಷಿಯಾದವು. ಕ್ರಿ.ಶ. ೧೮೮೩ರಲ್ಲಿ ನಾಯಕ ಮರಣಹೊಂದಿದ.
ಇವನ ನಂತರ ಸರ್ಜಾ ಪಟ್ಟಾಭಿರಾಮಪ್ಪನಾಯಕ ಅಧಿಕಾರ ವಹಿಸಿಕೊಂಡ. ತಂದೆ-ತಾಯಿಯನ್ನು ಕಳೆದುಕೊಂಡ ಪಟ್ಟಾಭಿರಾಮಪ್ಪನಾಯ ಎಳೆಯವನಾದ ಕಾರಣ ಚಿಕ್ಕಪ್ಪನ ಆಶ್ರಯದಲ್ಲಿ ಬೆಳೆದ. ಹೀಗೆ ಬೆಳೆಯುವಾಗಲೇ ಚಿಕ್ಕಪ್ಪನೊಂದಿಗೆ ಮನಸ್ತಾಪವು ಬೆಳೆಯಿತು. ಯೌವನಕ್ಕೆ ಕಾಲಿರಿಸಿದ ನಾಯಕನಿಗೆ ಮದುವೆ ಹೋಗವು ಬಂದೊದಗಿತು. ಕೆಂಗುಂದಿ ಕುಪ್ಪಂ ಪಾಳೆಯಗಾರರ ಮನೆತನದ ತಿಮ್ಮಾಜಮ್ಮನಾಗತಿ ಎಂಬ ಇಂಗ್ಲೀಷ್ ವಿದ್ಯೆ ಕಲಿತ ಹೆಣ್ಣು ಪಟ್ಟಾಭಿರಾಮಪ್ಪ ನಾಯಕರ ಚಿತ್ರವನ್ನು  ನೋಡಿ ಅವರನ್ನು ಮೆಚ್ಚಿ ಮದುವೆಯಾಗಿ ಬಂದು, ಮನೆಯಲ್ಲಿ ಇಂಗ್ಲೀಷ್ ಸಂಸ್ಕೃತಿಯನ್ನು ಪ್ರತಿಪಾದಿಸಿದ್ದರಿಂದ ವಿರಸಕ್ಕೆ ಕಾರಣವಾಯಿತು. ಇವಳು ನೀಲಗಿರಿ ಪ್ರದೇಶದ (ತಮಿಳುನಾಡು) ಬ್ರಿಟಿಷ್ ಸರ್ಕಾರದ ಸಹಾಯ, ಉಸ್ತುವಾರಿಯಲ್ಲಿ ಬೆಳೆದಳು. ಆಧುನಿಕ ಶಿಕ್ಷಣ ಪಡೆದ ಈನಾಗತಿ ತಮ್ಮ ಪಿತ್ರಾರ್ಜಿತ ಆಸ್ತಿಗಾಗಿ ದಾವೆ ಹೂಡುವಲ್ಲಿ ತನ್ನ ಚಾಣಾಕ್ಷತೆಯನ್ನು ತೋರಿಸುತ್ತಾಳೆ. ಈ ಹಂತದಲ್ಲಿ ಪಟ್ಟಾಭಿರಾಮಪ್ಪನ ಚಿಕ್ಕಪ್ಪನಾದ ರಂಗಪ್ಪನಾಯಕನ ಮಗ ಡೋಲಾಯಮಾನವಾಗಿತ್ತು. ಆದರೂ ಆತ ತನ್ನ ಅಳಿಯ ಕುಪ್ಪಂನ ವೆಂಕಟಗಿರಿನಾಯಕರ ಮಗ ಸುಬ್ರಾಜುನಾಯಕನಿಗೆ ಹಾಗೂ ಕೋರ್ಟಿನಲ್ಲಿ ಪಟ್ಟಾಭಿರಾಮಪ್ಪನ ಪರವಹಿಸಿದ್ದ. ಪಟ್ಟಾಭಿರಾಮಪ್ಪ ತಿಮ್ಮಾಜಮ್ಮನ ಪ್ರತಿವಾದಿಯಾಗಿದ್ದ. ಹಾಗಾಗಿ ಇವರ ನಡುವೆ ಮನಸ್ತಾಪ ದಿನೇ ದಿನೇ ಉಲ್ಬಣಗೊಂಡಿತು. ಅನೇಕ ಬಗೆಯಕಿರುಕುಳಗಳು ನಡೆದವು. ರಂಗಪ್ಪನಾಯಕರ ಮೇಲೆ ಹಲ್ಲೆ ಸಹಾ ನಡೆಯಿತು. ಅಳಿಯನಾಗಿದ್ದ ಸುಬ್ರಾಜುನಾಯಕನು ತಾನು ಹಿಂದೆ ತರೀಕೆರೆಯವರಿಗೆ ಸಾಲಕೊಟ್ಟಿದ್ದಕ್ಕೆ ದಾವಾ ಹೂಡಿದ್ದ. ಈ ದಾವೆಯಲ್ಲಿ ಮಾವನೇ ಅಳಿಯನ ಪರ ಸಾಕ್ಷಿ ಹೇಳಿದುದರಿಂದ ಸುಬ್ರಾಜುನಾಯಕರ ಪರವಾಗಿ ಕೇಸು ಗೆದ್ದಿತು. ಈ ಗೆಲುವಿನ ತರುವಾಯು ತರೀಕೆರೆ ಅರಮನೆ ಮತ್ತು ಆಸ್ತಿ ಹರಾಜಾಗುತ್ತದೆ. ಹರಾಜಿನಲ್ಲಿ ಎಲ್ಲವನ್ನು ಕಳೆತುಕೊಂಡ ಪಟ್ಟಾಭಿರಾಮಪ್ಪನಾಯಕ ತರೀಕೆರೆ ಹೊರಗೆ ಪ್ರತ್ಯೇಕವಾಗಿ ವಾಸಿಸಲು ಆರಂಭಿಸಿದ. ಬಹುಶಃ ಅಂದಿನಿಂದಲೇ ಇರಬೇಕು ಅದಕ್ಕೆ ಪಾಳೆಯಗಾರ ಕ್ಯಾಂಪ್ ಎಂದು ಕರೆಯುತ್ತಾರೆ. ತರೀಕೆರೆಯ ಸಮಸ್ತ ಆಸ್ತಿಯನ್ನು ಚಿತ್ರದುರ್ಗ ವೈಶ್ಯರೊಬ್ಬರು ಕೊಂಡರಾದರು ಅದರಿಂದ ಯಾವ ಲಾಭ ಪಡೆಯದೇ ಅರಮನೆಯನ್ನು ನಾಶಪಡಿಸಲಾಯಿತು.
ಹತ್ತನೇ ಸರ್ಜಹನುಮಪ್ಪನಾಯಕ
ಪಟ್ಟಾಭಿರಾಮಪ್ಪನಿಗೆ ಹನುಮಪ್ಪನಾಯಕ ಎಂಬ ಮಗ ಇದ್ದ. ಇವನು ಚಿಕ್ಕವನಿರುವಾಗಲೇ ತಂದೆ-ತಾಯಿಗಳಿಬ್ಬರು ಮರಣ ಹೊಂದಿದ್ದರು. ಆಗ ಸರ್ಕಾರವೇ ಈತನನ್ನು ಸಾಕಬೇಕಾಯಿತು. ಹೀಗೆ ಇವನು ಬೆಳೆದು ದೊಡ್ಡವನಾದ ಮೇಲೆ ೫೦ ಸಹಸ್ರ ರೂಪಾಯಿಗಳ ಸಂಚಿತ ನಿಧಿ ದೊರೆಯುತ್ತದೆ. ಇದರಿಂದ ಸ್ವಲ್ಪ ಚೇತರಿಸಿಕೊಂಡಾನಾದರೂ ಪಿತ್ರಾರ್ಜಿತ ಆಸ್ತಿ ಪರಾಧೀನವಾದದ್ದನ್ನು ಖಂಡಿಸಿ ದಾವೆ ಹೂಡಿ ಸೋಲಬೇಕಾಗುತ್ತದೆ. ಈತನ ಹಕ್ಕು ಕೋರ್ಟಿನಲ್ಲಿ ಸಕಾಲಕ್ಕೆ ದಾವೆ ಹೂಡದ ಕಾರಣ ಅಪಾರ ಹಣ ಖರ್ಚು ಮಾಡಿ ಕೈಸುಟ್ಟುಕೊಂಡರು. ನಿಷ್ಕಪಟ, ವ್ಯಾಯಮ ಪಟುವಾಗಿದ್ದ ಪಟ್ಟಾಭಿರಾಮಪ್ಪ ಅನೇಕ ಕ್ರೀಡೆಗಳಲ್ಲಿ ಆಸಕ್ತನಾಗಿದ್ದನು. ಇವನು ಕುಪ್ಪಂ ಸಾವಿತ್ರಮ್ಮಳನ್ನು ಮದುವೆಯಾಗಿದ್ದನು. ಮಕ್ಕಳಾಗದ ಕಾರಣ ನಿಧನರಾದರು. ಮಕ್ಕಳಿಲ್ಲದೆ. ಮೊದಲ ಹೆಂಡತಿ ತೀರಿದ ನಂತರ ಶುಂಡಿಯ ಮಾದಮ್ಮ ನಾಗತಿಯನ್ನು ಎರಡನೆ ಮದುವೆ ಮಾಡಿಕೊಂಡರು. ಅವಳು ತವರಿನಲ್ಲೇ ಉಳಿದಳು. ಕೊನೆಗೆ ಮೂರನೇ ವಿವಾಹವನ್ನು ಚಿತ್ರದುರ್ಗದ ಬಿಚ್ಚುಗತ್ತಿ ಮದಕರಿನಾಯಕರ ಮಗಳು ಯಶೋಧಮ್ಮ ನಾಗತಿಯನ್ನು ಮಾಡಿಕೊಂಡರು.
ಯಶೋಧಮ್ಮ ನಾಗತಿ
ಈ ಯಶೋಧಮ್ಮ ನಾಗತಿ ಸುಂದರವಾಗಿದ್ದು, ಸರಳ ಮತ್ತು ಸಾತ್ವಿಕ ಸ್ವಭಾವದವಳು. ಹುಟ್ಟಿದ ಚಿತ್ರದುರ್ಗಕ್ಕೂ ಬೆಳೆದ ತರೀಕೆರೆಗೂ ಕೀರ್ತಿ ತಂದ ಮಹಾಸಾದ್ವಿ ಶಿರೋಮಣಿ ಈ ಯಶೋಧಮ್ಮ ನಾಗತಿ. ಪಾಳೆಯ ಪಟ್ಟಿನ ಅಧಿಕಾರಗಳನ್ನು ಬಹಳ ದಕ್ಷತೆ, ಜವಾಬ್ದಾರಿಯಿಂದ ನೋಡಿಕೊಳ್ಳುತ್ತಿದ್ದಳು. ಇವಳಿಗೆ ಮಕ್ಕಳಿಲ್ಲದ ಕಾರಣ ಸರ್ಜಾ ಪಟ್ಟಾಭಿರಾಮಪ್ಪ ಎಂಬ ಬಾಲಕನನ್ನು ದತ್ತು ತೆಗೆದುಕೊಂಡರು. ಈ ಬಾಲಕ ಅಕಾಲಮರಣಕ್ಕೆ ತುತ್ತಾದ. ಅಲ್ಲದೆ, ತಮ್ಮ ಪತಿ ಹನುಮಪ್ಪನಾಯಕರು ೧೯೪೭ರಲ್ಲಿ ತೀರಿಕೊಂಡರು. ಈ ಎರಡು ಘಟನೆಗಳಿಂದ ರಾಣಿ ಬಹಳಷ್ಟು ನೊಂದು-ಬೆಂದರು ಸಹನೆ ಮತ್ತು ತಾಳ್ಮೆಯಿಂದ ಜೀವನ ನಡೆಸಿದಳು. ತರೀಕೆರೆ ಪಾಳೆಯಗಾರರ ಚರಿತ್ರೆಯನ್ನು ಸಮಗ್ರವಾಗಿ ಸಂಗ್ರಹಿಸಿ, ಬರೆಯಿಸಿ ಪ್ರಕಟಿಸುವ ಪ್ರಾಪ್ತಿಯಾದಾಗ ಎಲ್ಲಾ ಆಸ್ತಿಯನ್ನು ತಮ್ಮ ತವರು ಮನೆಯ ರಾಜಗುರುಗಳಾದ ಶ್ರೀ ಜಗದ್ಗುರು ಮುರುಘರಾಜೇಂದ್ರ ಸ್ವಾಮಿಗಳು ಬೃಹನ್ಮಠ ಚಿತ್ರದುರ್ಗಕ್ಕೆ ಕೊಟ್ಟರು. ಕೊನೆಯ ದಿನಗಳನ್ನು ಚಿತ್ರದುರ್ಗದಲ್ಲೇ ಕಳೆದು ಇವಳು ಕೊನೆಯುಸಿರೆಳೆದಳು. ಹೀಗೆ ಏಳು-ಬೀಳುಗಳ ನಡುವೆ ತರೀಕೆರೆ ಪಾಳೆಯಗಾರರ ಚರಿತ್ರೆ ಎಷ್ಟು ಭವ್ಯ, ಅಮೋಘವೋ ಇಂದು ಸ್ಮಾರಕಗಳಷ್ಟೇ ಮೂಕಸಾಕ್ಷಿಗಳಾಗಿ ಸ್ಮರಿಸುತ್ತವೆ ತರೀಕೆರೆಯ ಚರಿತ್ರೆಯನ್ನು. ತರೀಕೆರೆ ಪಾಳೆಯಗಾರರ ವಂಶಸ್ಥರು ಇಂದಿಗೂ ಪಾಳೆಯಗಾರ ಕ್ಯಾಂಪ್ ತರೀಕೆರೆಯಲ್ಲಿ ನೆಲಸಿದ್ದಾರೆ. ಬೆಂಗಳೂರಿನ ಲೋಕಾಯುಕ್ತ ಕಚೇರಿಯಲ್ಲಿ ಎಸ್.ಪಿ. ಆಗಿರುವ ರಂಗಸ್ವಾಮಿನಾಯಕರು ಈ ವಂಶಸ್ಥರೇ ಆಗಿದ್ದಾರೆ.
ತರೀಕೆರೆ ಪಾಳೆಯಗಾರ ಸರ್ಜಪ್ಪನಾಯಕನ ಕಥನ ಕಾವ್ಯ: ೩. ಬ್ರಿಟಿಷರು ಮತ್ತು ತರೀಕೆರೆ ಪಾಳೆಯಗಾರರು
ಆಂತರಿಕ ಸಂಘರ್ಷ ಮತ್ತು ಅವನತಿ
ತರೀಕೆರೆ ಪಾಳೆಯಪಟ್ಟಿನ ಕೊನೆ ಹಂತದಲ್ಲಿ ಹೇಳಿಕೊಳ್ಳುವಂತ ರಾಜಕೀಯ ಬದಲಾವಣೆಗಳೇನೂ ಆಗಿರಲಿಲ್ಲ. ಸರ್ಜಾ ರಂಗಪ್ಪನಾಯಕನ ಎರಡನೇ ಹೆಂಡತಿಗೆ ಸರ್ಜಾ ಕೃಷ್ಣಪ್ಪನಾಯಕ ಮತ್ತು ಸರ್ಜಾ ಪಟ್ಟಾಭಿರಾಮಪ್ಪನಾಯಕರೆಂಬ ಇಬ್ಬರು ಪುತ್ರರು, ಮೂರನೆಯ ಹೆಂಡತಿಗೆ ಕೆಂಗಳನಾಯಕರು ಜನಿಸಿದ್ದರು. ಕೆಂಗಳನಾಯಕ ಸೈನ್ಯಕ್ಕೆ ಸೇರಿ ಅಜ್ಞಾತದಲ್ಲಿದ್ದನು. ಇವನ ಪೂರ್ಣಚಿತ್ರಣ ಅಸ್ಪಷ್ಟವಾಗಿರುವುದು ನಿಜ. ಈ ಪಟ್ಟಾಭಿರಾಮಪ್ಪನಾಯಕನ ಮಕ್ಕಳು ಹನುಮಪ್ಪನಾಯಕ ಮತ್ತು ರಂಗಪ್ಪನಾಯಕ. ಹನುಮಪ್ಪನಾಯಕನಿಗೆ ಸರ್ಕಾರ ಜಹಗೀರು ನೀಡಿತಲ್ಲದೆ, ವಾರ್ಷಿಕ ಪೊಗದಿಯನ್ನು ಸರ್ಕಾರ ಕೊಡುತ್ತಿತ್ತು. ೧೮೮೮ರಲ್ಲಿ ಈತ ಮರೆಯಾದನು. ಇವನ ತರುವಾಯ ಸರ್ಜಾ ಪಟ್ಟಾಭಿರಾಮಪ್ಪ ಪಾಳೆಯಗಾರನಾದ. ತಾಯಿಯನ್ನು ಕಳೆದುಕೊಂಡು ಚಿಕ್ಕಮಗುವಾಗಿದ್ದ ಈತನನ್ನು ಚಿಕ್ಕಪ್ಪನಾದ ರಂಗಪ್ಪನಾಯಕನೇ ಬೆಳೆಸಿದನು. ಬಾಲ್ಯದಲ್ಲಿಯೇ ಚಿಕ್ಕಪ್ಪನೊಂದಿಗೆ ವಿರೋಧ ಕಟ್ಟಿಕೊಂಡು ಬೆಳೆದಂತೆ ಇನ್ನು ಮನಸ್ತಾಪ ಇಮ್ಮಡಿಗೊಂಡಿತು.
ಯವೌನಕ್ಕೆ ಬಂದ ಪಟ್ಟಾಭಿರಾಮಪ್ಪನಾಯಕನಿಗೆ ಕೆಂಗುದಿಕುಪ್ಪಂನ ಪಾಳೆಯಗಾರ ವೆಂಕಟಪತಿನಾಯಕನ ಮೊಮ್ಮಗಳು ತಿಮ್ಮಾಜಮ್ಮ ನಾಗತಿಯೊಂದಿಗೆ ವಿವಾಹವಾಯಿತು. ಅಧುನಿಕ ಶಿಕ್ಷಣ ಪಡೆದ ಪ್ರೌಢ ಮಹಿಳೆ ಇವಳು. ಇವಳಿಂದ ಆ ಮನೆಯ ಪರಿಸರವೇ ಬದಲಾಯಿತು. ತಂದೆಯ ಆಸ್ತಿಗಾಗಿ ಇವಳು ದಾವೆ ಹೂಡುತ್ತಾಳೆ. ಇಲ್ಲಿನ ಸಂಪತ್ತು, ಆಸ್ತಿ, ಅರಮನೆಗಾಗಿ ಕಾದಾಟ ನಡೆದು ನ್ಯಾಯಾಲಯದ ಮೂಲಕ ಬಗೆಹರಿದರೂ ಸುಟ್ಟು ನಾಶ ಮಾಡಲಾಯಿತು. ವಾರ್ಧಿಕ್ಯ ಪ್ರಾಪ್ತಿಯಾಗಿ ದಂಪತಿಗಳಿಬ್ಬರು ಸತ್ತುಹೋದ ಮೇಲೆ ಮಗ ಐದನೇ ಹನುಮಪ್ಪನಾಯಕನು ಅಧಿಕಾರಕ್ಕೆ ಬರುತ್ತಾನೆ.
ಯಶೋಧಮ್ಮನಾಗತಿ ಸರ್ಜಾ ಹನುಮಪ್ಪನಾಯಕರ ಮೂರನೇ ಪತ್ನಿ. ಇವಳು ಚಿತ್ರದುರ್ಗದ ಬಿಚ್ಚುಗತ್ತಿ ಮದಕರಿನಾಯಕರ ಮಗಳು. ಮಹಾಸಾಧ್ವಿ, ಉದಾರದಾನಿಯಾದ ಇವಳು ಅಪಾರ ಕಾರ್ಯದಕ್ಷತೆಯನ್ನು ಮೆರೆಸಿದ್ದಳು. ಇವಳು ಸರ್ಜಾ ಪಟ್ಟಾಭಿಹನುಮಪ್ಪನನ್ನು ದತ್ತು ಪಡೆಸು ಸಾಕಿದಳು. ಮಗು ಅಕಾಲಮರಣಕ್ಕೆ ತುತ್ತಾಯಿತು. ಪತಿ ಸರ್ಜಾ ಹನುಮಪ್ಪನಾಯಕರು ೧೯೪೭ರಲ್ಲಿ ಹಠಾತ್ತನೆ ತೀರಿಕೊಂಡ ಮೇಲೆ ಹಿತ ಶತ್ರುಗಳು ಕೊಟ್ಟ ಎಲ್ಲಾ ರೀತಿಯ ಕಿರುಕುಳಗಳನ್ನು ನಾಗತಿಯವರು ಸಹನೆಯಿಂದ ಸಹಿಸಿಕೊಂಡರು. ಹೀಗೆ ತರೀಕೆರೆಯ ಸಮಸ್ತ ಆಸ್ತಿಯನ್ನು ತವರು ಮನೆಯ ರಾಜಗುರುಗಳಾದಂಥ ಚಿತ್ರದುರ್ಗದ ಮುರುಘರಾಜೇಂದ್ರ ಸ್ವಾಮಿಗಳ ಬೃಹನ್ಮಠಕ್ಕೆ ನೀಡಿದಳು. ಚಿತ್ರದುರ್ಗದಲ್ಲಿ ತೀರಿಕೊಂಡಳು. ಪಾಳೆಯಗಾರ ವಂಶದವರು, ನಾಯಕ ಜನಾಂಗದವರು ತರೀಕೆರೆ ಪಾಳೆಯಗಾರರ ಆಸ್ತಿಯನ್ನು ಚಿತ್ರದುರ್ಗದ ಮುರುಘರಾಜೇಂದ್ರ ಮಠಕ್ಕೆ ಕೊಡುವುದನ್ನು ತೀವ್ರ ವಿರೋಧಿಸಿದ್ದು ಗಮನಾರ್ಹ. ಹಾಗೂ ಇತರರು ಸಹಾ ಮೇಲಿನ ಸಂಗತಿಗಳನ್ನು ಖಂಡಿಸಿದ್ದರು.
ಹೀಗೆ ತರೀಕೆರೆ ನಾಯಕರು ತಮ್ಮ ಸದ್ಗುಣಗಳಿಂದ ರಾಜ್ಯಭಾರ ಮಾಡಿ ಲೋಕೈಕ ವೀರರೆಂದು, ಉತ್ತಮ ಆಡಳಿತಗಾರರೆಂದು ಕರೆಸಿಕೊಂಡರು. ಇವರ ರಾಜಕೀಯ, ಆರ್ಥಿಕ, ಶೈಕ್ಷಣಿಕ ಕ್ಷೇತ್ರಗಳ ಸಾಧನೆ ಮಹತ್ತರವಾದುದು. ಏನೆಲ್ಲಾ ಪರಿವರ್ತನೆಗಳ ನಡುವೆ ಸ್ವಾತಂತ್ರ್ಯ ಹೋರಾಟದಲ್ಲಿ ಬ್ರಿಟಿಷರ ವಿರುದ್ಧ ಬಂಡೆದ್ದ ಸರ್ಜಪ್ಪನ ಸಾಹಸ ಸ್ಮರಣೀಯ.
ಸಿಪಾಯಿ ದಂಗೆಯ ನಮ್ತರ ಪಾಳೆಯಗಾರರ ಬದುಕು ಬೀದಿಪಾಲಾಗುತ್ತದೆ. ಇದನ್ನರಿತ ಬ್ರಿಟಿಷರು ಪಾಳೆಯಗಾರರ ಸಂಸ್ಥಾನಗಳನ್ನು ವಿಶ್ವಾಸದಲ್ಲಿಟ್ಟುಕೊಳ್ಳಲು ಆ ಮನೆತನದವರಿಗೆ ವಿಶ್ರಾಂತಿ ವೇತನಕೊಡಲು ಮುಂದಾದರು.
ಸರ್ಜಾ ರಂಗಪ್ಪನಾಯಕನ ಹೆಂಡತಿ ಹೊನ್ನಮ್ಮನಾಗತಿ ೧೯೧೦-೧೧ರಲ್ಲಿ ತನ್ನ ಗಂಡನ ಪಿಂಚಣಿ ಮುಂದುವರೆಸಲು ಕೋರಿದಳು. ಇದಕ್ಕೂ ಮೊದಲು ಹನುಮಪ್ಪನಾಯಕನ ಹಿರಿಯಮಗ ಸರ್ಜಾ ರಂಗಪ್ಪನಾಯಕನಿಗೆ ತರೀಕೆರೆ ಪಾಳೆಯಗಾರರ ಪಿಂಛಣಿ ವೇತನವನ್ನು ತನಗೆ ಬರುವಂತೆ ಮಾಡಿಕೊಂಡು ಸಂತೋಷದಿಂದ ಜೀವನ ನಡೆಸುತ್ತಿದ್ದನು (S&A, ೧೯೧೦-೧೧, ೨೮೫ ೧೦, ೧೧, P-೭೮೨). ತರೀಕೆರೆ ವಂಶಸ್ಥಳಾದ ಹನುಮಮ್ಮನಾಗತಿ ೧೯೧೩ರಲ್ಲಿ ಸರ್ಕಾರದಿಂದ ಪಿಂಚಣಿ ಪಡೆಯುತ್ತಾಳೆ.
ತರೀಕೆರೆ ನಾಯಕ ಅರಸರಿಂದ ನಾಯಕನಟ್ಟಿ, ಮೊಳಕಾಲ್ಮೂರು, ರಾಮದುರ್ಗ, ಚಿತ್ರದುರ್ಗದ ಅರಸರೊಂದಿಗೆ ಅತೀ ಹೆಚ್ಚಿನ ವೈವಾಹಿಕ ಸಂಬಂಧಗಳೇರ್ಪಟ್ಟಿದ್ದವು.
ಡಿ.ಎನ್. ಕೃಷ್ಣಯ್ಯ ತಮ್ಮ ‘ಕೊಡಗಿನ ಇತಿಹಾಸ’ ಕೃತಿಯಲ್ಲಿ ಸರ್ಜಾ ಹನುಮಪ್ಪನಾಯಕ ಮತ್ತು ಚಿತ್ರದುರ್ಗದ ಬೇಡರ ಸೈನ್ಯವನ್ನು ಸ್ಮರಿಸಿದ್ದಾರೆ. ಚಿಕ್ಕವೀರರಾಜೇಂದ್ರ (೧೮೨೦-೧೮೩೪) ಕೊಡಗಿನಹಾಲೇರಿ ಅರಸ. ಇವನು ಚಿತ್ರದುರ್ಗ, ರಾಯದುರ್ಗದ ಬೇಡರನ್ನು ಮಡಿಕೇರಿಗೆ ಕರೆಸಿಕೊಂಡ. ಚಿತ್ರದುರ್ಗದ ಬೇಡರ ಸೈನ್ಯ ಪ್ರಬಲವಾಗಿತ್ತು. ಚಿಕ್ಕವೀರರಾಜೇಂದ್ರ ಚನ್ನಬಸಪ್ಪನನ್ನು ಕೊಲ್ಲಿಸಲು ಚಿತ್ರದುರ್ಗದ ಬೇಡರನ್ನು ವೇಷ ಬದಲಾಯಿಸಿ ಬೆಂಗಳೂರಿಗೆ ಕಳುಹಿಸಿದನು. ಕೊಡಗಿನ ಚಿಕ್ಕವೀರರಾಜೇಂದ್ರ ಬ್ರಿಟಿಷರಿಗೆ ವಿರೋಧವಾಗಿದ್ದ. ಬಂಗಾಳದ ಗವರ್ನರ್ ಜನರಲ್ ಲಾರ್ಡ್ ವಿಲಿಯಂ ಬೆಂಟಿಂಕ್ ಕಂಪನಿ ಸರ್ಕಾರ ವಿರೋಧ ಬಿಡಬೇಕೆಂದು ಆದೇಶಿಸಿದ. “ಈಮಧ್ಯೆ ನಗರ ಸೀಮೆಯಲ್ಲಿ ಬ್ರಿಟಿಷರಿಗೆ ವಿರೋಧವಾಗಿ ದಂಗೆಯೆದ್ದಿದ ಸರ್ಜಪ್ಪನಾಯಕನು ಕೊಡಗಿಗೆ ಬಂದು ರಾಜನನ್ನು ದಿವಾನ್ ಕೂಟಬಸಪ್ಪನನ್ನು ಕಂಡು ಮಾತನಾಡಿ ಹೋಗಿದ್ದನು (ಕೊಡಗಿನ ಇತಿಹಾಸ : 463-64-73-76-494).
ತರೀಕೆರೆ ಪಾಳೆಯಗಾರ ಸರ್ಜಪ್ಪನಾಯಕನ ಕಥನ ಕಾವ್ಯ: ೪. ಸರ್ಜಪ್ಪನಾಯಕನ ಕಥನ ಕಾವ್ಯ ಕುರಿತು
ತರೀಕೆರೆ ಪಾಳೆಯಗಾರರು ಮೂಲತಃ ಬಸವಾಪಟ್ಟಣ, ಸಂತೆಬೆನ್ನೂರುಗಳಲ್ಲಿ ರಾಜ್ಯಾಳ್ವಿಕೆ ಮಾಡಿದ ನಂತರ ತರೀಕೆರೆಯನ್ನು ರಾಜಧಾನಿಯಾಗಿ ಮಾಡಿಕೊಂಡು ಎರಡು ಶತಮಾನಗಳಿಗೂ ಹೆಚ್ಚು ಕಾಲ ಆಳ್ವಿಕೆ ನಡೆಸುತ್ತಾರೆ. ಈ ಪಾಳೆಯಗಾರರಲ್ಲಿ ಚಿಕ್ಕ ಕೆಂಗ ಹನುಮಪ್ಪನಾಯಕ, ಸೀತಾ ಹನುಮಪ್ಪನಾಯಕ, ಪಟ್ಟಾಭಿರಾಮಪ್ಪನಾಯಕ, ಎರಡನೇ ಸರ್ಜಾ ಹನುಮಪ್ಪನಾಯಕ, ಸರ್ಜಾ ಕೃಷ್ಣಪ್ಪನಾಯಕ, ಸರ್ಜಾ ರಂಗಪ್ಪನಾಯಕ ಮತ್ತು ಸರ್ಜಾ ಹನುಮಪ್ಪನಾಯಕರು ಬ್ರಿಟಿಷರ ವಿರುದ್ಧ ಹೋರಾಡುವಾಗಲೇ ಹುತಾತ್ಮನಾಗುವುದು ವಿಷಾದನೀಯ ಸಂಗತಿ. ಈ ಘಟನೆ ಚರಿತ್ರೆ ಮತ್ತು ಇತರ ಶೈಕ್ಷಣಿಕ ಕ್ಷೇತ್ರಗಳಲ್ಲಿ ತೀವ್ರ ಕುತೂಹಲ ಮೂಡಿಸಿದೆ. ಜನಪದ ಸಾಹಿತ್ಯ, ಕಥೆ, ಲಾವಣಿಗಳಲ್ಲಿ ಸರ್ಜಪ್ಪನಾಯಕನನ್ನು ವರ್ಣಿಸಿರುವುದರ ಬಗ್ಗೆ ಕಳೆದ ಒಂದು ಶತಮಾನದಿಂದಲೂ ಸಾಹಿತ್ಯಕೃಷಿ ನಡೆದಿದೆ. ಪಾಳೆಯಗಾರನೊಬ್ಬನ ಬಗೆಗೆ ದ್ವಂದ್ವ, ತೀವ್ರವಾದ ವರ್ಣನೆಗಳಿಂದ ಕೂಡಿದ್ದು, ದುರಂತ, ಹಿಂಸೆ, ಕಪಟತನ, ಮೋಸ, ಕುತಂತ್ರ, ಸಂಚು ಮೊದಲಾದ ಕೃತ್ಯವನ್ನು ವಿರೋಧಿಗಳು ಮಾಡುತ್ತಾರೆ. ರಾಜನನ್ನು ಮೋಸದಿಂದ ಕೊಲ್ಲುವ ಪ್ರಯತ್ನಗಳು ಜನಪದರಲ್ಲಿ ಕರುಣರಸವನ್ನು ಉಕ್ಕಿಸಿದಂತೆ ಅವರ ಹಾಡು, ಲಾವಣಿ, ಕಥನಗಳಲ್ಲಿ ವ್ಯಕ್ತವಾಗಿದೆ. ಈ ಕುರಿತಂತೆ ಕನ್ನಡ ಸಾಹಿತ್ಯ, ಜನಪದ ಕ್ಷೇತ್ರಗಳಲ್ಲಿ ಸಾಕಷ್ಟು ಕೃಷಿ ನಡೆದಿದೆ.
ಇಲ್ಲಿ ಗಮನಿಸುವ ಸಂಗತಿಯೆಂದರೆ ಉತ್ತರ ಕರ್ನಾಟಕದಲ್ಲಿ ಮತ್ತು ಸರ್ಜಪ್ಪನಾಯಕನ ಸಮುದಾಯದವರೇ ತಮ್ಮ ಪಾಳೆಯಗಾರನ ಬಗ್ಗೆ ಕಥನವನ್ನು ಕಟ್ಟಿಹಾಡುವುದು ಹೊಸ ವಿಷಯ. ಹೀಗಾಗಿ ಹೊಸ ಪಾಠಕ್ಕೆ ಆಸ್ಪದ ನೀಡಿದಂತಾಗಿದೆ. ಚಿತ್ರದುರ್ಗ ಮತ್ತು ಬಳ್ಳಾರಿ ಜಿಲ್ಲೆಗಳ ಗಡಿಭಾಗದ ಚಿನ್ನಹಗರಿ ನದಿ ಪ್ರದೇಶದಲ್ಲಿ ಮ್ಯಾಸಬೇಡ ಬುಡಕಟ್ಟಿನ ಜನ ಸರ್ಜಪ್ಪನಾಯಕನನ್ನು ಕುರಿತು ನಿರರ್ಗಳವಾಗಿ, ಅದ್ಭುತವಾಗಿ ರಾತ್ರಿಯಿಡೀ ಹಾಡುತ್ತಾರೆ. ಈ ಕಥನ ಕಟ್ಟಿದವರು ತರೀಕೆರೆ, ಹಾಸನ, ಚಿಕ್ಕಮಗಳೂರು ಕಡೆ ಕಾಫಿ ತೋಟಗಳಲ್ಲಿ, ಗದ್ದೆಗಳಲ್ಲಿ ಕೂಲಿ ಮಾಡಿ ಬಂದವರಾಗಿದ್ದಾರೆ. ಹಾಗಾಗಿ ಭೌತಿಕವಾಗಿ, ಚಾರಿತ್ರಿಕವಾಗಿ, ಅವರು ಪ್ರಜ್ಞಾಪೂರ್ವಕವಾಗಿಯೇ ಸರ್ಜಪ್ಪನಾಯಕನನ್ನು ವಾಸ್ತವ ಪ್ರಪಂಚಕ್ಕೆ ಪರಿಚಯಿಸುತ್ತಾರೆ.
ಭಾರತದಲ್ಲಿ ವಿದೇಶಿಯರನ್ನು ದೇಶಿಯರು ಆದಿಯಿಂದಲೂ ವಿರೋಧಿಸುತ್ತಾ ಪ್ರತಿಭಟಿಸುತ್ತಾ ಬಂದಿರುವುದು ಹೊಸ ಸಂಗತಿಯೇನಲ್ಲ. ಆರ್ಯರು ಭಾರತಕ್ಕೆ ಪ್ರವೇಶಿಸಿದಾಗ ಅನಾರ್ಯರಾದ ದ್ರಾವಿಡರು, ಶಬರ, ಪುಳಿಂದ, ನಿಷಾದರು ಅವರ ವಿಸ್ತರಣೆಗೆ ತಡೆಯೊಡ್ಡಿದ ಘಟನೆಗಳನ್ನು ರಾಹುಲ ಸಾಂಕೃತ್ಯಾಯನ ತನ್ನ ಕೃತಿಗಳನ್ನು ವಿವರಿಸಿರುವರು. ಮಧ್ಯಕಾಲದಲ್ಲಿ ಮಹಮದಿಯರನ್ನು ಕಮ್ಮಟದುರ್ಗದ ಅರಸ ಕಂಪಿಲನ ಮಗ ಕುಮಾರರಾಮನು ಹಿಮ್ಮೆಟ್ಟಿಸಿದ್ದು ಶ್ಲಾಘನೀಯ. ಆಧುನಿಕ ಸಂದರ್ಭದಲ್ಲಿ ಬ್ರಿಟಿಷರನ್ನು ಇಲ್ಲಿಂದ ಹೊರದೂಡಿಸಲು ನಡೆಸಿದ ಪ್ರಯತ್ನಗಳು ಹಲವು. ಬ್ರಿಟಿಷರ ಕಪಿಮುಷ್ಟಿಯಿಂದ ಹೊರಬರಲು, ದಾಸ್ಯತನದಿಂದ ವಿಮೋಚನೆಗೊಳಿಸಲು ಸಣ್ಣಪುಟ್ಟ ದಂಗೆಗಳಾಗಿರುವುದು ಮಹಾಪರಿವರ್ತನೆಗೆ ಕಾರಣ. ಬ್ರಿಟಿಷರ ಶಸ್ತ್ರಾಸ್ತ್ರ ನಿಷೇಧ ಕಾಯ್ದೆ ವಿರೋಧಿಸಿ ಹಲಗಲಿ ಬೇಡರ ದಂಗೆ ಇಡೀ ದಕ್ಷಿಣ ಭಾರತದಲ್ಲಿ ಬ್ರಿಟಿಷರಿಗೆ ಕಲಿಸಿದ ಮೊದಲ ಪಾಠ ಎಂದರೆ ತಪ್ಪಲ್ಲ. ಆದರೂ ಬುಡಕಟ್ಟು ಜನರಾದ ಜಡಿಗ್ಯಾ, ಬಾಳ್ಯ ಇತರರು ಹುತಾತ್ಮರಾದುದು (ಗಲ್ಲಿಗೇರಿಸಿ) ಬ್ರಿಟಿಷರ ವಿರುದ್ಧ ದಂಗೆಗೆ ನಾಂದಿ ಹಾಡಿದಂತಾಯಿತು. ಹಾಗೆಯೇ ಸುರಪುರದ ರಾಜ ವೆಂಕಟಪ್ಪನಾಯಕನು ಇಡೀ ಚಿಕ್ಕವಯಸ್ಸಿನಲ್ಲಿ ಬ್ರಿಟಿಷರ ಕೆಂಗಣ್ಣಿಗೆ ಗುರಿಯಾಗಿ ಹುತಾತ್ಮರಾಗಿರುವುದು ದುರಂತವೇ ಸರಿ. ಹೀಗೆ ಎಚ್ಚಮನಾಯಕ, ಐಗೂರು ದೊರೆ ವೆಂಕಟಾದ್ರಿನಾಯಕ, ಕರ್ನಾಟಕ ಮಹಾರಾಷ್ಟ್ರ ಗಡಿಭಾಗದ ಉಮಾಜಿರಾವ್ ನಾಯಕ, ಕಾರುಗಾನಹಳ್ಳಿಮಾನಾಯಕ, ಚಿತ್ರದುರ್ಗದ ರಾಜಾ ವೀರಮದಕರಿ ನಾಯಕ, ತರೀಕೆರೆಯ ಸರ್ಜಾ ರಂಗಪ್ಪನಾಯಕ, ಸರ್ಜಾ ಹನುಮಪ್ಪನಾಯಕ ಸ್ವಾತಂತ್ರ್ಯ ವೀರ ಮಹಾದೇಶಪ್ರೇಮಿ ವೀರಸಿಂಧೂರ ಲಕ್ಷ್ಮಣ ಮೊದಲಾದವರು ನಾಡು, ನುಡಿ, ದೇಶಪ್ರೇಮಕ್ಕಾಗಿ ಪ್ರಭುತ್ವಗಳ ವಿರುದ್ಧ, ಅನ್ಯಾಯದ ವಿರುದ್ಧ ಹೋರಾಟ ಮಾಡಿದ್ದು ಸ್ಮರಣೀಯ.
ಕರ್ನಾಟಕದಲ್ಲಿ ಬ್ರಿಟಿಷರನ್ನು ಹೊರದೂಡಿಸಲು (ಸದೆ ಬಡಿಯಲು) ಪಣತೊಟ್ಟವರೆಂದರೆ ಅನೇಕರು. ಅವರು ಹೈದರ್, ಟಿಪ್ಪು, ಹಲಿಗಲಿ ಬೇಡರು ತರುವಾಯ ಸುರಪುರದ ನಾಯಕರು, ವೀರ ಸಿಂಧೂರ ಲಕ್ಷ್ಮಣರನ್ನು ಹೆಸರಿಸಬಹುದು. ಈ ಮೂರು ಘಟನೆಗಳು ಉತ್ತರ ಕರ್ನಾಟಕಕ್ಕೆ ಸೀಮಿತವಾಗಿದ್ದರೆ. ದಕ್ಷಿಣ ಕರ್ನಾಟಕದಲ್ಲಿ ಬ್ರಿಟಿಷರ ವಿರುದ್ಧ ಕಣಕಹಳೆ ಊದಿದವರು ತರೀಕೆರೆ ಸರ್ಜಾ ರಂಗಪ್ಪನಾಯಕ ಮತ್ತು ಸರ್ಜಾ ಹನುಮಪ್ಪನಾಯಕರು. ವಿಶೇಷವಾಗಿ ಪಾಳೆಯಗಾರರು ಹೈದರ್, ಸುಲ್ತಾನರನ್ನು ವಿರೋಧಿಸಿದಂತೆ ಬ್ರಿಟಿಷರನ್ನು ವಿರೋಧಿಸಿದ್ದ ಕೀರ್ತಿ ತರೀಕೆರೆಯವರಿಗೆ ಸಲ್ಲುವುದು.
ಬ್ರಿಟಿಷರ ಆಡಳಿತ ವಿರೋಧಿ ಕರ್ನಾಟಕದಲ್ಲಿ ದಂಗೆಯ ಕೂಗು ಎಲ್ಲರನ್ನು ಜಾಗೃತಗೊಳಿಸಿತು. ದೊಂಡಿಯ ವ್ಯಾಘ ಮೊದಲಾದವರು ಮೈಸೂರು ಒಡೆಯರನ್ನು ಮತ್ತು ಬ್ರಿಟಿಷರನ್ನು ಸಮಾನವಾಗಿ ವಿರೋಧಿಸಿದರು. ತರೀಕೆರೆ ನಾಯಕನಂತೆ ಅನೇಕ ಪಾಳೆಯಗಾರರು ಬ್ರಿಟಿಷರ ವಿರುದ್ಧ ಹೋರಾಟ ಮಾಡಿದರು. ಉಸಿರುಕಟ್ಟುವ ವಾತಾವರಣದ ನಡುವೆ, ಅವರ ಸೊಲ್ಲುಗಳನ್ನು ಗಮನಿಸುವ, ಅವರ ಬೇಡಿಕೆಯನ್ನು ಪೂರೈಸುವ ಉದಾರತೆ ಇಲ್ಲದಾಯಿತು. ಇಂಥ ವಿಷಮ ಸ್ಥಿತಿ ಬ್ರಿಟಿಷರ ಪಾಲಿಗೆ ಮುಳುವಾಯಿತು. ದೇಶಿಯ ಸಂಸ್ಥಾನಿಕರನ್ನು ಹತ್ತಿಕ್ಕುವ ಪ್ರಯತ್ನ ನಡೆಯಿತು. ತರೀಕೆರೆಯ ಅರಸ, ಸರ್ಜಾ ಹನುಮಪ್ಪನಾಯಕನ ಬಗೆಗೂ ಇದೇ ಅನ್ವಯಿಸುತ್ತದೆ.
ಮುಖ್ಯಾಂಶಗಳು
೧. ಸರ್ಜಾ ಹನುಮಪ್ಪನಾಯಕನ ತಂದೆ ಸರ್ಜಾ ರಂಗಪ್ಪನಾಯಕ (೧೮೩೧-೩೭) ಮಡಿದ ತರುವಾಯ, ಸರ್ಜಾ ಹನುಮಪ್ಪನಾಯಕನನ್ನು ಬೆಂಗಳೂರಿಗೆ ಕರೆದೊಯ್ಯಲಾಯಿತು. ಕ್ರಿ.ಶ. ೧೮೩೪ರಲ್ಲಿ ಗುಟ್ಟಹಳ್ಳಿ ಅರಮನೆ ಪರಿಸರದ ವನ ವಿಹಾರದಲ್ಲಿ ಈತನಿಗೆ ಮೂರು ಬಾರಿ ಗಲ್ಲಿಗೇರಿಸಿದರು ಪ್ರಾಣ ಹೊಗಲಿಲ್ಲವಾದ ಕಾರಣ ಪ್ರಾಣದಾನ ನೀಡಿದ ಬ್ರಿಟಿಷರನ್ನು ವಿರೋಧಿಸಿ ತನ್ನ ಕೈಯಿಂದಲೇ ನೇಣು ಹಾಕಿಕೊಂಡು ಪ್ರಾಣ ಬಿಟ್ಟಿರುತ್ತಾನೆ. ಹೀಗೆ ಹುತಾತ್ಮನಾಗುವುದು ಸರ್ಜಾ ಹನುಮಪ್ಪನಾಯಕನ ವಾಸ್ತವ ಘಟನೆಯಾಗಿದ್ದರೂ ಒಮ್ಮೆ ತಾಭಿಪ್ರಾಯವಿಲ್ಲ.
೨. ಚರಿತ್ರೆಯಲ್ಲಿ ಈ ಘಟನೆ ನಿಖರವಾದ ಸ್ವರೂಪ ತಳೆದಿಲ್ಲ.
೩. ಜನಪದ ಸಾಹಿತ್ಯದಲ್ಲಿ ವಿಶೇಷವಾಗಿ ಕಥನ, ಲಾವಣಿಗಳಲ್ಲಿ ದಂಗೆ, ಹೋರಾಟದ ಕಿಚ್ಚಿನ ಬಗ್ಗೆ ವರ್ಣನೆಯಿದೆ.
೪. ಕ್ರಿ.ಶ. ೧೮೫೭ರಲ್ಲಿ ಮೊದಲ ಸ್ವಾತಂತ್ರ್ಯ ಹೋರಾಟದ ಹಂತಕ್ಕೂ ಮೊದಲೇ ೧೮೩೧ರಲ್ಲಿ ತರೀಕೆರೆ ನಾಯಕರು ಬ್ರಿಟಿಷರನ್ನು ವಿರೋಧಿಸಿದ್ದು ಗಮನಾರ್ಹ.
೫. ಲೌಕಿಕ ವಿಚಾರಗಳೇ ಲಾವಣಿ, ಕಥನಗಳಲ್ಲಿ ಹೆಚ್ಚಾಗಿ ನುಸುಳಿವೆ. ಸಾರ್ವತ್ರಿಕ ವಿಷಯಗಳಿಗೆ ಆಸ್ಪದವಿಲ್ಲ.
೬. ಸರ್ಜಪ್ಪನಾಯಕ ಬ್ರಿಟಿಷರ ವಿರುದ್ಧ ಹೋರಾಡುತ್ತಲೇ ಏಕಕಾಲಕ್ಕೆ ವರ್ಣಾಶ್ರಮ ವ್ಯವಸ್ಥೆಯ ಸಂಕೋಲೆಯನ್ನು ಎದುರಿಸುತ್ತಾನೆ. ಅದು ಅವನ ಜೀವನದ ಭವಿಷ್ಯಕ್ಕೆ ಮುಳುವಾಯಿತು. ಹಾರುವರ ಹೆಣ್ಣು ನಿಂಗಮ್ಮನು ತಮ್ಮ ಅಣ್ಣಂದಿರಾದ ವೆಂಕಪರಾಯ, ಗೋವಿಂದರಾಯ ಮಾತು ಕೇಳಿ ಇವನಿಗೆ ಮೋಸ ಮಾಡುವುದು ಪ್ರಾಣಕ್ಕೆ ಕುತ್ತು ತರುವುದು ಪ್ರಭುತ್ವದಲ್ಲಿ ಮಹಿಳೆಯ ಕುತಂತ್ರ ಅನಾವರಣಗೊಂಡಿದೆ.
೭. ಮೈಸೂರು ಒಡೆಯರು ಮತ್ತು ಬ್ರಿಟಿಷರನ್ನು ಸಮಾನವಾಗಿ ವಿರೋಧಿಸುತ್ತಾ ಬಂದಿರುವ ತರೀಕೆರೆ ಪಾಳೆಯಗಾರರು ಸ್ಥಳೀಯತೆಯ ಪ್ರಭಾವದಿಂದ ಕನ್ನಡ ನುಡಿಗೆ ಹೆಚ್ಚಾಗಿ ತಮ್ಮ ಅಸ್ತಿತ್ವಕ್ಕಾಗಿ ಹೋರಾಡಿದ್ದು ಶ್ಲಾಘನೀಯವೆಂದು ಭಾವಿಸಲಾಗಿದೆ.
೮. ಕರ್ನಾಟಕದ ವಿವಿಧ ಭಾಗಗಳಲ್ಲಿ ಸರ್ಜಾನ ಬಗೆಗೆ ಹುಟ್ಟಿಕೊಂಡ ಕಥನಗಳೆಲ್ಲವು ಒಂದೇ ಪ್ರಕಾರದವು. ಚಿತ್ರದುರ್ಗ, ಬಳ್ಳಾರಿ ಜಿಲ್ಲೆಗಳ ಜನಪದರು ಕಟ್ಟಿಕೊಡುವ ಚಿತ್ರಣ ಕೊಂಚ ಭಿನ್ನ.
೯. ಟಿಪ್ಪುಗೆ ಸೇನಾನಿಗಳಾದ ತರೀಕೆರೆ ನಾಯಕರು ವಿಶ್ವಾಸಗಳಿಸಿದ್ದು ಬ್ರಿಟಿಷರಿಗೆ ನುಂಗಲಾರದ ತುತ್ತಾಯಿತು.
೧೦. ೧೮೩೦ರ ನಂತರ ದಂಗೆಯ ದಿನಗಳಲ್ಲಿ ಬ್ರಿಟಿಷರ ವಿರುದ್ಧ ಸರ್ಜಾ ರಂಗಪ್ಪನಾಯಕ ಮತ್ತು ಅವನ ಮಗ ಹನುಮಪ್ಪನಾಯಕ ದಂಗೆಯೇಳುವುದು, ವೀರಮರಣನ್ನಪ್ಪುವುದು. ಚರಿತ್ರೆಯಲ್ಲಿ ಭಿನ್ನರೂಪ ತಾಳಿರುವ ಸಂಗತಿಯಾಗಿದೆ.
೧೧. ತರೀಕೆರೆ ಪಾಳೆಯಗಾರರು, ನಾಯಕನಹಟ್ಟಿ, ಚಿತ್ರದುರ್ಗ, ಕುಂದರ್ಪಿ ಮೊದಲಾದವರೊಡನೆ ವೈವಾಹಿಕ, ಸ್ನೇಹ ಸಂಬಂಧವನ್ನು ಹೊಂದಿದ್ದರು.
ಹೊಸಪಾಠ
ಈ ಪಾಠವನ್ನು ಗುಗ್ಗಿ ಪಾಪಯ್ಯ ಹಾಡಿದ್ದಾನೆ. ೪೦ ಪುಟ ಪಾಠವಿದೆ. ಪಾಠದ ವಿವರಗಳು ಇಂತಿವೆ.
ತರೀಕೆರೆ ಅರಸ ಸರ್ಜಾ ಹನುಮಪ್ಪನಾಯಕನ ಜನನ, ವಿದ್ಯಾಭ್ಯಾಸ, ಬೆಳವಣಿಗೆ ಬಗೆಗೆ ತರೀಕೆರೆ, ಶಿವಮೊಗ್ಗ, ಮೈಸೂರು ಮತ್ತು ಹಿರೇದುರಗಗಳ ಉಲ್ಲೇಖವಿದೆ. ಸರ್ಜಪ್ಪನಾಯಕನ ತಂದೆ-ತಾಯಿಗಳ ರಂಗಪ್ಪ-ನಿಂಗಮ್ಮ ಮತ್ತು ಮನೆ ದೇವರಾದ ರಂಗನಾಥನ ಬಗ್ಗೆ ಅವನ ಜೀವನ-ಸಾಧನೆಗಳ ಬಗ್ಗೆ ಕಥನದಲ್ಲಿ ವಿವರಗಳಿವೆ.
೧. ಕುಲ ಬ್ಯಾಡರ, ವೀರ, ಶೌರ್ಯ, ಪರಾಕ್ರಮದ ಬಗ್ಗೆ ತಿಳಿಸಿದ್ದಾರೆ.
೨. ಕೊಣನೂರು, ಮಳಲಕೆರೆ, ಗುಂಡನೂರು, ದುರುಗ, ಹೂವೇನಹಳ್ಳಿ ಸ್ಥಳಗಳ ಉಲ್ಲೇಖವಿದೆ.
೩. ಉಪಪತ್ನಿ ನಿಂಗಮ್ಮ, ಅಣ್ಣ ವೆಂಕಪರಾಯ, ಭಾವ ಗೋವಿಂದರಾಯರ ಕುತಂತ್ರ, ಜಾತಿ ವರ್ಗ, ವರ್ಣ, ಸಂಘಟನೆ ವಿವರಗಳಿವೆ.
೪. ಬ್ರಾಹ್ಮಣರ ಕುಲದಲ್ಲಿ ಬ್ಯಾಡನು ಬರುತಾನ, ಕುಲಕಾದರೆ ಅಪಕೀರ್ತಿ, ಬ್ಯಾಡರ ಕುಲಕೆ ಸಂಚು ಕೊಡಬೇಕು ಎನ್ನುವ ಜಾತಿ ನಿಂದನೆ ಆರೋಪಗಳಿವೆ.
೫. ಒಂಟೆ, ಆನೆ ಸಾಲು, ಗದ್ದೆ ಆಳ ರಾಜ್ಯದ ಅರ್ಧ ಭಾಗ ಜಾಗೀರು ಕೊಡುತ್ತೇವೆ ಬ್ಯಾಡನ ಹೊಳ ಸಂಚು ಕೊಡಬೇಕೆಂದು ಕುತಂತ್ರ, ವೈದಿಕಶಾಹಿಯಿಂದ ಕೂಡಿದೆ.
೬. ವೃತ್ತಿ, ವರ್ಗ, ಬಡಿಗೇರ, ಕಮ್ಮಾರ, ನೆವ್ವರ, ತಳವಾರ, ಮಾದಿಗ, ವಡ್ಡರ ಇತರೆ ಜಾತಿಗಳ ಉಲ್ಲೇಖವಿದೆ.
೭. ಗರಡಿ ಮನೆ, ಚಾವಡಿ, ದೇವಾಲಯ, ಅರಮನೆಗಳ ಪ್ರಸ್ತಾಪವಿದೆ.
೮. ತಳವಾರ ತಿಪ್ಪಯ್ಯ, ಕುದುರೆ, ತಂದೆಗೆ ಸಪುವ, ಕೊಟ್ಟೂರು ಬಸವಣ್ಣನ ತೇರು, ಕಳಸವಾದರೆ ಹಟ್ಟಿ ತಿಪ್ಪಯ್ಯತೇರು ಕಳಸವಾದರೆ ಮುಸುದಂಗಿತ್ತು. ಇವತ್ತಿನ ಪಯಣ ಎಂದು ಬೇಡ ತಂದೆ ಮಗನಿಗೆ ಹೇಳುತ್ತಾನೆ.
೯. ಶೋಕ, ದುಃಖ, ಹತಾಶೆ, ಗುರುಹಿರಿಯರು, ತಂದೆತಾಯಿಗಳ ಸಂಕಟ, ದುಃಖ ಅನಾವರಣಗೊಂಡಿದೆ.
೧೦. ಬಸವನ ಕೋಟೆ, ಜಗಳೂರು ತಾಲೂಕು.
೧೧. ರಂಡಸಾವು ಸಾವಿರಳ್ಳಿಗೆ ಸರ್ಜ ನೂರಳ್ಳಿಗೆ ಅದಿ ರಂಡಸಾವು.
೧೨. ಪ್ರಭುತ್ವದ ಬಗೆಗಿನ ಮೋಸ, ವಂಚನೆ, ಕುತಂತ್ರ, ಮರಣ, ಕುಸಲೆ, ಗೊಂಬೆ ಮಂಚಕ್ಕೆ.
೧೩. ೧೦ ಲಕ್ಷ ದಂಡು ವಿರೋಧಿಗಳು, ಸರ್ಜಾನ ಮೇಲೆ ದಂಡೆತ್ತಿ ಬಂದು ಹೊಡೆದರು.
೧೪. ಮೊಸ ಅರಿತ ನಾಯಕನ ಪ್ರಾಯಶ್ಚಿತ್ತ, ದುಃಖ, ಶೋಕ ಅನಾವರಣಗೊಂಡಿದೆ.
೧೫. ವಿರೋಧಿಗಳಿಗೆ ಮಾಂಸ, ಮಧ್ಯವನ್ನು ಕೊಟ್ಟು ಗೋವಿಂದರಾಯ, ವೆಂಕಪರಾಯ ಹಗೆತನ ತೀರಿಸಿಕೊಳ್ಳುತ್ತಾರೆ.
೧೬. ಸೂಳೆ ನಿಂಗಿ, ವೆಂಕಪರಾಯ, ಗೋವಿಂದರಾಯ ಸೇರಿ ಕೊಲೆ ಮಾಡಲು ಕಂದಕ ತೋಡಿಸಿ ಶೂಲ ಪಡುತ್ತಾರೆ. ನೂಲಗ್ಗಗಳ ಉಲ್ಲೇಖವಿದೆ.
ಸರ್ಜಪ್ಪನ ಸಾವು (ಗಲ್ಲುಶಿಕ್ಷೆ)
ಬ್ರಿಟಿಷರ ದಂಡು ಮುತ್ತಿದಾಗ ಸರ್ಜಾನ ಪರಾಕ್ರಮವನ್ನು-ಸಾಲು ಹೆಣಗಳು ಬೀಳುತ್ತವೆ. ಆದರೆ, ಏಕಾಂಗಿ ವೀರ ನಿರಂತರ ಹೋರಾಟ ಮಾಡುವುದಾದರೂ ಹೇಗೆ. ಅಪಾರ ಸಾವು-ನೋವು ಚಿಂತೆ ಅವನಿಗೆ ಕಾಡುತ್ತದೆ. ಸರ್ಜಾ ಹನುಮಪ್ಪನನ್ನು ಬ್ರಿಟಿಷರು ಕಳ್ಳನೆಂದು ಘೋಷಿಸಿರುವ ಸಂಗತಿ ಅವನಿಗೆ ಕಾಡುತ್ತದೆ ಎಂಬ ಅಂಶಗಳ ಉಲ್ಲೇಖ ಪ್ರಸ್ತುತ ಕಥನದಲ್ಲಿದೆ.
೧. ಇಂತೆಂಬ ಹಳ್ಳಿಗೆ
ಕಳ್ಳನು ಬಂದನೇ-ಗೊಲ್ಲಿಗಾರ್ಡು ಕೊಡಬೇಕು
ಪಾರಂಗಿ ದೊರೆಯ-ವಾಲೆನಾದರೆ ಬರೆದಾನೊ
೨. ಗಲ್ಲು ಗಾರ್ಡನು ಇಲ್ಲವಯ್ಯs
ಕೊಟ್ಟಿನಾದರೆ ಮಾಡತೀನಿ||
ವಾಲೆನಾದರೆ ಬರೆದಾನೊ
ಪಾರಂಗಿ ದೊರೆಯ
ವಾಲೆನಾದರೆ ಬರೆದಾನೊs
ಬ್ರಿಟಿಷರೇ ನೇರವಾಗಿ ಗಲ್ಲು ಶಿಕ್ಷೆಗೆ ಗುರಿ ಮಾಡಿದ್ದಾರೆ.
ಕಥನದಲ್ಲಿ ಸಾವು ಸಹ ಪರಂಗಿ ದೊರೆ ಬ್ರಿಟಿಷರ ಅಧಿಕಾರಿಯಿಂದ ಆಗಿದೆ ಎಂದು ನಂಬಬಹುದಾಗಿದೆ. ಆದರೆ, ಸೂಳೆಯ ನಿಂಗಿಯೇ ಕೊಲೆ ಮಾಡಿದ್ದಾಳೆಂಬ ಜನಪದ ಸಂಗತಿಯನ್ನು ಕಾವ್ಯದ ವಸ್ತುಗೆ ಲಾವಣಿ, ಕಥನ, ವರ್ಣನೆಯ ಲಕ್ಷಣಗಳಾದ ಕರುಣಾರಸಕ್ಕೆ ಬಳಸಲಾಗಿದೆ ಎಂದು ಭಾವಿಸಬೇಕೆ? ಇಲ್ಲಿ ಬ್ರಾಹ್ಮಣ ಮತ್ತು ಬೇಡ ಕುಲಗಳ ನಡುವೆ ಸಂಘರ್ಷ ಮನೋಭಾವ ಇಲದೆ ಸೌಹಾರ್ದಯುತ ವಾತಾವರಣ ಇತ್ತು ಎಂದು ಮೇಲಿನ ಸಂಗತಿಗಳನ್ನು ಚರಿತ್ರೆ ಪುನಾರಚನೆಯ ಸಂದರ್ಭದಲ್ಲಿ ಅಳವಡಿಸಿಕೊಳ್ಳುವಲ್ಲಿ ಅನುಮಾನವಿಲ್ಲ. ತನ್ನ ತಂದೆ ಮತ್ತು ಸರ್ಜಪ್ಪನಾಯಕನ ಕಾಲದಲ್ಲಿ ಮೇಲಿನ ಘಟನೆಗಳು ಪ್ರತ್ಯೇಕವಾಗಿ ಸಂಭವಿಸಬಹುದು.
 
ತರೀಕೆರೆ ಪಾಳೆಯಗಾರ ಸರ್ಜಪ್ಪನಾಯಕನ ಕಥನ ಕಾವ್ಯ: ೫. ಸರ್ಜಪ್ಪನಾಯಕನ ಕಥನ ಕಾವ್ಯ
ಹುಟ್ಟಿದ್ದು ತೊರೆಕೇರೆ…||
ಬೆಳೆದಿದ್ದು ಶಿವಮೊಗ್ಗೆ
ಮಾತುನಾಡದು ಮಯಸೂರು
ಸರ್ಜತಿ ಭೂಪ
ಇದ್ಯೆ ಕಲಿಯದು ಹಿರಿದುರುಗೊs
ದುರುಗ ದುರುಗಂಬದೊ ||
ಅದು ಎಂಥ ದುರುಗಾವೋ
ಇದೇ ವಸದ ಹಿರೆದುರುಗ
ಕಂಚಿನ ದುರುಗ
ಏಳೇ ಕಲ್ಲಿಗೆ ಮುಗುದೈಯಿತೊs
ಕಂಚಿನ ದುರುಗವು ||
ಕೇರೆಯ ದುರುಗವು
ಏಳೇ ಕಲ್ಲಿಗೆ ಮುಗದೆಯಿದೊ
ಸರ್ಜತಿ ಭೂಪ
ಏಳೇ ಕಲ್ಲಿಗೆ ಮುಗುದೈಯಿತೊs
ಮಾಳಿಗೆ ಮನೆ ಒಳಗೆ ||
ಮಾತನಾಡುವುನಾರೋ
ಮೆಚ್ಚಿದ ಮೊಳಲುಕೆರೆ ಹನುಮs.
ಸರ್ಜತಿ ಭೂಪ
ಮೆಚ್ಚಿದ ಮೊಳಲುಕೆರೆ ಹನುಮ
ಅಂಚಿನ ಮನೆ ಒಳಗೆ ||
ವಂಚ ಮಾಡುವನಾರೇ
ಮೆಚ್ಚಿದ ಮೊಳಲುಕೆರೆ ಹನುಮ
ಸರ್ಜತಿ ಭೂಪ
ಮೆಚ್ಚಿದ ಮೊಳಲುಕೆರೆ ಹನುಮs.
ಸಾವಿಡಿಗೆ ಚಂದುರಾಮ ||
ಕುಲದಲಿ ಬ್ಯಾಡರ ಉಡುಗ
ಅರಾರಿಗೆಲ್ಲಾ ಮದವೈರಿ
ಸರ್ಜತಿ ಭೂಪ
ಅರಾರಿಗೆಲ್ಲಾ ಮದವೈರಿs.
ಗುಂಡತ್ತಿ ಗುಂಡ ಇಳಿದು ||
ಗುಂಡನೂರು ಬಾಗಲು ಕಾದು
ಹೋಗದಿರು ಸಾಲು ತಿರುವ್ಯಾನೆ
ಸರ್ಜತಿ ಭೂಪ
ಹೋಗದಿರು ಸಾಲು ತಿರುನ್ಯಾನೊs.
ಕೊಣವತ್ತಿ ಕೊಣವಿಳಿದು ||
ಕೊಣನೂರು ಬಾಗಲು ಕಾದು
ಹೋಗದಿರು ಸಾಲು ತಿರುವ್ಯಾನೆ
ಸರ್ಜತಿ ಭೂಪ
ಹೋಗದಿರು ಸಾಲು ತಿರುವ್ಯಾನೆs.
ಹೋಗ ಇರು ಸಲ ತಿರುವಿ ||
ಬಡವರ ಬಗ್ಗರ ಕರೆಸಿ
ದಾನವಾದರೆ ಮಾಡ್ಯಾನಲ್ಲೋ.
ಸರ್ಜತಿ ಭೂಪ
ಧರ್ಮವಾದರೆ ಮಾಡ್ಯಾನಲ್ಲೊs.
ನಾಳೆಗೆಂಟವ ದಿವಸ ||
ದುರುಗದ ವೆಂಕಪರಾಯ
ದುರುಗಾದೊಳಾಗ ಮಸಲತ್ತು
ಗೋವಿಂದರಾಯ ವೆಂಕಪರಾಯ
ದುರುಗದೊಳಗ ಮಸಲತ್ತುs.
ಮಸಲತ್ತು ಮಾಡ್ಯಾರೋ ||
ಕಿಮ್ಮತ್ತು ಬೆದಿಕ್ಯಾರೋ
ಹೂವೇನಳ್ಳಿಗೆ ನಡೆದಾರೊ
ಗೋವಿಂದರಾಯ ವೆಂಕಪರಾಯ
ಹೂವೇನಳ್ಳಿಗೆ ನಡೆದಾರೊs.
ಹೂವೆನಳ್ಳಿಗೆ ||
ನಡೆದಾರೋ ಆವಾಗ
ಉರುಡು ಸಾವಿಡಿಗೆ ನಡಿದಾರೋ
ಗೋವಿಂದರಾಯ ವೆಂಕಪರಾಯ
ಕುಂತೇ ಮಸಲತ್ತು ಮಾಡ್ಯಾರಲ್ಲೋs.
ಕುಂತೇನ ಮಸಲತ್ತೋ ||
ಮಾಡ್ಯಾರೋ ಆವಾಗ
ಕಿಮ್ಮತ್ತಾದರೆ ಬೆದಿಕ್ಯಾರೋ
ಗೋವಿಂದರಾಯ ವೆಂಕಪರಾಯ
ಕಿಮ್ಮತ್ತಾದರೇ ಬೆದಿಕ್ಯಾರೋs.
ಮಸಲತ್ತು ಮಾಡ್ಯಾರೋ ||
ಕಿಮ್ಮತ್ತು ಬೆದಿಕ್ಯಾರೊ
ಮದಲೆ ಹನುಮಯ್ಯನ ಕರಿಸ್ಯಾರೊ
ಗೋವಿಂದರಾಯ ವೆಂಕಪರಾಯ
ಮದಲೆ ಹನುಮಯ್ಯನ ಕದಿಸ್ಯಾರೊs.
ಏನಲೆ ಎಲೇ ಹನುಮ ||
ಏನೋ ಮಾದಿಗರನುಮ
ನಿಂಗಮ ತಾಯಿನ ದಯೆಮಾಡು
ಮಾದಿಗರನುಮ
ನಿಂಗಮ ತಾಯಿನ ದಯೆ ಮಾಡುs.
ದಡಗ್ಗನೇದ್ದನೊ ||
ಊರು ಸಾವಿಡಿ ಬಿಟ್ಟಾನೋ
ಅರಮನೆಗಾದರೆ ನೆಡುದಾನೆ
ಮಾದಿಗರನುಮ
ಅರಮನೆಗಾದರೆ ನೆಡುದಾನೋs.
ಏನಮ್ಮ ಎಲೇ ತಾಯಿ ||
ಏನೇ ನಿಂಗಮ್ಮ ತಾಯಿ
ಊರು ಸಾವಿಡಿಗೆ ಬರಬೇಕು
ನಿಂಗಮ್ಮ ತಾಯಿ
ಊರು ಸಾವಿಡಿಗೆ ಬರಬೇಕುs.
ಏನಲೆ ಎಲೆ ಹನುಮ ||
ಏನೋ ಮಾದಿಗರ ಹನುಮ
ನಾನೊಂದು ಮಾತೊಂದ ಕೇಳತೀನಿ
ಮಾದಿಗರ ಹನುಮ
ಅಂಜು ಇಲ್ಲದೆ ಹೇಳಬೇಕುs.
ನಿನ್ನ ಆಣೆಯ ನಿನ್ನಾ ||
ಸೂರ್ಯ ಚಂದುರುನಾಣೆ
ನಿನ್ನ ಪಾದದಾಣೆ ಕಾಣೆನಮ್ಮ
ನಿಂಗಮ್ಮ ತಾಯಿ
ಕೋಪವಾದರೆ ಮಾಡಬ್ಯಾಡೋs.
ದಡಗ್ಗನೇದ್ದಳೋ ||
ಅರಮನೆ ಬಿಟ್ಟಾಳೊ
ಊರು ಸಾವಿಡಿಗೆ ನಡೆದಾಳೊ
ನಿಂಗಮ್ಮ ತಾಯಿ
ಊರು ಸಾವಿಡಿಗೆ ನಡೆದಾಳೊs.
ಅಣ್ಣ ವೆಂಕಪರಾಯ ||
ಭಾವ ಗೋವಿಂದುರಾಯ
ನನ್ನ ಕರೆಸಿದ ಬುಗವೇನು
ಗೋವಿಂದರಾಯ ವೆಂಕಪರಾಯ
ನನ್ನ ಕರೆಸಿದ ಬಗವೇನುs.
ಏನುವಿಲ್ಲವಮ್ಮ ||
ಎತ್ತವಿಲ್ಲವಮ್ಮ ನಿಂಗಮ್ಮ ತಂಗಿ
ಗೊಂಬೆ ಮಂಚಕ್ಕೆ ದಯೆಮಾಡು
ನಿಂಗಮ್ಮ ತಂಗಿ
ಕುಸಲೆ ಮಂಚಕ್ಕೆ ದಯೆ ಮಾಡುs.
ಗೊಂಬೆನೆ ಮಂಚಕ್ಕೆ ||
ದಯೆ ಮಾಡಿ ಇರುವೆನು
ಕುಸಲೆ ಮಂಚಕ್ಕೆ ದಯೆ ಮಾಡಿ ಇರುವೆನು
ಗೋವಿಂದರಾಯ ವೆಂಕಪರಾಯ
ನನ್ನ ಕರೆಸಿದ ಬಗೆ ಏನುs.
ಏನುವಿಲ್ಲವಮ್ಮ ||
ಎತ್ತವಿಲ್ಲಾವಮ್ಮ ನಿಂಗಮ್ಮ ತಾಯಿ
ಜುಟ್ಲು ಜನಿವಾರ ನಿಲುಸಮ್ಮ
ನಿಂಗಮ್ಮ ತಾಯಿ
ಮಾನ್ಯ ಅಭಿಮಾನ್ಯ ನಿನ್ನದಮ್ಮೊs.
ಜುಟ್ಲು ಜನಿವಾರ ನಿನ್ನದೋ ||
ಮಾನ್ಯ ಅಭಿಮಾನ್ಯ ನಿನ್ನದಮ್ಮೊ
ನಿಂಗಮ್ಮ ತಂಗಿ
ಮಾನ್ಯ ಅಭಿಮಾನ್ಯ ನಿನ್ನದಮ್ಮೊs.
ಬ್ರಾಹ್ಮಣರ ಕುಲದಲ್ಲಿ ||
ಬ್ಯಾಡನ ಬರುತಾನೆ
ಕುಲಕಾದರೆ ಅಪಕೀರ್ತಿ
ನಿಂಗಮ್ಮ ತಂಗಿ
ಬ್ಯಾಡರ ಕುಲಕೆ ಸಂಚು ಕೊಡಬೇಕುs.
ಅವನ ಉಪ್ಪುವ ತಿಂದು ||
ಅವನ ಸೊಪ್ಪುವ ತಿಂದು
ಅವನ ಮೇಲೆ ಎರಡು ಬಗೆದಲ್ಲೊ
ಗೋವಿಂದರಾಯ ವೆಂಕಪರಾಯ
ಆತನೊಳಸಂಚು ಕೊಡಲಾರೆs.
ಒಂಟೆ ಸಾಲೇ ಕೊಡತಿವಿ ||
ಆನೆ ಸಾಲು ಕೊಡತಿವಿ
ಎಮ್ಮೆ, ಆಕಳ ಸಾಲು ಕೊಡತಿವಿs
ನಿಂಗಮ ತಂಗಿ
ಬ್ಯಾಡನೊಳಸಂಚು ಕೊಡಬೇಕುs.
ಆನೆ ಸಾಲು ನಮಗಂಟು ||
ಒಂಟೆ ಸಾಲು ನಮಗುಂಟು
ಎಮ್ಮೆ ಆಕಳು ಸಾಲು ನಮಗಂಟು
ಗೋವಿಂದರಾಯ ವೆಂಕಪರಾಯ
ಆತನೊಳಸಂಚು ಕೊಡಲಾರೆs.
ವಕ್ಕಳ ಗದ್ದೆ ಕೊಡತೀವಿ ||
ಜಾಗಿರಾಶಿ ಕೊಡತಿವಿ
ಬ್ಯಾಡನೊಳಸಂಚು ಕೊಡಬೇಕು
ನಿಂಗಮ್ಮ ತಾಯಿ
ಬ್ಯಾಡನೊಳಸಂಚು ಕೊಡಬೇಕುs.
ವಕ್ಕಳ ಗದ್ದೆ ನಮಗುಂಟು ||
ಜಾಗಿರ ಸಾಲು ನಮಗುಂಟು
ಆತನಿದ್ದರೆ ಎಲ್ಲವುಂಟು
ಗೋವಿಂದರಾಯ ವೆಂಕಪರಾಯ
ಆತನೊಳಸಂಚು ಕೊಡಲಾರೆs.
ಸಣ್ಣಕ್ಕಿ ಸರ್ಜಾನ ||
ಅಗಲಿ ನಾನಿರುಲಾರೆ
ಕೂಡಿ ನಾನಿರುಲಾರೆ
ಗೋವಿಂದರಾಯ ವೆಂಕಪರಾಯ
ಆತನೊಳಸಂಚು ಕೊಡಲಾರೆs.
ಮುವತ್ತು ಮೂರಳ್ಳಿ ||
ಜಾಗೀರಿ ಕೊಡುತೀವಿ
ಆಳ ರಾಜ್ಯದ ಕೋಡುತೀವಿ
ನಿಂಗಮ್ಮ ತಂಗಿ
ಬ್ಯಾಡನೊಳಸಂಚು ಕೊಡಬೇಕುs.
ಮುವತ್ತು ಮೂರಳ್ಳಿ ||
ಜಾಗೀರು ನಮಗುಂಟು
ಆಳ ರಾಜ್ಯ ನಮಗುಂಟು
ಗೋವಿಂದರಾಯ ವೆಂಕಪರಾಯ
ಆತನೊಳಸಂಚು ಕೊಡಲಾರೆs.
ಬಡಿಗೇರನ ಕರಸಯ್ಯಾ ||
ಬಗಣಿ ಸೂಲಗಳನ್ನು ಕೆತ್ತಿಸಯ್ಯ
ಕ್ವಾಟೆ ಸುತ್ತಲ ನಿಲ್ಲಿಸಯ್ಯೊ
ಗೋವಿಂದರಾಯ ವೆಂಕಪರಾಯ
ಹನುಮನ ದಿಕ್ಕಿಗೆ ನಿಲ್ಲಿಸಯ್ಯೊs.
ಕಮ್ಮಾರನ ಕರಸಯ್ಯಾ ||
ಶೂಲಗಳು ಕಡಿಸಯ್ಯಾ
ಕ್ವಾಟೇ ಸುತ್ತಲ ನಿಲಿಸಯ್ಯಾ
ಗೋವಿಂದರಾಯ ವೆಂಕಪರಾಯ
ಹನುಮನ ದಿಕ್ಕಿಗೆ ನಿಲಿಸಯ್ಯೊs.
ನೆವ್ವರನ ಕರೆಸಯ್ಯ ||
ಶೂಲವಕ್ಕಳು ನುಡಿಸಯ್ಯ
ಕ್ವಾಟೇ ಸುತ್ತಲ ಬಿಗುಸಯ್ಯ
ಗೋವಿಂದರಾಯ ವೆಂಕಪರಾಯ
ಹನುಮನ ದಿಕ್ಕಿಗೆ ಬಿಗುಸಯ್ಯೊs.
ತಳವಾರನು ಕರಸಯ್ಯ ||
ಶಾವುಲ್ಲು ತುರಿಸಯ್ಯ
ಕೋಟೆ ಸುತ್ತಲು ಒದುಸಯ್ಯ
ಗೋವಿಂದರಾಯ ವೆಂಕಪರಾಯ
ಹನುಮನ ದಿಕ್ಕಿಗೆ ಹೊದುಸಯ್ಯೊs.
ಮಾದಿಗರನ ಕರಿಸಯ್ಯ ||
ಬೇಲಿಯ ಕಡಿಸಯ್ಯ
ಬೇಲಿನಾದರೆ ಕಡಿಸಯ್ಯ
ಗೋವಿಂದರಾಯ ವೆಂಕಪರಾಯ
ಬೇಲಿನಾದರೆ ಕಡುಸಯ್ಯೊs.
ಹೂವನಳ್ಳಿ ಎಂಬುದು ||
ಏಳೇ ಬಜಾರವಾಯಿತೊ
ಏಳು ತರಾವು ಬಡುಸಯ್ಯ
ಗೋವಿಂದರಾಯ ವೆಂಕಪರಾಯ
ಏಳು ತರಾವು ಬಡುಸಯ್ಯೊs.
ಒಡ್ಡರುನಾ ಕರುಸಯ್ಯ ||
ಡಂಕಗಳ ಕಡಿಸಯ್ಯ
ಊರ ಬಾಗ್ಲಿಗೆ ನೆಡುಸಯ್ಯ
ಗೋವಿಂದರಾಯ ವೆಂಕಪರಾಯ
ಊರ ಬಾಗ್ಲಿಗೆ ನೆಡುಸಯ್ಯೊs.
ಮಾದಿಗರನು ಕರೆಸಯ್ಯ ||
ರಾಡುನ ಕಟ್ಟುಸಯ್ಯ
ಬಿಗವಾದರೆ ವೆಂಕಪರಾಯ
ಬಿಗವಾದರೆ ಜೋಡುಸಯ್ಯೊs.
ಊರ ದೇವೆತ ಸಾರು ||
ಗಟಿಸಾರು ಸಾರು ಸಯ್ಯೊ
ಗಟಿಪಾರ್ಯರು ನಿಲ್ಲಿಸಯ್ಯೊ
ಗೋವಿಂದರಾಯ ವೆಂಕಪರಾಯ
ಗಟಿಪಾರ್ಯರು ನಿಲ್ಲಿಸಯ್ಯೊs.
ತೊರೆಕೆರೆದೊಳಗಿರುವ ||
ಸರ್ಜತಿ ಭೂಪನಿಗೆ
ವಾಲೆನಾದರೆ ಬರುಸಯ್ಯ
ಗೋವಿಂದರಾಯ ವೆಂಕಪರಾಯ
ವಾಲೆನಾದರೆ ಬರುಸಯ್ಯs.
ಆಯ್ತಿವಾರ ಅಮಾಸೆ ಮಾಡಿ ||
ಸೋಮಾರ ಹಿರಿಯಕ್ಕಿ ಒಯ್ದು
ಮಂಗಳವಾರ ದುಳಾಲಗ್ಗಿಗೆ ಬರಬೇಕು
ಅನ್ನುತಲಾಗ
ವಾಲೆನಾದರೇ ಬರುಸಯ್ಯೊs.
ವಾಲೇನೆ ಬರುದಾರೋ ||
ವಾಲೇನೆ ಆಕ್ಯಾರೋ
ಮಾಗಿ ಸಪುನವು ಬಿದ್ದಿತಲ್ಲೊ
ಅನ್ನುತಲಾಗಿ ಮಾಗಿ ಸಪುನವು ಬಿದ್ದಿತಲ್ಲೊ.
ಎಂದಿಗಿಲ್ಲದ ಹೂವ್ವನಳ್ಳಿ ||
ಇಂದಿಗೆ ಸುಂಗರವಾಯ್ತೊ
ಮುತ್ತಿನ ಜಾಲವ ಬಿಗಿದಂತೆ ಬಿಗಿದಯ್ತೊ
ಅನ್ನುತಲಾಗ ಮಾಗಿದ ಸಪುನವು ಬಿದ್ದಿತಲ್ಲೊ.
ದಡಗ್ಗನೆದ್ದಾನೋ ||
ಉಸುನಕ್ಕು ನಕ್ಕಾನೆ, ಹಲ್ಲುನಾದರೆ ಕಡದಾನೊ
ಸರ್ಜತಿ ಭೂಪ
ಮೀಸೆನಾದರು ತಿರುವ್ಯಾನಲ್ಲೊ.
ದಡಗ್ಗನೆದ್ದಾನೋ ||
ಅರಿವಿ ಗಂಗಿಗೆ ನಡೆದಾನೊ
ಸರ್ಜತಿ ಭೂಪ
ಸ್ನಾನವಾದರೆ ಮಾಡೆನಲ್ಲೊ.
ಸ್ನಾನವ ಮಾಡನೇ ||
ಬಂಗಾರ ಗಿಂಡೀಲಿ
ಪನ್ನಿರಾದರೂ ಹಿಡಿದಾನೋ
ಸರ್ಜತಿ ಭೂಪ
ಅರಮನೆಗಾದರೇ ಬಂದಾನಲ್ಲೊ.
ಅರಮನೆಗೆ ಬಂದಾನೆ ||
ಕಾಯಿನ ಕರ್ಪೂರ ತಗುದಾನೊ
ಸರ್ಜತಿ ಭೂಪ
ಮನಿಸ್ವಾಮಿ ರಂಗಯ್ಯಗೆ ನಡೆದಾನೊ.
ಕಾಯಿನೆ ಒಡುದಾನೊ
ಕೈಯಿನೆ ಮುಗಿದಾನೆ
ವರುವುನಾದರೆ ಬೇಡುವನಲ್ಲೆ
ಮನಿಸ್ವಾಮಿ ರಂಗ
ಎಡಗಡೆ ಹೂವನ್ನು ಕೊಟ್ಟಿತಲ್ಲೊ.
ಎಡ್ಗಡೆ ಹೂವನ್ನು ಕೊಟ್ಟಿತಲ್ಲೊ ||
ಕೊಟ್ಟಿತು ಆವಾಗ
ಅರಮನೆಗಾದರೆ ಬಂದನಲ್ಲೊ
ಸರ್ಜತಿ ಭೂಪ
ಅರಮನೆಗಾದರೆ ಬಂದನಲ್ಲೊ.
ಅರಮನೆಗೆ ಬಂದಾನೆ ||
ಕಾಯಿನ ಕರ್ಪೂರ ಇಟ್ಟಾರಲ್ಲೊ
ಸರ್ಜತಿ ಭೂಪ
ಗರಡಿ ಮನೆಗನ್ನ ನಡೆದಾನೊ.
ಗರಡಿ ಮನೆಗೆ ಬಂದಾನಣ್ಣ ||
ಸಮಸಗತಿಯ ಮಾಡನಣ್ಣ
ಹಿಂದಕೆ ಇಂಗಣ್ಣ ಹೊಡೆದಾನೊs.
ಸರ್ಜತಿ ಭೂಪ
ಮುಂದಕೆ ಮುಂಗಣ್ಣು ಹೊಡೆದಾನೊs.
ಹಿಂದಕ್ಕೆ ಹಿಂಗಣ್ಣ ಹೊಡೆದ
ಮುಂದಕ್ಕೆ ಮುಂಗಣ್ಣ ಹೊಡೆದ
ಯಂಬತ್ತು ಮಣವ ಗುಂಡಿಗಾದರೆ ಕೆಡುದಾನೆ
ಸರ್ಜತಿ ಭೂಪ
ಯಂಭತ್ತು ಮಣ ಗುಂಡಿಗಾದರೆ ನಡೆದಾನುs.
ಯಂಭತ್ತು ಮಣವನ್ನು ||
ಗುಂಡಿಗೆ ನಡೆದಾನೊ
ಗುಂಡುನಾದರೆ ಎಳಲಿಲ್ಲ
ಸರ್ಜತಿ ಭೂಪ
ದುಃಖವಾದರೆ ಮಾಡ್ಯಾನಲ್ಲೊs.
ದುಃಖವೇ ಮಾಡ್ಯಾನೊ ||
ಶೋಕವೆ ಮಾಡ್ಯಾನೋ
ದುಃಖವಾದರೆ ಮಾಡನಲ್ಲೊ
ಸರ್ಜತಿ ಭೂಪ
ಶೋಕವಾದರೆ ಮಾಡ್ಯಾನಲ್ಲೋs.
ದುಃಖವು ಮಾಡ್ಯಾನೆ ||
ಶೋಕವು ಮಾಡ್ಯಾನೋ
ಅರಮನೆಗಾದರೆ ಬಂದನಲ್ಲೋ
ಸರ್ಜತಿ ಭೂಪ
ಅರಮನೆಗಾದರೆ ಬಂದನಲ್ಲೋs.
ಅರಮನೆಗೆ ಬಂದಾನೆ ||
ಹಾಲನೆ ಅನ್ನವು
ಮೆದ್ದನು ಅವಾಗ
ಉಳುಕಡ್ಲಿ ಮೆದ್ದೆನಲ್ಲೊ
ಸರ್ಜತಿ ಭೂಪ
ಹೊಳಿಗೆ ಬಿಳಿ ಎಲೆಯ ಮೆದ್ದನಲ್ಲೊs.
ಉಳುಡಿಕೆ ಬಿಳಿಯೆಲೆ ||
ಮೆದ್ದನು ಆವಾಗ
ದೇವರ ಕ್ವಾಣೆಗೆ ನೆಡದಾನೋ
ಸರ್ಜತಿ ಭೂಪ
ದೇವರ ಕ್ವಾಣೆಗೆ ನಡೆದಾನೋs.
ದಾವರ ಕ್ವಾಣೆಗೆ ನೆಡದಾನೋ ಆವಾಗ ||
ಸುದ್ದಿನ ಸುರಿಬಾಕು
ನಾಗರ ಅದ್ಯಾವ, ಚಂದ್ರನದ್ಯಾವ ತಗುದಾನೋs.
ಸರ್ಜತಿ ಭೂಪ
ಚಂದ್ರುದಾದ್ಯವು ತಗುದಾನೊs.
ತಳವಾರ ತಿಪ್ಪಯ್ಯ ||
ಕುದುರೆನೆ ಹಿಡಿಯಯ್ಯ
ಕುದುರೆ ಜೀನಾದರೆ ಬಿಗಿಸಯ್ಯ
ಅನ್ನುತಲಾಗ
ತಳವಾರ ತಿಪ್ಪಯ್ಯಗೆ ಹಳನಲ್ಲೊs.
ತಂದೆನೇ ಪಾದಕ್ಕೆ
ನಡೆದಾನೋ ಆವಾಗ
ತಂದೆ ಪಾದವ ಕೊಡಲಿಲ್ಲೊ
ರಂಗಪ್ಪ ತಂದೆ ಪಾದವ ಕೊಡಲಿಲ್ಲೊs.
ಮನ್ನೆ ರಾತ್ರಿಯ ಸಪುನ ||
ಕೊಟ್ಟೂರು ಬಸವಣ್ಣ ತೇರು
ಕಳಸವಾದರೆ ಮುರಿದಂಗಿತ್ತು
ಸರ್ಜತಿ ಭೂಪ
ಐನ ಇವತ್ತಿನ ಪಯಣವ ನಿಲಿಸಯ್ಯೊs.
ಮಾಗಿ ಕಾಲದ ಸಪುನ ||
ಮಗನಿಗೆ ಒಳ್ಳೇದು
ಪರಜನರಿಗೆ ಒಳ್ಳೇದಲ್ಲ
ರಂಗಪ್ಪ ತಂದೆ
ಇವತ್ತೆ ಪಯಣವ ಕೊಡಬೇಕುs.
ಇವತ್ತಿನ ಪಯಣವು ||
ಕೊಡದಿದ್ದರೆ ನೀನು
ಅರಾರೆ ದಂಡನ್ನು ನುಗ್ಗುತಾರೋ
ರಂಗಪ್ಪ ತಂದೆ
ಇವತ್ತೆ ಪಯಣವ ಕೊಡಬೇಕುs.
ನಿನ್ನೆ ರಾತ್ರಿಯ ಸಪುನ ||
ಹಟ್ಟಿ ತಿಪ್ಪಯ್ಯನ ತೇರು
ಕಳಸವಾದರೆ ಮುರಿದಂಗಿತ್ತು
ಸರ್ಜತಿ ಭೂಪ
ಇವತ್ತೀನ ಪಯಣವ ನಿಲಸಯ್ಯೊs.
ಮಾಗಿ ಕಾಲದ ಸಪುನ ||
ಮಗನಿಗೆ ಒಳ್ಳೇದು
ಪರಜನರಿಗೆ ಒಳ್ಳೇದಲ್ಲ
ರಂಗಪ್ಪ ತಂದೆ
ಇವತ್ತೆ ಪಯಣವ ಕೊಡಬೇಕುs.
ಇವತ್ತಿನ ಪಯಣವ ||
ಇವತ್ತಿನ ಪಯಣವ ಕೊಡದಿದ್ದರೆ ನೀನು
ಅರಾರು ದಂಡು ನುಗ್ಗತಾರೊ
ರಂಗಪ ತಂದೆ ಕೊಡಬೇಕುs.
ರಾತ್ರಿನ ಸಪುನವೊ ||
ಹೂವ್ವನಹಳ್ಳಿ ಊರಮುಂದೆ
ಕುದುರೆ ಕಾಲು ಮುರಿದಂಗಿತ್ತು
ನಿನ್ನ ಮದುವೆ ಆದಂಗಿತ್ತು
ಸರ್ಜತಿ ಭೂಪ
ಇವತ್ತಿನ ಪಯಣವ ನಿಲಿಸಯ್ಯs.
ಹುಟ್ಟಿದ್ದು ತೊರೆಕೆರೆ ||
ಬೆಳದಿದ್ದು ಶಿವಮೊಗ್ಗೇ
ಪ್ರಾಣ ಗೆಲ್ಲುವುದು ಹೂವನಹಳ್ಳಿ
ರಂಗಪ್ಪ ತಂದೆ
ಇವತ್ತಿನ ಪಯಣದ ಕೊಡಬೇಕುs.
ಇವತ್ತಿನ ಪಯಣವು ||
ಕೊಡದಿದ್ದರೆ ನೀನು ಆರಾರೆ ದಂಡನ್ನು ನುಗ್ಗತಾರೊ
ರಂಗಪ ತಂದೆ
ಇವತ್ತಿನ ಪಯಣವ ಕೊಡಬೇಕುs.
ತಂದೆನ ಪಾದಕ್ಕೆ ||
ಮುಗಿದಾನೋ ಆವಾಗ
ತಾಯಿ ಪಾದಕ್ಕೆ ನೆಡುದಾನೊ
ಸರ್ಜತಿ ಭೂಪ
ತಾಯಿ ಪಾದಕ್ಕೆ ನೆಡುದಾನೊs.
ತಾಯಿನೆ ನೀಲಮ್ಮ ||
ದುಃಖವ ಮಾಡ್ಯಾಳೋ
ಶೋಕವಾದರೆ ಮಾಡ್ಯಾಳಲ್ಲೊ
ನೀಲಮ್ಮ ತಾಯಿ
ಶೋಕವಾದರೆ ಮಾಡಳಲ್ಲೊs.
ಅವರ ಕೈ ಎಡವಾಗಿ ||
ನಿನ್ನ ಕೈ ಮೇಲಾಗಿ
ಆಡಿಬಾರಪ್ಪ ನನ್ನ ಮಗನೆ
ಸರ್ಜತಿ ಭೂಪ
ಆಡಿಬಾರಪ್ಪ ನನ್ನ ಮಗನೆs.
ಇಂದಿಗೆ ನೋಡಿದ ಮಕವೊ ||
ಮತ್ತೆಂದಿಗೆ ನೊಡ್ಯಾಲಿ
ಆಡಿಬಾರಪ್ಪ ನನ್ನ ಮಗನೇ
ಸರ್ಜತಿ ಭೂಪ
ಆಡಿಬಾರಪ್ಪ ನನ್ನ ಮಗನೆs.
ತಂದೆನೆ ಪಾದಕ್ಕೆ ||
ಮುಗಿದಾನೋ ಆವಾಗ
ತಾಯಿ ಪಾದಕ್ಕೆ ಮುಗುದಾನೊ
ಸರ್ಜತಿ ಭೂಪ
ಕುದುರೆ ಪಾದಕ್ಕೆ ನೆಡುದಾನೊ.
ಆರು ಗಾವುದ ನಲಿಯೇ ||
ಹಾರುವಂತ ಕುದುರೆ
ದುಃಖವಾದರೆ ಮಾಡುತೈತೋ
ಸರ್ಜನ ಕುದುರೆ
ಪಾದವಾದರೆ ಕೊಡಲಿಲ್ಲೋ ||
ಆರುಗಾವುದು ನಲಿಯೆ
ಹಾರುವಂತ ಕುದುರೆ
ದುಃಖವಾದರೆ ಮಾಡತೈತೊ
ಸರ್ಜನ ಕುದುರೆ
ಪಾದವಾದರೆ ಕೊಡಲಿಲ್ಲೊs.
ನೆತ್ತಿ ಮಾಗಳ ಸಿಟ್ಟು ||
ತುದಿಗಾಲಿಗೆ ಇಳಿದಯಿತೊ
ನೆಗ್ಗದೆ ತುದಿಗಾಲಿನಿ ಒದ್ದಾನಲ್ಲೊs
ಸರ್ಜನ ಕುದುರೆ
ಗಾಳೆ ಗಂಟಾಗಿ ಹೋಯೊತಲ್ಲೊs.
ಗಾಳಿನೆ ಗಂಟಾಗಿ ||
ಹೋಯಿತು ಆವಾಗ
ಮನೆ ಬಾಗಿಲಿಗೆ ಹೋಯಿತಲ್ಲೊs.
ಸರ್ಜನ ಕುದುರೆ
ಊರಬಾಗಿಲಿಗೆ ಬಂದಿತಲ್ಲೊs.
ಊರನೆ ಬಾಗಿಲಿಗೆ ||
ಬಂದಿತ್ತೊ ಆಗಾಗ
ಮುರಿಗೆ ಮುಂಡಾಸು ತೆಗಿತಲ್ಲೊs
ಅನ್ನುತುಲಾಗ
ದುಃಖವಾದರೆ ಮಾಡ್ಯನಲ್ಲೊs.
ಗುರು ಹಿರಿಯರ ಮಾತು ಮೀರಿ ||
ತಂದೆ ತಾಯಿಯ ಮಾತು ಮೀರಿ
ಎಂತಾ ಇಗ್ನವ ಒದಗಿತು
ಸರ್ಜತಿ ಭೂಪ
ದುಃಖವಾದರೆ ಮಾಡ್ಯನಲ್ಲೊs.
ದುಃಖವೆ ಮಾಡ್ಯಾನೆ ||
ಶೋಕವೆ ಮಾಡ್ಯಾನೆ
ಶೋಕವಾದರೆ ಮಾಡೆನಲ್ಲೊs
ಸರ್ಜತಿ ಭೂಪ
ಶೋಕವಾದರೆ ಮಾಡ್ಯಾನಲ್ಲೊs.
ದುಃಖವೇ ಮಾಡ್ಯಾನೆ ||
ಶೋಕವೆ ಮಾಡ್ಯಾನೆ
ಮುರಿಗೆ ಮುಂಡಾಸು ಸುತ್ತಾನಲ್ಲೊs
ಸರ್ಜತಿ ಭೂಪ
ಮುರಿಗೆ ಮುಂಡಾಸು ಸುತ್ತಾನಲ್ಲೊs.
ಮುರಿಗೆನೆ ಮುಂಡಾಸು ||
ಸುತ್ತ್ಯಾನು ಆವಾಗ
ಕುದುರೆನಾದರೆ ಒಡುದಾನೊs
ಸರ್ಜನ ಕುದುರೆ
ಹಿಂದಕ್ಕಾದರೆ ನಗೆಸಯಿತೊs.
ನೆತ್ತಿ ಮ್ಯಾಗಳ ಸಿಟ್ಟು ||
ತುದಿಗಾಲಿಗಿಳಿದಯಿತೋ
ನೆಗ್ಗದೆ ತುದಿಗಾಲಲಿ ಹೊದ್ದಾನಲ್ಲೊs
ಸರ್ಜನ ಕುದುರೆ
ಗಾಳಿ ಗಂಟಾಗಿ ಹೋಯಿತಲ್ಲೊs.
ಗಾಳಿನೆ ಗಂಟಾಗಿ ||
ಹೋಯಿತು ಆವಾಗ
ಬಸವನಕೋಟೆಗೆ ಹೊಡೆದಾನೋs
ಸರ್ಜತಿ ಭೂಪ
ಬಸವನಕೋಟೆಗೆ ಹೊಡೆದಾನೆs.
ಬಸವನಕೋಟೆಗೆ ||
ಹೊಡೆದಾನೊ ಆವಾಗ
ಕುದುರೆನಾದರೆ ನಿಲ್ಲಿಸ್ಯಾನೊs
ಸರ್ಜತಿ ಭೂಪ
ಕೋಟೆನಾದರೆ ಹತ್ತ್ಯಾನಲ್ಲೊs.
ಕೋಟೆಗೆ ಹತ್ತಾನೋ ||
ಉರುಳಿ ಮುಖವೇರಿ
ಉರುಳಿ ಮುಖವೇರಿ ಹತ್ತಾನಲ್ಲೊs
ಸರ್ಜತಿ ಭೂಪ
ಉಸುನಕ್ಕಾದರೆ ನಕ್ಕಾನಲ್ಲೊs.
ಎಂದಿಗಿಲ್ಲದ ಹೂವ್ವನಹಳ್ಳಿ ||
ಇಂದಿಗೆ ಸುಂಗಾರವಾಯ್ತೊ
ಮುತ್ತಿನ ಜಾಲರ ಬಿಗಿದಂಗೆ ಬಿಗದಾಯ್ತೊ
ಅನ್ನುತಲಾಗ
ಉಸುನಕ್ಕಾದರೆ ನಕ್ಕಾನಲ್ಲೊs.
ಉಸುನಕ್ಕು ನಕ್ಯಾನೆ ||
ಹಲ್ಲುನ ಕಡುದಾನೋ
ಮೀಸೆನಾದರೆ ತಿದ್ದ್ಯಾನಲ್ಲೋs
ಸರ್ಜತಿ ಭೂಪ
ಕೋಟೆನಾದರೆ ಇಳಿದಾನೆs.
ಕೋಟೆನೆ ಇಳಿದಾನೆ ||
ಕುದುರೆನೆ ಹತ್ತ್ಯಾನೋs
ಕುದುರೇನಾದರೂ ಹೊಡುದಾನೋs
ಸರ್ಜನ ಕುದುರೆ
ಹಿಂದಕ್ಕಾದರೆ ನಡುಸಯಿತೊs.
ನೆತ್ತಿ ಮ್ಯಾಗಳ ಸಿಟ್ಟು ||
ತುದಿಗಾಲಿಗಿಳಿದಯಿತೋs
ನೆಗ್ಗದೆ ತುದಿಗಾಲಲಿ ಹೊದ್ದಾನಲ್ಲೊ
ಸರ್ಜನ ಕುದುರೆ
ಗಾಳಿ ಗಂಟಾಗಿ ಹೋಯಿತಲ್ಲೋs.
ಗಾಳಿ ಗಂಟಾಗಿ ||
ಒಯಿತು ಆವಾಗ
ದುರುಗದ ಕೊಣವಿಗೆ ಹೊಡೆದಾನೊs
ಸರ್ಜನ ಕುದುರೆ
ದುರುಗದ ಕೊಣವಿಗೆ ಹೊಡೆದಾನೊs
ಸಾವಿರಳ್ಳಿಗೆ ಸರ್ಜನ ||
ನೂರಳ್ಳಿಗೆ ಅಧಿಕಾರ
ರಂಡಸಾವನ್ನು ಕೊಲ್ಲುತ್ತಾರೆ
ಅನ್ನುತಲಾಗ
ರಂಡಸಾವನ್ನು ಕೊಲ್ಲುತಾರೆs.
ಸಾವಿರಳ್ಳಿಗೆ ಸರ್ಜನ ||
ನೂರಳ್ಳಿಗೆ ಅಧಿಕಾರ
ರಂಡಸಾವನ್ನು ಕೊಲ್ಲುತಾರೆ
ಮನಿಸ್ವಾಮಿ ರಂಗ
ಆದಿಗಡ್ಡಾಗಿ ಬಂದಿತಲ್ಲೊs.
ಆದಿಗೆ ಅಡ್ಡವಾಗಿ ||
ಬಂದಿತೊ ಆವಾಗ ಕುಂಟ ಬಿದ್ದಂಗೆ ಬಿದ್ದಿತಲ್ಲೊ
ಮನಿಸ್ವಾಮಿ ರಂಗ
ಕುಂಟ ಬಿದ್ದಂಗೆ ಬಿದ್ದಿತಲ್ಲೊs.
ಸರ್ಪವ ನೋಡ್ಯಾನೆ ||
ಕುದುರೆ ಇಳಿದಾನೋs
ಸರ್ಪಗಾವುದ ಮುಗಿದಾನೊs
ಸರ್ಜತಿ ಭೂಪ
ಸರ್ಪಗಾದರೆ ಮುಗಿದಾನೆs.
ತೊರೆಕೆರೆದೊಳಗಿರುವ ||
ಮನೆಸ್ವಾಮಿ ಕೆರೆ ಹನುಮ
ಏಳೆಡೆ ಸರ್ಪಾವು
ಮಾಯದ ಸರ್ಪವೇ ಹಾದಿ ಬಿಡು ಎನಗೆs
ಒಂದು ಸಾರಿ ಕೇಳ್ಯಾನು ||
ಎರಡು ಸಾರಿ ಕೇಳ್ಯಾನು
ಸರ್ಪವ ಮ್ಯಾಲೆ ನಗೆಸ್ಯಾನೋ
ಸರ್ಜತಿ ಭೂಪ
ಹೂವ್ವನಹಳ್ಳಿಗೆ ವಡೆದಾನುs
ಹೂವ್ವೆನಹಳ್ಳಿಗೆ ||
ಒಡುದಾನು ಆವಾಗ
ಊರು ಬಾಗಿಲಿಗೆ ಒಡೆದಾನು
ಅನ್ನುತಲಾಗ
ಮಾದಿಗರ ಹನುಮ ತಡಿಶ್ಯಾನುs.
ಏನಲೇ ಎಲೇ ಹನುಮ ||
ಏನೋ ಮಾದಿಗರ ಹನುಮ
ನನ್ನ ತಡೆಯಂತು ಬಗೆಯನು
ಮಾದಿಗರ ಹನುಮ
ನನ್ನ ತಡೆಯಿಂದ ಬಗೆಯೇನುs.
ಊರು ನನ್ನದು ||
ಊರು ಉಂಬಳ ನನ್ನದು
ಆಳ ರಾಜ್ಯವ ನನ್ನದಲ್ಲೊ
ಮಾದಿಗರ ಹನುಮ
ನನ್ನ ತಡೆ ಎಂದ ಬಗೆಯೇನು ಎಂದs.
ಏನಲೇ ಎಲೇ ಹನುಮ ||
ಏನೋ ಮಾದಿಗರನುಮ
ನಾನೊಂದು ಮಾತಂದು ಕೇಳತಿನಿ
ಮಾದಿಗರನುಮ
ಅಂಜು ಇಲ್ಲದೆ ಹೇಳಬೇಕುs.
ನಿನ್ನ ಆಣೆಯ ನಿನ್ನ ||
ಸೂರ್ಯ ಚಂದುರಾನಾಣೆ
ನಿನ್ನ ಪಾದದಾಣೆ ಕಾಣೆನಯ್ಯ
ಸರ್ಜತಿ ದೊರೆಯ
ಕೋಪವಾದರೆ ಮಾಡಬ್ಯಾಡೊs.
ನಿನ್ನ ಆಣೆಯ ನಿನ್ನ ||
ಸೂರ್ಯ ಚಂದುರಾನಾಣೆ
ಮನಿಸ್ವಾಮಿ ರಂಗಯ್ಯನಾಣೆ ಕಾಣೆನಯ್ಯ
ಸರ್ಜತಿ ದೊರೆಯ
ಕೋಪವಾದರೆ ಮಾಡಬ್ಯಾಡೊs.
ನನ್ನ ಉತ್ತುರವಲ್ಲ ದೊರೆಯೆ ||
ನಿನ್ನ ಉತ್ತರವಲ್ಲ ದೊರೆಯೆ
ಗೌಡನ ಉತ್ತರವಾಯಿತು
ಸರ್ಜತಿ ದೊರೆಯೆ
ಉತ್ತುರುವಾದರೆ ತೊರತೀನಿs.
ಅವರ ಮುಕವು ಕೇಳಿನ ||
ಹೋದದ ಬೇಕೆಂದು
ಹಿಂದಕ್ಕಾದರೂ ಸರಿಸ್ಯಾನೊ
ಸರ್ಜತಿ ಭೂಪ
ಬೇಲಿನಾದರೆ ನಗಿಸ್ಯಾನೊs.
ಹಿಂದಕ್ಕೆ ಸರಿಸ್ಯಾನೋ ||
ಬೇಲಿಯ ನಗಿಸ್ಯಾನೊ
ಕುದುಕೆ ಕಾಲನ್ನು ಮುರಿದಿತ್ತಲ್ಲೊ
ಅನ್ನುತಲಾಗ
ದುಃಖವಾದರೆ ಮಾಡಾನಲ್ಲೊs.
ಗುರು ಹಿರಿಯರು ಮಾತು ಮೀರಿ ||
ತಂದೆ ತಾಯಿಯ ಮಾತು ಮೀರಿ
ಎಂತ ಇಗ್ನವ ಒದಗಿತು
ಅನ್ನುತಲಾಗ
ದುಃಖವಾದರೆ ಮಾಡ್ಯಾನಲ್ಲೊs.
ದುಃಖವೇ ಮಾಡ್ಯನೆ ||
ಸೀಕವ್ ಮಾಡ್ಯಾನೆ
ಇಡುಗ್ವಾಡಿಗೆ ಒಡೆದಾನೋ
ಸರ್ಜತಿ ಭೂಪ
ಇಡುಗ್ವಾಡಿಗೊಡುದಾನೋs.
ಇಡುನಗ್ವಾಡಿಗೆ ||
ಹೊಡೆನೋ ಆವಾಗ
ಹನುಮನಗಾದರೆ ನಡೆದಾನೊ
ಸರ್ಜತಿ ಭೂಪ
ಹನುಮನಗಾದರೆ ನಡೆದಾನೋs.
ಏನಲೇ ಎಲೇ ನಿಂಗಿ ||
ಏನೇ ಸೂಳೆಯ ನಿಂಗಿ
ಎಂಥ ಮಾಯವ ನಿದ್ರೆನಗವದಿಯೆ
ಸೂಳೆಯ ನಿಂಗಿ
ಎಂತ ಮಾಯ ನಿದ್ರೆನಗವದಿಯೆs.
ಒಂದು ಸಾರಿ ಎಬ್ಬಿಶ್ಯಾನು ||
ಎರಡು ಸಾರಿ ಎಬ್ಬಿಶ್ಯಾನು
ಮೂರೇ ಸಾರಿಗೆ ನೆಗ್ಗದು
ತುದಿಗಾಲಲ್ಲಿ ಒದ್ದನಲ್ಲೊ
ಅನ್ನುತಲಾಗ
ಏಳು ಬಾಗಲು ನುಚ್ಚು ನುಚ್ಚುs.
ಏನಲೇ ಎಲೇ ನಿಂಗಿ ||
ಏನೇ ಸೂಳೆಯ ನಿಂಗಿ
ಒಂದು ಕದ ಒದ್ದರೆ ಏಳೇಳು ಕದಗಳು
ನುಚ್ಚು ನುಚ್ಚಾದರೆ ಆದಾವಲ್ಲೆ
ಸೂಳೆಯ ನಿಂಗಿ
ನುಚ್ಚು ನುಚ್ಚಾದರೆ ಆದವಲ್ಲೆs.
ಉಸುನಕ್ಕು ನಕ್ಕಳೋ ||
ಬಂಗಾರ ಗಿಂಡೀಲಿ
ಪನ್ನೀರಾದರೆ ಹಿಡುದಾಳೊ
ಅನ್ನುತಲಾಗ
ಸರ್ಜಗಾದರೆ  ಕೊಟ್ಟಾಳಲ್ಲೊs.
ಏನಲೇ ಎಲೇ ನಿಂಗಿ ||
ಏನೇ ಸೂಳೆಯ ನಿಂಗಿ
ನಾನೊಂದು ಮಾತನ್ನು ಕೇಳತೀನಿ
ಸೂಳೆಯ ನಿಂಗಿ
ಅಂಜು ಇಲ್ಲದೆ ಹೇಳಬೇಕುs.
ನಿನ್ನ ಆಣೆಯ ನಿನ್ನ ||
ಸೂರ್ಯ ಚಂದುರುನಾಣೆ
ನಿನ್ನ ಪಾದದಾಣೆ ಕಾಣೆನಯ್ಯ
ಸರ್ಜತಿ ದೊರೆಯೆ
ಕೋಪವಾದರೆ ಮಾಡಬ್ಯಾಡೋs.
ಊರು ದೇವತಿ ಸಾರು ||
ಗಟಿ ಸ್ಯಾರು ಸಾರ್ಯಾರೋ
ಗಟ್ಟಿ ಪ್ಯಾರರೋ ನಿಲ್ಲಿಸ್ಯಾರೋs
ಸರ್ಜತಿ ದೊರೆಯೆ
ಕೋಪವಾದರೆ ಮಾಡಬ್ಯಾಡೋs.
ಏನಲೇ ಎಲೇ ನಿಂಗಿ ||
ಏನೇ ಸೂಳೆಯ ನಿಂಗಿ
ಸಾರಿದ್ದರೇನಾಯ್ತು
ಬಯಾರಿ ಬಂದೆ ಕೊಡನೀರು
ಸೂಳೆಯ ನಿಂಗಿ
ಬಾಯಾರಿ ಬಂದೆ ಕೊಡನೀರುs.
ಮನ್ನೆ ಬಂದಿದ ಜ್ವರ ||
ಜ್ವರವದು ಬಿಟ್ಟಿಲ್ಲ
ಪನ್ನಿರಾದರೂ ತಂದು ಇಲ್ಲಿ
ಸರ್ಜತ ದೊರೆಯೆ
ಕೋಪವಾದರೆ ಮಾಡಬ್ಯಾಡs.
ಹಿರಿಯಕ್ಕನ ಮನೆಗೋಗಿ ||
ಪನ್ನಿರು ತರುತೀನಿ
ಸರ್ಜತಿ ದೊರೆಯೆ
ಕೋಪವಾದರೆ ಮಾಡಬ್ಯಾಡೊs.
ಹಿರಿಯಕ್ಕನ ಮನೆಯಲ್ಲಿ ||
ಪನ್ನಿರು ಇಲ್ಲವಯ್ಯ
ಪನ್ನಿರಾದರೆ ಇಲ್ಲವಯ್ಯ
ಸರ್ಜತಿ ದೊರೆಯೆ
ಕೋಪಾವಾದರೆ ಮಾಡಬ್ಯಾಡೊs.
ಹಿರಿಯಕ್ಕನ ಮನೆಯನ್ನು ||
ಬಿಟ್ಟಾಳು ಆವಾಗ
ಅರಮನೆಗಾದರೂ ನಡೆದಾಳೊ
ನಿಂಗಮ್ಮ ತಾಯಿ
ಅರಮನೆಗಾದರು ನಡೆದಾಳೊ s.
ಅಣ್ಣನ ಮನೆಯೋಗಿ ||
ಆಕಳ ಹಾಲು ತರುತೀನಿ
ಆಕಳ ಹಾಲಾದರೂ ತರುತೀನಿ
ಸರ್ಜತಿ ದೊರೆಯೆ
ಕೋಪವಾದರೆ ಮಾಡಬ್ಯಾಡೊ s.
ಹಾಲುನ ಕೊಟ್ಟಾಳೊ ||
ಹಾಲುನು ಕುಡುದಾನೊ
ಮೈಕೊಡವಿಲಾತಾದರೂ ಕೊಡವಿತಲ್ಲೊ
ಅನ್ನುತಲಾಗ
ಮೈಕೊಡವಿಲಾತಾದರೂ ಕೊಡವಿತಲ್ಲೊ s.
ಏನಲೇ ಎಲೇ ನಿಂಗಿ ||
ಏನೇ ಸೂಳೆಯ ನಿಂಗಿ
ಮೈಕೊಡವಿತಾದರೆ ಕುಡಿವಿತಲ್ಲೇ
ಅನ್ನುತಲಾಗ
ಮೈ ಕೊಡವಿತಾದರೆ ಕೊಡವಿಲ್ಲೆ s.
ಅಣ್ಣನ ಮನೆಯಲ್ಲಿ ||
ಆಕಳ ಹಾಲು ಕಾಸಿಲ್ಲ
ಹಾಲುನಾದರೆ ಕಾಸಿಲ್ಲ
ಸರ್ಜತ ದೊರೆಯೆ
ಕೋಪವಾದರೆ ಮಾಡಬ್ಯಾಡೊ s.
ಹಾಲುನ ಕುಡುದಾನೇ ||
ಗೊಂಬೆನೆ ಮಂಚಕ್ಕೆ
ಗೊಂಬೆ ಮಂಚಕ್ಕೆ ನಡೆದಾನೋ
ಸರ್ಜತಿ ಭೂಪ
ಕುಸಲೇ ಮಂಚಕ್ಕೆ ನಡೆದಾನೊ s.
ಗೊಂಬೆನೆ ಮಂಚಕ್ಕೆ ||
ನಡೆದಾನೋ ಆವಾಗ
ಕುಸಲೆ ಮಂಚಕ್ಕೆ ನಡೆದಾನೊ s
ಸರ್ಜತಿ ಭೂಪ
ಕುಸಲೆ ಮಂಚಕ್ಕೆ ನಡೆದಾನೋ s.
ಸೂಳೆಯ ನಿಂಗಿಯನ್ನು ||
ಸರ್ಜತಿ ಭೂಪನು
ಇಬ್ಬರೊಂದಾಗಿ ಮಲಿಗಾರು
ಅನ್ನುತಲಾಗ
ಎಚ್ಚರವಾದರೆ ಇಲ್ಲವಯ್ಯೊ s.
ಸಾವಿರಳ್ಳಿಗೆ ಸರ್ಜನ ||
ನೂರಳ್ಳಿಗೆ ಅಧಿಕಾರಿ
ರಂಡಸಾವನ್ನು ಕೊಲ್ಲುತಾರೆ
ಸೂಳೆಯ ನಿಂಗಿ
ದುಃಖವಾದರೆ ಮಾಡ್ಯಳಲ್ಲೊ s.
ದುಃಖವೇ ಮಾಡ್ಯಾಳೋ ||
ಶೋಕವು ಮಾಡ್ಯಾಳೊ
ಶೋಕವಾದರೂ ಮಾಡ್ಯಾಳಲ್ಲೊ
ಶೋಕವಾದರೆ ಮಾಡ್ಯಾಳಲ್ಲೊ s.
ಸುದ್ದಿನೆ ಸುರಿಬಾಕು ||
ನಾಗರ ಆದ್ಯವು
ಚಂದ್ರದದ್ಯಾವು ತಗದಳೊ
ಸೂಳೆಯ ನಿಂಗಿ
ಗರುಡಿ ಮನಿಗನ್ನ ನಡೆದಾಳೊ s.
ಏನ್ರಿ ಬಸವನ ಗೌಡ್ರೆ ||
ಸುದ್ದಿನೆ ಸುರಬಾಕು
ನಾಗರ ಆದ್ಯಾವು
ಚಂದ್ರದದ್ಯಾವು ತೊಂದೈದಿನಿ
ಬಸವನಗೌಡ್ರೆ
ನೆಲಮಾಳಿಗೆ ಹಾಕಬೇಕು s.
ಬಸವನ ಗೌಡನ ||
ಸೂಳೆಯ ನಿಂಗ್ಯನ್ನು
ಉಸುನಕ್ಕಾದರೆ ನಕ್ಕರಲ್ಲೊ
ಅನ್ನುತಲಾಗ
ಉಸುನಕ್ಕಾದರೆ ನಕ್ಕರಲ್ಲೊ s.
ಉಸುನಕ್ಕು ನೊಕ್ಕಾರೊ ||
ಸುದ್ದಿನೆ ಸುರಬಾಕು, ನಾಗರ ಆದ್ಯವು
ಚಂದ್ರುದಾದ್ಯವು ಹಾಕ್ಯರಲ್ಲೊ
ಬಸವನಗೌಡ
ನೆಲಮಾಳಿಗೆ ಹಾಕ್ಯರಲ್ಲೊ s.
ನೆಲನ ಮಾಳಿಗೆ ||
ಹಾಕ್ಯರೊ ಆವಾಗ
ಅರಮನೆಗಾದರೆ ನಡೆದಾಳೊ
ಸೂಳೆಯ ನಿಂಗಿ
ಅರಮನೆಗಾದರೆ ನಡೆದಾಳೊ s.
ಅಣ್ಣ ವೆಂಕಪರಾಯ ||
ಭಾವ ಗೋವಿಂದರಾಯ
ಎಚ್ಚರವಾದರೆ ಇಲ್ಲವಯ್ಯ
ಅನ್ನುತಲಾಗ
ಕಿಮ್ಮಲ್ಲಾದರೆ ಬರಬೇಕೊ s.
ಹತ್ತು ಸಾವಿರ ದಂಡು ||
ಹತ್ತು ಲಕ್ಸವ ದಂಡು
ಇರೆ ಗಾಯಿಗಳ ಹೊಡೆದಾರೊ
ಸರ್ಜನ ಮೇಲೆ
ಇರೆಗಾಗಿಗಳು ಒಡಿಸ್ಯಾರೊ s.
ಇರೇನೆ ಗಾಗಿಗಳು ||
ವಡಿಸ್ಯಾರೊ ಆವಾಗ
ಎಚ್ಚರವಾದರೆ ಅಲ್ಲವಯ್ಯ
ಅನ್ನುತಲಾಗ
ಎಚ್ಚರವಾದರೆ ಇಲ್ಲವಯ್ಯೊ s.
ಏಳನೇ ಬಾಗಿಲಿಗೆ ||
ಮುಸಿಗೆನ್ನು ಹಾಕರೊ
ಇರೆ ಗಾಗಿಗಳೂ ಹೊಡೆದಾರೊ
ಸರ್ಜನ ಮೇಲೆ
ಇರೆಗಾಗಿಗಳು ಹೊಡೆದಾರೊ s.
ಇರೆನೆಗಾಗಿಗಳು ||
ವಡುದಾರೊ ಆವಾಗ
ಎಚ್ಚರವಾದರೆ ಇಲ್ಲವಯ್ಯ
ಅನ್ನುತಲಾಗ
ಎಚ್ಚರವಾದರೆ ಇಲ್ಲವಯ್ಯೊ
ಸಾವಿರಳ್ಳಿಗೆ ಸರ್ಜನ ||
ನೂರಳ್ಳಿಗಾಧಿಕಾರ
ರಂಡ ಸಾವನ್ನು ಕೊಲ್ಲುತಾರೆ
ಮನಿಸ್ವಾಮಿ ರಂಗ
ತೊಳನು ಚಪ್ಪರಿಸಿ ಎಬ್ಬಿಸ್ಯಾನೊ s.
ತೊಳಿನ ಚಪ್ಪರಿಸಿ ||
ಎಬ್ಬಿಸ್ಯಾನೋ ಆವಾಗ
ದಂಡುನಾದರೆ ನೋಡ್ಯಾನಲ್ಲೊ
ಸರ್ಜತಿ ಭೂಪ
ಉಸುನಕ್ಕಾದರೆ ನಕ್ಕನಲ್ಲೊ s.
ದಂಡುನ ನೋಡ್ಯಾನೋ ||
ಹುಸಿನಕ್ಕು ನಕ್ಕನೊ
ಹಲ್ಲುನಾದರೆ ಕಡುದಾನೋ
ಸರ್ಜತಿ ಭೂಪ
ಮೀಸೆನಾದರೆ ತಿದ್ದೆನಲ್ಲೊ s.
ಹುಸಿನಕ್ಕು ನಕ್ಕನೊ ||
ಹಲ್ಲುನಾ ಕಡುದಾನೋ
ಮೀಸೆನಾದರೆ ತಿದ್ದಾನಲ್ಲೋ
ಸರ್ಜತಿ ಭೂಪ
ಮೀಸೆನಾದರೆ ತಿದ್ದೆನಲ್ಲೊ s.
ಏನಲೇ ಎಲೆ ನಿಂಗಿ
ಏನೇ ಸೂಳೆಯ ನಿಂಗಿ
ಸುದ್ದಿನೆ ಸೂರಿ ಬಾಕು
ನಾಗರಾಧ್ಯವು ಚಂದುರಾದ್ಯವು ಕೊಡುಬಾರೆ
ಸೂಳೆಯನಿಂಗಿ
ಚಂದುರಾದ್ಯವು ಕೊಡುಬಾರೆ s.
ನಿನ್ನ ಆಣೆಯ ನಿನ್ನ ||
ಸೂರ್ಯ ಚಂದುರನಾಣೆ
ನಿನ್ನ ಪಾದದಾಣೆ ಕಾಣೆನಯ್ಯ
ಸರ್ಜತಿ ದೊರೆಯೆ
ಕೋಪವಾದರೆ ಮಾಡಬ್ಯಾಡೊ s.
ಏನಲೇ ಎಲೆ ನಿಂಗಿ ||
ಏನೇ ಸೂಳೆಯ ನಿಂಗಿ
ಕುಡುಗೋಲಿದ್ದರೆ ಕೊಡು ಎಳೇ
ಸೂಳೆಯ ನಿಂಗಿ
ಕುಡುಗೋಲಿದ್ದರೆ ಕೊಡು ಎಳೇs
ನಿನ್ನ ಆಣೆಯ ನಿನ್ನ ||
ಸೂರ್ಯ ಚಂದುರನಾಣೆ
ಮನೆಸ್ವಾಮಿ ರಂಗಯ್ಯನಾಣೆ ಕಾಣೆನಯ್ಯ
ಸರ್ಜತಿ ದೊರೆಯ
ಕೋಪವಾದರೆ ಮಾಡಬ್ಯಾಡೊ s.
ಏನಲೇ ಎಲೆ ನಿಂಗಿ ||
ಏನೇ ಸೂಳೆಯ ನಿಂಗಿ
ಕುಡುಗೋಲಿದ್ದರೆ ಕೊಡು ಎಳೇ
ಸೂಳೆಯ ನಿಂಗಿ
ಕುಡುಗೋಲಿದ್ದರೆ ಕೊಡು ಎಳೇ s.
ಕೂಲಿನಾಲಿ ಹೋಗುವವಳಲ್ಲ ||
ಕಾಸಿಕಟಿಗೆ ಹೋಗುವಳಲ್ಲ
ಕುಡುಗೋಲಾದರೆ ಇಲ್ಲವಯ್ಯ
ಸರ್ಜತಿ ದೊರೆಯೆ
ಕೋಪವಾದರೆ ಮಾಡಬ್ಯಾಡೊ s.
ಏನಲೇ ಎಲೆ ನಿಂಗಿ ||
ಏನೇ ಸೂಳೆಯ ನಿಂಗಿ
ಕುಡುಗೋಲಿದ್ದರೆ ಕೊಡು ಎಳೇ
ಸೂಳೆಯ ನಿಂಗಿ
ಕೆಬ್ಬಿಣದ ತುಂಡನ್ನು ಕೊಡು ಏಳೆ s.
ಕುಂಟೆ ಕೂರಿಗೆ ಹೊಡೆಯುವಳಲ್ಲ ||
ಮೊಡಿಕೆ ಮಂಡಿ ಒಡೆಯುವಳಲ್ಲ
ಕಬ್ಬಿಣದ ತುಂಡನ್ನು ಇಲ್ಲವಯ್ಯ
ಸರ್ಜತಿ ದೊರೆಯೆ
ಕೋಪವಾದರೆ ಮಾಡಬ್ಯಾಡೊ s.
ಗುರುಹಿರಿಯರ ಮಾತು ಮೀರಿ ||
ತಂದೆ ತಾಯಿಯ ಮಾತು ಮೀರಿ
ಎಂಥ ಇಗ್ನವ ಒದಗಿತು
ಸರ್ಜತಿ ಭೂಪ
ದುಃಖವಾದರೆ ಮಾಡ್ಯನಲ್ಲೊ s.
ದುಃಖವೇ ಮಾಡ್ಯನೋ ||
ಶೋಕವ ಮಾಡ್ಯನೋ
ಶೋಕವಾದರೆ ಮಾಡೆನಲ್ಲೊ
ಸರ್ಜತಿ ಭೂಪ
ಶೋಕವಾದರೆ ಮಾಡ್ಯನಲ್ಲೊ s.
ತಂದೆ ತಾಯಿಯ ನೆನಿಸ್ಯಾನೊ ||
ಬಂದು ಬಳಗವ ನೆನಿಸ್ಯಾನೊ
ಮಡದಿನಾದರೆ ನೆನೆಸ್ಯಾನೊ
ಸರ್ಜತ ಭೂಪ
ದುಃಖವಾದರೆ ಮಾಡ್ಯನಲ್ಲೊ s.
ನೆತ್ತಿಮ್ಯಾಗಳ ಸಿಟ್ಟು ||
ತುದಿಗಾಲಿಗೆ ಇಳಿದಯಿತೋ
ನೆಗ್ಗದೆ ತುದಿಗಾಲಲಿ ಒದ್ದಾನಲ್ಲೊ
ಸರ್ಜತಿ ಭೂಪ
ಬೆನ್ನಗೊಡೆನೆ ಒದ್ದೆನಲ್ಲೊ s.
ಬೆನ್ನಿಗೆ ಗೋಡಿಗೆ ||
ಒದ್ದನೋ ಆವಾಗ
ಸಾಲು ಹೆಣಗಳು ಬಿದ್ದವಲ್ಲೊ
ಅನ್ನುತಲಾಗ
ಸಾಲು ಹೆಣಗಳು ಬಿದ್ದವಲ್ಲೊ s.
ಇಡುನಾ ಗೋಡಿಗೆ ||
ನೆಗಿಸ್ಯಾನಾ ಆವಾಗ
ಕುದುರೆ ಪಾದಕ್ಕೆ ಮುಗುದಾನೋ
ಸರ್ಜತಿ ಭೂಪ
ಕುದುರೆ ಲಗಾಮು ಬಿಚ್ಚಾನಲ್ಲೊ s.
ಕುದುರೆಯ ಲಗಾಮು ||
ಬಿಚ್ಚಾನೋ ಆವಾಗ
ದಂಡುನಾದರೆ ಸವೆರಾನು
ಸರ್ಜತಿ ಭೂಪ
ಬೆಟ್ಟನಾದರೆ ಬೆದರಿತೊ s.
ಏನಲೇ ಎಲೆ ನಿಂಗಿ ||
ಏನೇ ಸೂಳೆಯ ನಿಂಗಿ
ಇಂತ ರಂಡ ಪತ್ರಬಾಳು ಬದುಕಬಾರದು
ಸೂಳೆಯ ನಿಂಗಿ
ಹುಲಿಯ ಗುಡಿಯನಾದರು ಬಿಡಬೇಕು s.
ಬಟ್ಟನ ಬಯಲಿಗೆ ||
ಹುಲಿಯನ್ನು ಬಿಟ್ಟಾರೊ
ಯುದ್ಧವಾದರೆ ಮಾಡುತೀನಿ
ಸೂಳೆಯ ನಿಂಗಿ
ಯುದ್ಧವಾದರೆ ಮಾಡುತೀನಿ s.
ಬಟ್ಟನ ಬಯಲಿಗೆ ||
ಹುಲಿಯನ್ನು ಬಿಟ್ಟಾರೊ
ಯುದ್ಧವಾದರೆ ಮಾಡ್ಸನಲ್ಲೊ
ಸರ್ಜತಿ ಭೂಪ
ಯುದ್ಧವಾದರೆ ಮಾಡ್ಯನಲ್ಲೊ s.
ಯುದ್ಧವೇ ಮಾಡ್ಯಾನೋ ||
ನಿಟ್ಟನು ನಿಲುವಿಗೆ
ನಿಟ್ಟನು ನಿಲುವಿಗೆ ಜಿಗದನು
ಸರ್ಜತಿ ಭೂಪ
ದಂಡುನಾದರೆ ಸವಿರಾನು
ದಂಡುನ ಸವಿರೇನು ||
ಮೀಸೆನಾದರೊ ತಿದ್ದಾನೊ
ಮೀಸೆನಾದರೊ ತಿದ್ದಾನಲ್ಲೊ
ಸರ್ಜತಿ ಭೂಪ
ಮೀಸೆನಾದರೂ ತಿದ್ದನಲ್ಲೊ s.
ಅಮ್ಮ ನಿಂಗಮ್ಮ ತಾಯಿ ||
ಜುಟ್ಲು ಜನಿವಾರ ನಿನ್ನದು
ಮಾನ್ಯ ಅಭಿಮಾನ್ಯ ನಿನ್ನದಮ್ಮ
ನಿಂಗಮ್ಮ ತಾಯಿ
ಜುಟ್ಲು ಜನಿವಾರ ನಿಲ್ಲಿಸಮ್ಮೊ s.
ವಡ್ಡರ ಪೆದ್ದಯ್ಯಗೆ ||
ಓಲೆನೆ ಬರೆದಾರೊ
ಓಲೆನಾದರು ಬರುದಾರೊ
ಗೋವಿಂದರಾಯ ವೆಂಕಪರಾಯ
ಓಲೆನಾದರೂ ಬರೆಸ್ಯಾರೋ s.
ವಡ್ಡರ ಪೆದ್ದಯ್ಯಗೆ ||
ವಾಲನೆ ಬರೆದಾರೊ
ವಾಲೆನಾದರು ಹಾಕರಲ್ಲೊ
ಗೋವಿಂದರಾಯ ವೆಂಕಪರಾಯ
ವಾಲೆನಾದರೆ ಹಾಕ್ಯರಲ್ಲೊ s.
ಇಂತೆಂಬ ಬ್ಯಾಡನ ||
ಕೊಲ್ಲುವುದು ಅಪರೂಪ
ವಾಲೆನಾದರು ಬರೆದಾನೊ
ವಡ್ಡರ ಪೆದ್ದಯ್ಯಗೆ
ವಾಲೆನಾದರು ಬರೆದಾನೊ s.
ಒಂದನ ದ್ಯಾವಣಿಗೆ ||
ಬ್ಯಾಟನ್ನು ಕೊಡಬೇಕು
ಹತ್ತು ಚೀಲ ಅಕ್ಕಿಯನ್ನು ಕೊಡಬೇಕು
ಗೋವಿಂದರಾಯ ವೆಂಕಪರಾಯ
ಒಂದು ಗಾಡಿಯೆಂಡನ್ನು ಕೊಡಬೇಕು s.
ಬ್ಯಾಟನೇ ಕೊಟ್ಟಾರೊ ||
ಅಕ್ಕಿನಾ ಕೊಟ್ಟಾರೋ
ಹೆಂಡನಾದರೆ ಕೊಟ್ಟಾರಲ್ಲೊ
ಗೋವಿಂದರಾಯ ವೆಂಕಪರಾಯ
ಯಾಂಡನಾದರೆ ಕೊಟ್ಯಾರಲ್ಲೊ s.
ಬ್ಯಾಟನ್ನು ಕೊಯ್ದಾರೊ ||
ಖಂಡವ ತಿಂದಾರೊ
ಯಂಡನಾದರೂ ಕುಡುದಾರೊ
ವಡ್ಡರ ದಂಡು
ಯಂಡನಾದರೂ ಕುಡುದಾರೊ s.
ಸೊನ್ನೆನೆ ಹಾರಲಿ ||
ಎಬ್ಬಿಸ್ಯಾರೋ ಆವಾಗ
ಗಾಡಿನಾದರೂ ಹೂಡ್ಯಾರಲ್ಲೊ
ವಡ್ಡರ ದೊಂಡೆ
ಎತ್ತಿನಾದರ ಹೂಡಿ ಎಳಿಸ್ಯಾರೊ s.
ಉದ್ದಿರಿ ನೂಲ ಹಗ್ಗಗಳು ||
ಬಿಗಿದರು ಆವಾಗ
ಇಡಿಬುಗಿದಾದರೆಗೊದಾರೊ
ವಡ್ಡರ ದೊಂಡೆ
ಇಡಿ ಬುಗಿದಾದರೆ ಬೋದಾರೊ s.
ಈರೆನೆಗಾಗಿಗಳು ||
ಒಡುದಾರೊ ಆವಾಗ
ಗಾಡೆನಾದರೆ ಒಡುದಾರೊ
ವಡ್ಡರ ದಂಡೇ
ಗಾಡಿನಾದರೆ ವಡುದಾರೊs.
ಸಾವಿರಳ್ಳಿಗೆ ಸರಜಾನ ||
ನೂರಳ್ಳಿಗೆ ಅಧಿಕಾರ
ರಂಡಸಾವನ್ನು ಕೊಲ್ಲುತಾರೆ
ಮನೆಸ್ವಾಮಿ ರಂಗ
ತೋಳನ ಸಪ್ಪರಿಸ ಎಬ್ಬಿಸ್ಯಾನೊ s.
ತೋಳಿನ ಸಪ್ಪರಿಸಿ ||
ಎಬ್ಬಿಸ್ಯಾನೋ ಆವಾಗ
ಎದ್ದವನಾದರೆ ಕುಂತವನಲ್ಲೊ
ಸರ್ಜತಿ ಭೂಪ
ದಂಡುನಾದರೆ ನೋಡಾನಲ್ಲೋ s.
ದಂಡುನಾ ನೋಡ್ಯಾನೊ ||
ಉಸುನಕ್ಕು ನಕ್ಕನೊ
ಹಲ್ಲನಾದರೆ ಕಡುದಾನೊ
ಸರ್ಜತಿ ಭೂಪ
ಮೀಸೆನಾದರೆ ತಿದ್ದೆನಲ್ಲೊ s.
ನಾಕೆನ ಕೋಣನಗಳ ||
ರಗುತನ ಕುಡಿದಾನು
ರಗುತಾನಾದರೆ ಕಿತ್ತಾನಲ್ಲೊ
ಸರ್ಜತಿ ಭೂಪ
ದಂಡುನಾದರೆ ಸವಿರೆನೊ s.
ದಂಡುನ ಸವಿರೆನು ||
ಸಾಲುನ ಹೆಣಗಳು
ಸಾಲು ಹೆಣಗಳು ಬಿದ್ದಾವಲ್ಲೊ
ಅನ್ನುತಲಾಗ
ಮುಸಿನಾದರೂ ಬಿದ್ದಾನಲ್ಲೊ s.
ಇಂತೆಂಬ ಹಳ್ಳಿಗೆ ||
ಕಳ್ಳನು ಬಂದನೇ
ಗೊಲ್ಲಿಗರ್ಡು ಕೊಡಬೇಕು
ಪಾರಂಗಿ ದೊರೆಯ
ವಾಲೆನಾದರೆ ಬರೆದಾನೊ s.
ಗಲ್ಲುಗಾರ್ಡದು ಇಲ್ಲವಯ್ಯ ||
ಕೊಟ್ಟಿನಾದರೆ ಮಾಡತಿನಿ
ವಾಲೆನಾದರೆ ಬರೆದಾನೊ
ಪಾರಂಗಿ ದೊರೆಯ
ವಾಲೆನಾದರೆ ಬರೆದಾನೊ s.
ಅಮ್ಮ ನಿಂಗಮ್ಮ ತಾಯಿ ||
ಜುಟ್ಲು ಜನಿವಾರ ನಿನ್ನದು
ಮಾನ್ಯ ಅಭಿಮಾನ್ಯ ನಿನ್ನದಮ್ಮ
ನಿಂಗಮ್ಮ ತಾಯಿ
ಜುಟ್ಲು ಜನಿವಾರ ನಿಲ್ಲಿಸಮ್ಮೊ ||
ಉಚ್ಚೇನೆ ಒಯ್ದಾಳೊ
ಜುಟ್ಲು ನಾ ಜನಿವಾರ
ಜುಟ್ಲು ಜನಿವಾರ ತೆಗಿಸ್ಯಾಳೊ
ಸೂಳೆಯ ನಿಂಗಿ
ಭೂತ ಕನ್ನಡಿ ಕೊಟ್ಟಾಳಲ್ಲೊ s.
ಉಸುನಕ್ಕು ನಕ್ಕಾಳೊ ||
ಭೂತ ಕನ್ನಡಿ ಕೊಟ್ಟಾಳಲ್ಲೊ
ಸೂಳೆಯ ನಿಂಗಿ
ಭೂತ ಕನ್ನಡಿ ಕೊಟ್ಟಾಳಲ್ಲೊ s.
ಏನಲೇ ಎಲೇ ನಿಂಗಿ
ಏನೇ ಸೂಳೆಯ ನಿಂಗಿ
ನಿನ್ನತುಪ್ಪದಾಗ ನೀನೆ ಬೆಂದೆ
ಸೂಳೆಯ ನಿಂಗಿ
ನಿನ್ನ ಬೆಣೆದಾಗ ನೀನೆ ಬೆಂದೆ s.
ಉಪ್ಪುನಿ ನೂಲಗ್ಗಗಳು ||
ತಗದನೋ ಆವಾಗ
ಮೇಲು ದುರುಗಕ್ಕೆ ನಡೆದಾನೊ
ಸರ್ಜತಿ ಭೂಪ
ಮೇಲು ದುರುಗಕ್ಕೆ ನಡೆದಾನೊ s.
ಮೇಲುನ ದುರುಗಕ್ಕೆ
ನಡೆದಾನೊ ಆವಾಗ
ದುಃಖವಾದರೆ ಮಾಡ್ಯನಲ್ಲೋ
ಸರ್ಜತಿ ಭೂಪ
ಶೋಕವಾದರೆ ಮಾಡ್ಯನಲ್ಲೋ.
ದುಃಖವ ಮಾಡ್ಯಾನೇ ||
ಶೋಕವ ಮಾಡ್ಯನೊ
ಹುಲ್ಲನಾದರೆ ಹಾಕ್ಯನಲ್ಲೊ
ಸರ್ಜತಿ ಭೂಪ
ಹುಲ್ಲುನಾದರೆ ಹಾಕ್ಯನಲ್ಲೊ s.
ಆ ಸುದ್ದಿ ಕೇಳ್ಯಾನೆ ||
ವೆಂಕಪರಾಯ
ಕುಂತೇ ಮಸಲತ್ತು ಮಾಡ್ಯಾರಲ್ಲೊ
ಗೋವಿಂದರಾಯ ವೆಂಕಪರಾಯ
ಕುಂತೇ ಮಸಲತ್ತು ಮಾಡ್ಯಾರಲ್ಲೊ s.
ಕುಂತೆ ಮಸಲತ್ತು ||
ಮಾಡ್ಯಾರೋ ಆವಾಗ
ಮದಲೆ ಹನುಮಯ್ಯನ ಕರಿಸ್ಯಾರೊ
ಗೋವಿಂದರಾಯ ವೆಂಕಪರಾಯ
ಮದಲೆ ಹನುಮಯ್ಯನ ಕರಿಸ್ಯಾರೊ s.
ಬಟ್ಟೆನ ಮೂಟೆನ್ನು ||
ಕೆಟ್ಟಿರೋ ಆವಾಗ
ಒಲೆನಾದರೂ ಬರೆಸ್ಯಾರೋ
ಗೋವಿಂದರಾಯ ವೆಂಕಪರಾಯ
ವಾಲೆನಾದರೂ ಬರಿಸ್ಯಾರೊ s.
ವಡಿಯಕ್ಕಿ ತಿಂದಿವಿ ||
ಇಡಿಯಕ್ಕಿದ್ದರೆ ಬರಬೇಕು
ಅನ್ನುತಲಾಗ
ವಾಲೆನಾದರು ಬರೆದಾರೋ s.
ಬಟ್ಟೆಯ ಮೂಟೆನ್ನು ||
ಹೊರಿಸ್ಯಾರೋ ಆವಾಗ
ವಾಲೆನಾದರೆ ಕೊಟ್ಟಾರಲ್ಲೊ
ಮಾದಿಗರ ಹನುಮ
ಪಯಣವಾದರೆ ಮಾಡೆನಲ್ಲೊ s.
ಪಯಣವ ಮಾಡ್ಯಾನೆ ||
ದುಃಖವ ಮಾಡ್ಯನೊ
ಶೋಖವಾದರೆ ಮಾಡೆನಲ್ಲೊ
ಮಾದಿಗರ ಹನುಮ
ಶೋಕವಾದರೆ ಮಾಡೆನಲ್ಲೊ s.
ದುಃಖವ ಮಾಡ್ಯಾನೆ ||
ಶೋಕವ ಮಾಡ್ಯಾನೆ
ಪಯಣವಾದರೆ ಮಾಡೆನಲ್ಲೊ
ಮಾದಿಗರನುಮ
ಪಯಣವಾದರೆ ಮಾಡೆನಲ್ಲೆ s.
ನೆಲನ ಮಾಳಿಗ್ಯಾಗೆ ||
ಜೂಜನ್ನು ಕುಂತರೊ
ಲೆಕ್ಕಿ ಪಗಡ್ಯಾಟ ಜೂಜಿನ್ನಾದರೆ ಕುಂತಾರಲ್ಲೊ
ಕೆಂಗಳಿನಾಯ್ಕ ಮಚ್ಚನುಮಂತ
ಜೂಜೂನಾದರೆ ಕುಂತಾರಲ್ಲೊ s.
ಮಾದಿಗರ ಹನುಮಯ್ಯ ||
ಬಟ್ಟೆ ಮೂಟೆನ್ನಾದರು ಬಿಚ್ಚಾನಲ್ಲೊ
ಮಾದಿಗರನುಮ
ಸೀಟಿನಾದರೆ ವಗೆದಾನೊ s.
ಬಟ್ಟೆನ ಮೂಟೆನ್ನು ||
ಕೆಳಗನೆ ಆಕ್ಯಾನೊ
ಸೀಟಿನಾದರೆ ಒಗುದಾನೋ
ಮಾದಿಗರನುಮ
ಒಟಿನಾದರೆ ಬಿದ್ದಾನಲ್ಲೊ s.
ಕೆಂಗಳ್ಳಿನಾಯಕನು ||
ಮಹಾ ಬುದ್ಧಿವಮ್ತನು
ವಾಲಾನಾದರೆ ಮಚ್ಚನುಮಂತ
ಒಳಗೆನಾದರೂ ಬಂದಾರಲ್ಲೊ s.
ಅಣ್ಣನ ತಮ್ಮಗುಳು ||
ಕುದುರೆನೆ ಅತ್ತಾರೊ
ಒಟಿನಾದರೆ ಬಿದ್ದಾರಲ್ಲೊ
ಮಾದಿಗರ ಹನುಮ
ಒಟನಾದರೆ ಬಿದ್ದಾರಲ್ಲೊ.
ಏನಪ್ಪ ಎಲೆ ಹನುಮ ||
ಏನೋ ಮಾದಿಗರನುಮ
ನಿನ್ನೆನು ನಾನು ಮಾಡಲ್ಲಪ್ಪ
ಏನುತಲಾಗ
ಕೆಂಗಳಿನಾಯಕ ನನ್ನ ಕರೆದಾನೆ.
ಮನೆಗೆನ್ನು ಬಂದಾರೊ ||
ಸ್ನಾನವ ಮಾಡ್ಯಾರೊ
ಬಟ್ಟೆನಾದರೆ ಕೊಟ್ಟಾರಲ್ಲೊ
ಅನ್ನುತಲಾಗ
ಬಟ್ಟೆನಾದರೆ ಕೊಟ್ಟಾರಲ್ಲೊ s.
ಸೆರೆನೆ ಜೋಳನ್ನು ||
ಪಾಪಜ್ಜಿ ಮ್ಯಾಕೆ ಒಯ್ದರೊ
ಸಿಟ್ಟಿನಾದರೆ ಸೆಡುವಿತು
ಅನ್ನುತಲಾಗ
ಸಿಟ್ಟಿನಾದರೆ ಸೆಡುವಿತು s.
ಬ್ಯಾಟೆನ್ನು ಕೊಯ್ದರೆ ||
ಮೂರರ ದಿನವನ್ನು
ಮೂರ ದಿನವನ್ನು ಮಾಡ್ಯಾರಲ್ಲೊ
ಕೆಂಗಳ್ಳಿನಾಯಕ ಮಚ್ಚನುಮಂತ
ಪಯಣವಾದರೆ ಮಾಡ್ಯರಲ್ಲೊ s.
ಅಡವಿ ಅರಣ್ಯ ತಿರುಗ್ಯಾರೊ ||
ದುಃಖವ ಮಾಡ್ಯಾರೊ
ಶೋಕವಾದರೆ ಮಾಡ್ಯರಲ್ಲೊ
ಕೆಂಗಳಿನಾಯಕ ಮಚ್ಚನುಮಂತ
ದುಃಖವಾದರೆ ಮಾಡ್ಯಾರಲ್ಲೊ s.
ದುಃಖವ ಮಾಡ್ಯರೊ ||
ಶೋಕವ ಮಾಡ್ಯರೊ
ಕುದುರೆ ಪಾದಕ್ಕೆ ಮುಗುದಾರೊ
ಕೆಂಗಳಿನಾಯಕ ಮಚ್ಚನುಮಂತ
ಹಿಂದೊಂದಾರೆ ನಡೆದಾರೊ s.
ಮೇಲನ ದುರುಗಕ್ಕೆ ||
ಜೋಡುದು ಆಲದ ಮರಕ್ಕೆ
ಜೋಡದು ಆಲದ ಮರಕ್ಕೆ ಒರುಟಾವು
ಅನ್ನುತಲಾಗ
ದುಃಖವಾದರೆ ಮ್ಯಾಡರಲ್ಲೊ s.
ಕೆಂಗಳ್ಳಿನಾಯಕನು ||
ಮಹಾಬುದ್ಧಿವಂತನು
ಮ್ಯಾಕೆನಾದರೆ ನೊಡ್ಯಾರಲ್ಲೊ s.
ಅನ್ನುತಲಾಗ
ದುಃಖವಾದರೆ ಮ್ಯಾಡರಲ್ಲೋs.
ಕೆಂಗಳ್ಳಿನಾಯಕನು ||
ಮಹಾಬುದ್ಧಿವಂತನು
ಮ್ಯಾಕೆನಾದರೆ ನೊಡ್ಯಾನಲ್ಲೊ
ಅನ್ನುತಲಾಗ
ಅಣ್ಣನಾದರೆ ನೋಡ್ಯಾರಲ್ಲೊs.
ಅಣ್ಣನ ನೋಡ್ಯಾರೊ ||
ದುಃಖವ ಮಾಡ್ಯಾರೊ
ದುಃಖವಾದರೆ ಮಾಡ್ಯಾರಲ್ಲೊ
ಕೆಂಗಳ್ಳಿನಾಯಕ ಮೆಚ್ಚುನುಮಂತ
ದುಃಖವಾದರೆ ಮಾಡ್ಯರಲ್ಲೊ s.
ಕೆಂಗಳ್ಳಿನಾಯಕನು ||
ಮಹಾ ಬುದ್ಧಿವಂತನು
ಮರವನಾದರೂ ಹತ್ತ್ಯಾನಲ್ಲೊ
ಅನ್ನುತಲಾಗ
ತಮ್ಮನಾದರೂ ಹಿಡುದಾನೊ s.
ಹೂವ್ವನಹಳ್ಳಿ ಎಂಬುದು ||
ಎಟುಗಾವುದ್ದಲ್ಲು ಆಯಿತೆ
ನನ್ನಲಾದರೂ ಕರೆದಾರು
ಅನ್ನುತಲಾಗ
ದುಃಖವಾದರೆ ಮಾಡ್ಯರಲ್ಲೊ s.
ಹೂವ್ವನಹಳ್ಳಿ ಎಂಬುದು ||
ಎಟುಗಾವುದ್ದಲ್ಲು ಆಯಿತೆ
ಅಣ್ಣನಾದರೂ ಕರೆದಾರೊ
ಕೆಂಗಳ್ಳಿನಾಯಕ ಮಚ್ಚನುಮಂತ
ಅಣ್ಣನಾದರೆ ಕರೆದಾರೊ s.
ಗಾಯನೆ ಮಾಯ್ತಾಕೆ ||
ಕಮಲನ ಇರುತಾಕೆ
ಬರಲ್ಲಾಪ್ಪ ತಮ್ಮಗಳೇ
ಅನ್ನುತಲಾಗ
ದುಃಖವಾದರೆ ಮಾಡ್ಯಾನಲ್ಲೊ.
ಸಿರಿಗಂದೆನು ಶಕ್ಕೆಯನ್ನು ||
ಕಡಿರಪ್ಪ ತಮ್ಮಗಳೇ
ಸುಟ್ಟುನಾದರೆ ಹೋಗಿರಪ್ಪ
ಅನ್ನುತಲಾಗ
ತಮ್ಮನ ಕೂಟೆನ್ನ ಹೆಲನಲ್ಲೊ
ಸಿರಿಗಂಧನ ಶಕ್ಕೆನು s.
ಕಡದಾರು ಆವಾಗ ||
ಅಣ್ಣನಾದರೂ ಸುಟ್ಟಾರಲ್ಲೊ
ಕೆಂಗಳ್ಳಿನಾಯಕ ಮಚ್ಚನುಮಂತ
ಅಣ್ಣನಾದರೆ ಸುಟ್ಟಾರಲ್ಲೊ s.
ಅಣ್ಣನ ಸುಟ್ಟಾರೋ ||
ಪಯಣವಾದರೆ ಮಾಡ್ಯಾರಲ್ಲೋ
ಕೆಂಗಳ್ಳಿನಾಯಕ ಮಚ್ಚನುಮಂತ
ಪಯಣವಾದರೆ ಮಾಡ್ಯರಲ್ಲೊ
ಪೈಣವ ಮಾಡ್ಯರೆ.
ಇರಿನೆಗಾಗಿಗಳು ||
ಇರಿಗಾಗಿಗಳು ಒಡುದಾರೆ
ಕೆಂಗಳ್ಳಿನಾಯಕ ಮಚ್ಚನುಮಂತ
ಇರಿಗಾಗಿಗಳು ಒಡುದಾರೆ
ಹೂವ್ವನೆಹಳ್ಳಿಗೆ
ಊರೆನೆ ಬಾಗ್ಲಿಗೆ ||
ಊರ ಬಾಗ್ಲಿಗೆ ಬಂದರಲ್ಲೊ
ಕೆಂಗಳ್ಳಿನಾಯಕ ಮಚ್ಚನುಮಂತ
ದಂಡುನಾದರೆ ಸವಿರೈರು s.
ದಂಡುನಾ ಸವಿರ್ಯಾರೊ ||
ಯುದ್ಧವೇ ಮಾಡ್ಯರು
ಯುದ್ಧವಾದರೆ ಮಾಡರಲ್ಲೊ
ಕೆಂಗಳ್ಳಿನಾಯಕ ಮಚ್ಚನುಮಂತ
ಯುದ್ಧವಾದರೆ ಮಾಡ್ಯರಲ್ಲೊ s.
ಕೆಂಗಳ್ಳಿನಾಯಕನು ||
ಮಹಾ ಬುದ್ಧಿವಂತನು
ಯುದ್ಧವಾದರೆ ಬಿಟ್ಟನಲ್ಲೊ
ಅನ್ನುತಲಾಗ
ಪಯಣವಾದರೆ ಮಾಡ್ಯನಲ್ಲೊ s.

